Монгол Улсын Их Хурлын 2008 оны хаврын ээлжит чуулганы 05 дугаар сарын 01-ний өдөр (Пүрэв гараг)-ийн нэгдсэн хуралдаан 10 цаг 50 минутад УИХ-ын чуулганы хуралдааны танхимд эхлэв.


УИХ-ын дэд дарга Д.Идэвхтэн ирц, хэлэлцэх асуудлын дарааллыг танилцуулж, хуралдааныг даргалав. Хэлэлцэх асуудлын дараалалтай холбогдуулан Улсын Их Хурлын гишүүн Л.Одончимэд,  С.Ламбаа нар санал хэлэв. 


Өглөөний нэгдсэн хуралдаанд ирвэл зохих 75 гишүүнээс 49  гишүүн ирж, 65.3  хувийн ирцтэй байв.

Чөлөөтэй: Р.Амаржаргал, Р.Бадамдамдин, Б.Батбаяр, Н.Батбаяр, Х.Баттулга, Б.Бат-Эрдэнэ, Р.Буд, Т.Ганди, Р.Гончигдорж, Г.Занданшатар, М.Зоригт, А.Мурат, Л.Пүрэвдорж, М.Сономпил, М.Энхболд, Ө.Энхтүвшин, Ж.Гүррагчаа, Р.Раш, Я.Санжмятав

Өвчтэй: Су.Батболд, Ц.Дамиран, Д.Туяа, У.Хүрэлсүх

Тасалсан: Ц.Батаа, Б.Жаргалсайхан, Б.Эрдэнэбат


Хэлэлцэх асуудал:

Нэг. Монгол Улсын Засгийн газар, Итали Улсын Засгийн газар хооронд байгуулсан “Эх нялхсын эрдэм шинжилгээний төвийн үйл ажиллагааг сайжруулах төсөл”-ийн зээлийн хэлэлцээрийг соёрхон батлах тухай хуулийн төсөл /Хэлэлцэх эсэх/

Хэлэлцэж буй асуудалтай холбогдуулан ажлын хэсэгт  Эрүүл мэндийн сайд Б.Батсэрээдэнэ,  мөн яамны Төрийн нарийн бичгийн дарга Ж.Алтантуяа, Сангийн яамны Зээл тусламжийн нэгдсэн бодлого, зохицуулалтын газрын дарга Б.Хүрэнбаатар, мөн яамны мэргэжилтэн Х.Эрдэнэбилэг, Д.Ирмүүн, Эх нялхсын эрүүл мэнд, эрдэм шинжилгээний төвийн дарга Эрхэмбаатар, Улсын Их Хурлын Тамгын газрын зөвлөх Л.Өлзийсайхан, Аюулгүй байдал, гадаад бодлогын байнгын хорооны референт М.Элбэгдорж нарын бүрэлдэхүүнтэй ажлын хэсэг байлцав. 

Төсөл санаачлагчийн илтгэлийг Улсын Их Хурлын гишүүн, Сангийн сайд Ч.Улаан танилцуулав. 

Илтгэлтэй холбогдуулан Улсын Их Хурлын гишүүн З.Энхболд, Б.Батбаатар нарын асуусан асуултад, Улсын Их Хурлын гишүүн Ч.Улаан, ажлын хэсгийн гишүүн Б.Хүрэнбаатар нар хариулав. 

Уг асуудлын талаарх Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн М.Энхсайхан танилцуулав. 

Байнгын хорооны санал дүгнэлттэй холбогдуулан Улсын Их Хурлын гишүүн С.Ламбаагийн асуусан асуултад, ажлын хэсгээс Эрхэмбаатар хариулав. 

Улсын Их Хурлын гишүүн Ч.Содномцэрэн санал хэлэв. 

Д.Идэвхтэн: Зээлийн хэлэлцээрийн тухай хуулийн төслийг хэлэлцье.

Зөвшөөрсөн

39

Татгалзсан

  2

Бүгд


41

95.1 хувийн саналаар дэмжигдсэн тул анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэхээр шийдвэрлэв.

Хоёр. Монгол Улсын Засгийн газар, ХБНГУ-ын Засгийн газар хооронд байгуулсан Дарханы дулааны цахилгаан станцын трубиныг шинэчлэх төслийн зээлийн хэлэлцээрийг соёрхон батлах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан УИХ-ын гишүүн, Сангийн сайд Ч.Улаан, газрын дарга Б.Хүрэнбаатар, мэргэжилтэн Д.Ирмүүн, Түлш, эрчим хүчний яамны газрын дарга Д.Чимэддорж, Дарханы дулааны цахилгаан станцын дарга С.Мандалбаяр, УИХ-ын Тамгын газрын зөвлөх Л.Өлзийсайхан, Аюулгүй байдал, гадаад бодлогын байнгын хорооны референт М.Элбэгдорж нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг УИХ-ын гишүүн, Сангийн сайд Ч.Улаан танилцуулав.

Төсөл санаачлагчийн илтгэлтэй холбогдуулан УИХ-ын гишүүн Ц.Цэнгэл, Г.Адъяа, З.Энхболд нарын асуусан асуултад ажлын хэсгээс Ч.Улаан, н.Мандахбаяр нар хариулж, тайлбар хийв.

Хэлэлцэх эсэх асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Л.Гансүх уншиж танилцуулав.

Хэлэлцэх эсэх асуудалтай холбогдуулан УИХ-ын гишүүн Л.Гансүх, Ц.Баярсайхан, Ч.Авдай нар санал хэлэв.

Д.Идэвхтэн: Монгол Улсын Засгийн газар, ХБНГУ-ын Засгийн газар хооронд байгуулсан Дарханы дулааны цахилгаан станцын трубиныг шинэчлэх төслийн зээлийн хэлэлцээрийг соёрхон батлах туахй хуулийн төслийг хэлэлцье.

Зөвшөөрсөн

34

Татгалзсан

10

Бүгд


44

77.3 хувийн саналаар хуулийн төслийг хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэхээр шийдвэрлэв.

Уг асуудлыг 11 цаг 50 минутанд хэлэлцэж дуусав.

Гурав.Монгол Улс БНСУ-ын хооронд байгуулсан Ялтан шилжүүлэх тухай гэрээг соёрхон батлах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан УИХ-ын гишүүн, Хууль зүй, дотоод хэргийн сайд Ц.Мөнх-Оргил, мэргэжилтэн Б.Эрдэнэбадрах, Гадаад хэргийн яамны Гэрээ, эрх зүйн газрын дэд захирал С.Ганхуяг, УИХ-ын Тамгын газрын зөвлөх Л.Өлзийсайхан, Аюулгүй байдал, гадаад бодлогын байнгын хорооны референт М.Элбэгдорж нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг УИХ-ын гишүүн, Хууль зүй, дотоод хэргийн сайд Ц.Мөнх-Оргил танилцуулав.

Төсөл санаачлагчийн илтгэлтэй холбогдуулан УИХ-ын гишүүн С.Ламбаа, Б.Батбаатар нарын асуусан асуултад ажлын хэсгээс Ц.Мөнх-Оргил хариулж, тайлбар хийв.

Хэлэлцэх эсэх асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Р.Эрдэнэбүрэн уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүн Ц.Баярсайхан, С.Отгонбаяр, Б.Батбаатар нарын асуусан асуултад Байнгын хорооны дарга, УИХ-ын гишүүн Б.Мөнхтуяа, ажлын хэсгээс н.Ганхуяг нар хариулж, тайлбар хийв.

Хэлэлцэх эсэх асуудалтай холбогдуулан УИХ-ын гишүүн Д.Одбаяр санал хэлэв.

Д.Идэвхтэн: Монгол Улс, БНСУ-ын хооронд байгуулсан Ялтан шилжүүлэх тухай гэрээг соёрхон батлах тухай хуулийн төслийг хэлэлцье.

Зөвшөөрсөн

34

Татгалзсан

  9

Бүгд


43

79.1 хувийн саналаар хуулийн төслийг хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэхээр шийдвэрлэв.

Уг асуудлыг 12  цаг 10 минутад хэлэлцэж дуусав.

Дөрөв. Стратегийн нөөцийн бараа, материалын нэр төрөл тогтоох тухай УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан Хүнс, хөдөө аж ахуйн сайд Ц.Ганхуяг, Онцгой байдлын ерөнхий газрын дарга Ц.Амгаланбаяр, Улсын нөөц, сэргээн босголтын газрын дарга Д.Батсайхан, хэлтсийн мэргэжилтэн Ж.Амарсанаа, Аюулгүй байдал, гадаад бодлогын байнгын хорооны референт М.Элбэгдорж нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг Хүнс, хөдөө аж ахуйн сайд Ц.Ганхуяг уншиж танилцуулав.

Илтгэлтэй холбогдуулан УИХ-ын гишүүн Р.Нямсүрэн, С.Ламбаа, З.Энхболд, Б.Батбаатар нарын асуусан асуултад  ажлын хэсгээс Ц.Амгаланбаяр хариулж, тайлбар хийв. 

УИХ-ын гишүүн С.Отгонбаяр, Д.Ганхуяг, Б.Эрдэнэсүрэн нар санал хэлэв. 

Тогтоолын төслийг хэлэлцэх эсэх асуудлаархи Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Л.Одончимэд уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүн Ч.Раднаагийн асуусан асуултад  Байнгын хорооны дарга, УИХ-ын гишүүн Б..Мөнхтуяа хариулж, тайлбар хийв.

УИХ-ын гишүүн Д.Ганхуяг, Б.Эрдэнэсүрэн, Ч.Содномцэрэн, Б.Батбаатар нар санал хэлэв.

Д.Лүндээжанцан: Стратегийн нөөцийн бараа, материалын нэр төрөл тогтоох тухай УИХ-ын тогтоолын төслийг хэлэлцэх нь зүйтэй гэсэн Байнгын хорооны саналыг дэмжье:

Зөвшөөрсөн

32

Татгалзсан

9

Бүгд


42

78.0 хувийн саналаар тогтоолын төслийг хэлэлцэх нь зүйтэй гэж үзэж Аюулгүй байдал, гадаад бодлогын байнгын хороонд шилжүүлэхээр шийдвэрлэв.

Үдээс өмнөх хуралдаан 13 цаг 05 минутад завсарлав.

Үдээс хойшхи хуралдаан 15 цаг 35 минутад эхэлж, ирвэл зохих 75 гишүүнээс 43 гишүүн ирж, 57.3 хувийн ирцтэй байв. Үүнд:

Чөлөөтэй: Р.Амаржаргал, Р.Бадамдамдин, Б.Батбаяр, Н.Батбаяр, Х.Баттулга, Ж.Батхуяг, Б.Бат-Эрдэнэ, Н.Баяртсайхан, Р.Буд, Т.Ганди, Р.Гончигдорж, Г.Занданшатар, М.Зоригт, А.Мурат, Л.Пүрэвдорж, М.Сономпил, Ч.Улаан, М.Энхболд, Ө.Энхтүвшин

Өвчтэй: Су.Батболд, Ц.Дамиран, Д.Туяа, У.Хүрэлсүх

Тасалсан: Д.Арвин, Ц.Батаа, Б.Жаргалсайхан, Б.Мөнхтуяа, К.Саираан, Д.Тэрбишдагва, Б.Цэрэнбалжир, М.Энхсайхан, Б.Эрдэнэбат

Тав.Онцгой албан татварын тухай хуульд өөрчлөлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Эрүүл мэндийн сайд Б.Батсэрээдэнэ, тус яамны эм, эмнэлгийн хэрэгслийн хэлтсийн дарга Ч.Мөнхдэлгэр, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Б.Бат-Эрдэнэ нарын бүрэлдэхүүнтэй ажлын хэсэг байлцав.

Хуулийн төслийн талаарх төсөл санаачлагчийн илтгэлийг Эрүүл мэндийн сайд Б.Батсэрээдэнэ танилцуулав.

Төсөл санаачлагчийн илтгэлтэй холбогдуулан УИХ-ын гишүүн Л.Гантөмөр, С.Ламбаа, Г.Адъяа, Р.Эрдэнэбүрэн нар асуулт асууж, ажлын хэсгээс Б.Батсэрээдэнэ хариулж, тайлбар хийв.

Уг хуулийн төслийг хэлэлцэх эсэх талаар гаргасан Төсвийн байнгын хорооны санал, дүгнэлтийг УИХ-ын гишүүн Б.Эрдэнэсүрэн танилцуулав.

Байнгын хорооны санал, дүгнэлттэй холбогдуулан УИХ-ын гишүүн Л.Гантөмөр, С.Ламбаа нар асуулт асууж, УИХ-ын гишүүн Б.Эрдэнэсүрэн хариулж тайлбар хийв.

Хэлэлцэх эсэх асуудалтай холбогдуулж УИХ-ын гишүүн С.Ламбаа, Ч.Раднаа, Б.Батбаатар нар санал хэлэв.

Д.Лүндээжанцан:-Онцгой албан татварын тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналыг дэмжье.

Зөвшөөрсөн

36

Татгалзсан

7

Бүгд


43

83.7 хувийн саналаар хуулийн төслийг хэлэлцэхээр шийдвэрлэж, анхны хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 16 цаг 10 минутад хэлэлцэж дуусав.

Зургаа.Жагсаалт батлах тухай УИХ-ын тогтоолын төсөл /Өөрийн хөрөнгөөр гүйцэтгэн, дараа төлөгдөх нөхцөлтэйгээр барих авто зам, эрчим хүчний барилга байгууламжийн жагсаалт/ /хэлэлцэх эсэх/

Хэлэлцэж буй асуудалтай холбогдуулан Зам, тээвэр, аялал жуулчлалын дэд сайд Батхуяг, тус яамны газрын дарга Д.Баасанхүү, УИХ-ын Тамгын газрын зөвлөх Б.Бат-Эрдэнэ, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав.

Хуулийн төслийн талаарх төсөл санаачлагчийн илтгэлийг Зам, тээвэр, аялал жуулчлалын сайд Р.Раш танилцуулав.

Төсөл санаачлагчийн илтгэлтэй холбогдуулан УИХ-ын гишүүн З.Энхболд, Д.Дондог, Б.Батбаатар, Л.Одончимэд, Р.Эрдэнэбүрэн, Я.Санжмятав, Ж.Гүррагчаа нарын асуусан асуултад Зам тээвэр, аялал жуулчлалын сайд Р.Раш, мөн яамны Автозамын газрын дарга Д.Баасанхүү нар хариулж, тайлбар хийв. 

Жагсаалт батлах тухай УИХ-ын тогтоолын төслийн хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Д.Бат-Эрдэнэ танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Ц.Цэнгэл, Р.Эрдэнэбүрэн, З.Энхболд, Ц.Баярсайхан, Г.Батхүү, Т.Очирхүү, Б.Батбаатар, С.Ламбаа, Д.Одбаяр, Д.Дондог, Р.Нямсүрэн, Д.Бат-Эрдэнэ, Я.Санжмятав нарын асуусан асуултад УИХ-ын гишүүн Д.Ганхуяг хариулж, тайлбар хийв. 

Улсын Их Хурлын гишүүн С.Баярцогт, Б.Бат-Эрдэнэ, Ц.Нямдорж, Б.Батбаатар, Ц.Баярсайхан, Л.Одончимэд нар санал хэлэв. 

Д.Лүндээжанцан: Байнгын хорооны саналаар, Өөрийн хөрөнгөөр гүйцэтгэн дараа төлөгдөх нөхцөлтэйгээр барих авто зам, эрчим хүчний барилга байгууламжийн жагсаалт батлах тухай Улсын Их Хурлын тогтоолын төслийг хэлэлцье гэсэн саналыг дэмжье.

Зөвшөөрсөн

86.8 хувийн саналаар дэмжигдлээ.

Тогтоолын төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Улсын Их Хурлын дарга Д.Лүндээжанцан, Эрүүгийн хуульд нэмэлт оруулах тухай хуулийн эцсийн найруулгыг уншиж танилцуулав. 

Эцсийн найруулгатай холбогдуулан Улсын Их Хурлын гишүүдээс санал гарсангүй.

Улсын Их Хурлын гишүүд эцсийн найруулгыг сонсов.

17.25-17.30 цагт УИХ-ын гишүүн А.Бакейгийн урилгаар Хөдөө аж ахуйн их сургуулийн нягтлан бодох бүртгэлийн ангийн оюутнууд, Төв аймгийн Баянхангай сумын иргэд, Сэлэнгэ аймгийн Номгон тосгоны иргэд, Шүүхийн шийдвэр гүйцэтгэх ерөнхий газрын 441 дүгээр ангийн ажилтнууд Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав/.

Хуралдаан  18 цаг 20 минутад өндөрлөв. 

Тэмдэглэлтэй танилцсан:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА



Н.ЛУВСАНЖАВ
Товч тэмдэглэл хөтөлсөн:


ХУРАЛДААНЫ НАРИЙН


БИЧГИЙН ДАРГА





Ц.НАРАНТУЯА

УИХ-ЫН 2008 ОНЫ ХАВРЫН ЭЭЛЖИТ ЧУУЛГАНЫ

5 ДУГААР САРЫН 1-НИЙ  ӨДРИЙН ХУРАЛДААНЫ  

ДЭЛГЭРЭНГҮЙ ТЭМДЭГЛЭЛ
Д.Идэвхтэн: Амаржаргал, Р.Гончигдорж гишүүд  АНУ-д, М.Сономпил гишүүн БНСУ-д томилолттой явж байна. Орон нутагт: Б.Бат-Эрдэнэ гишүүн, Г.Занданшатар, Х.Баттулга, Р.Бадамдамдин, Батбаяр, Буд,  Пүрэвдорж гишүүд орон нутагт томилолттой явж байна. Су.Батболд, Ц.Дамиран нар эмчилгээтэй, өвчтэй байгаа юм байна. 

Өнөөдрийн чуулганы хуралдаанд  62 хүрэлцэн ирэх боломжтой.  Гишүүд чуулганы хуралдаанд орж ирээрэй. 

Улсын Их Хурлын хаврын чуулганы  2008 оны  5 дугаар сарын 1-ний өдрийн  нэгдсэн хуралдаан нээгдсэнийг мэдэгдье.

Өнөөдрийн чуулганы нэгдсэн хуралдаанаар хэлэлцэх асуудлыг танилцуулъя. Нэгдүгээрт, Монгол Улсын Засгийн газар, Итали Улсын Засгийн газар хооронд байгуулсан “Эх  нялхсын эрдэм шинжилгээний төвийн үйл ажиллагааг сайжруулах тухай” төслийн зээлийн хэлэлцээрийг соёрхон батлах тухай хуулийн төслийн хэлэлцэх эсэхийг шийднэ. Хоёрдугаарт, Монгол Улсын Засгийн газар, ХБНГУ-ын Засгийн газар хооронд байгуулсан Дарханы дулааны цахилгаан станцын турбиныг шинэчлэх төслийн зээлийн хэлэлцээрийг соёрхон батлах тухай хуулийн төсөл хэлэлцэх эсэхийг шийднэ. Гуравдугаарт, Монгол Улс, БНСУ хоорондын байгуулсан Ялтан шилжүүлэх тухай гэрээг соёрхон батлах тухай хуулийн төслийн хэлэлцэх эсэхийг шийдвэрлэнэ. Дөрөвдүгээрт, стратегийн нөөцийн бараа материалын нэр төрөл тогтоох тухай УИХ-ын тогтоолын төсөл хэлэлцэх эсэхийг шийдвэрлэнэ.  Тавдугаарт, Онцгой албан татварын тухай хуульд нэмэлт өөрчлөлт оруулах тухай, Нэмэгдсэн өртгийн албан татварын тухай хуульд нэмэлт өөрчлөлт оруулах тухай хуулийн төсөл, Тогтоолд өөрчлөлт оруулах тухай УИХ-ын тогтоолын төсөл хэлэлцэх эсэхийг шийдвэрлэнэ. Дараад нь Онцгой албан татварын тухай хуульд өөрчлөлт оруулах тухай хуулийн төсөл хэлэлцэх эсэхийг шийдвэрлэнэ. Долоод, Жагсаалт батлах тухай УИХ-ын тогтоолын төсөл хэлэлцэх эсэхийг шийдвэрлэнэ, Наймд, Монгол Улсын иргэнд газар өмчлүүлэх тухай хуульд өөрчлөлт оруулах тухай хуулийн төсөл Засгийн газраас өргөн мэдүүлсэн хуулийн төслийн хэлэлцэх эсэх. Монгол Улсын иргэнд газар өмчлүүлэх тухай  хуульд нэмэлт өөрчлөлт оруулах тухай хуулийн төсөл, УИХ-ын гишүүн Ганхуяг нарын 7 гишүүний өргөн барьсан төсөл байгаа, үүний хэлэлцэх эсэхийг шийдвэрлэнэ. 

Тогтоолын хавсралтанд нэмэлт өөрчлөлт оруулах тухай УИХ-ын тогтоолын төсөл хэлэлцэх эсэхийг шийдвэрлэнэ. Ашигт малтмалын тухай хуульд нэмэлт, өөрчлөлт оруулах тухай хуулийн төсөл,УИХ-ын гишүүн Э.Бат-Үүл нарын 4 гишүүний өргөн мэдүүлсэн төсөл байгаа, хэлэлцэх эсэх.  Татварын өршөөл үзүүлэх тухай хуульд өөрчлөлт оруулах тухай хуулийн төсөл, Ерөнхийлөгчийн хориг хүлээн авсантай холбогдуулж хуульд өөрчлөлт оруулах асуудал байгаа.  Сонгуулийн хорооны гишүүний ёс зүйн дүрмийг батлах тухай УИХ-ын тогтоолын төсөл анхны хэлэлцүүлэг, Төрийн албаны тухай хуульд нэмэлт өөрчлөлт оруулах тухай хуулийн төсөл, эцсийн хэлэлцүүлэг, УИХ-ын гишүүний төсөвт зардлыг төлөвлөх, тооцох, зарцуулах, тайлагнах журам болон зардлын хэмжээг шинэчлэн тогтоох тухай УИХ-ын тогтоолын төсөл анхны хэлэлцүүлэг гэсэн ийм асуудлуудыг төлөвлөсөн байна. 

Өөр асуудалтай гишүүд байхгүй бол саяны уншсан асуудлуудыг өнөөдрийн хэлэлцэх асуудлын төлөвлөгөөнд оруулах санал оруулж байна. 

Ламбаа гишүүн, Одончимэд гишүүний микрофоныг өг дөө.

Л.Одончимэд: Энэ хуралдах хугацаа маань  цагийн хувьд маш их багасаад байдаг. Одоо ер нь хэдхэн удаагийн хурал хийх гээд байдаг. Оруулж ирж байгаа материалыг харахаар зэрэг хуулийг харахаар зэрэг хэдийгээр хуульд  ач холбогдолтой, ач холбогдолгүй хууль гэж байдаггүй боловч энэ бүрэн эрхийнхээ хугацаанд шийдчихмээр олон асуудлууд хойшоо тунаж үлдээд байхад, арай жижиг сажиг юмнууд оруулж ирээд, тэгээд оруулж ирэхдээ түүнийг дээгүүр тавьчихаар зэрэг, энэ дээрээ хэлэлцсээр байгаад сүүлд нь тавьсан том хуулиудаа хэлэлцэж чадахгүй өдөртөө завсарлачихаад, ийм байдлаар явсаар байгаад, бид нарын шийдэх ёстой  том том хуулиуд хоцрох гээд байх шиг байна, нэгдүгээрт.

Хоёрдугаарт,  нийгэмд хүлээлт болсон олон асуудлуудыг хэлэлцэхгүй тойроод байх юм. Архидан согтуурах тухай хуулийг хэлэлцэж байгаад хаячих юм. Өнөөдөр архинаас болж аваарь осол, энэ баар, цэнгүүнээр болж байгаа  асуудал чинь хэрээс хэтэрч байна шүү дээ. Хэдэн арав, хориороо хүмүүс  архинаас болж аваарь осолд нас барж байна. Үүнийг харсаар байгаад бид энэ хуулиа гаргахгүй, энэ дэг журмаа сайжруулахгүй суугаад байх юм уу  гэдэг асуудал байна. 

Эх орны хишгийг хүртээнэ гэж орон даяар цуурхал тараачихаад, цуу болчихоод, өнөөдөр болохоор Их Хурал дүлий юм шиг суугаад байгаа, үүнийг би ойлгохгүй байна.  Нийгмийн даатгалын хуулийг хэлэлцэхгүй бол бид Сангий нь байгуулаад арилжааны хэлбэрт оруулна гээд шийдчихсэн. Араас нь дагаж гардаг юмнууд нь гарахгүй, ингээд хүлээгдээд байдаг. Үнийн асуудал байна. Өнөөдөр бид  40 мянган тонн гурил үнээс нь чөлөөлөөд өгсөн. Тэгэхээр зэрэг зарсан юм уу, зараагүй юм уу? зарим нь авчраад дарчихсан гэж байгаа юм. Би ямар түүнийг үзсэн биш. Гэтэл өнөөдөр гурилын үнэ ямар болчихоод байна. Хүмүүс үүнээс болоод бухимдаад Засгийн газар, Их Хурлын гишүүд, та биднийг бүгдийг нь буруутгаж байна шүү дээ. Гэтэл бид хил, гаалийн татвараас чөлөөлөөд өгчихсөн. Тэр их гурил ашиг олсон бол, тэр ашгийг бид эргүүлж авах ёстой. Ямар нөхцөлтэйгээр илээр оруулж ирсэн юм бэ? эсхүл тэр хэмжээнийхээ татварыг бид эргүүлж авах ёстой. Хамгийн гол нь татвараа эргүүлж авах ёстой. Үүнээс болоод зарим сайд нарыг огцруулна барина гэсэн яриа гарчихаад байна шүү дээ. Ийм тулгамдсан асуудлууд байхад харахгүй юм шиг хажуугаар нь яваад байж боломгүй байна. Бид орон нутагт очоод сонгогчидтой уулзахаар зэрэг таны нөгөө яриад байсан архины асуудал чинь яасан бэ? нөгөө ашигт малтмалын чинь юм яасан бэ? Нийгмийн даатгалын хууль чинь яасан бэ?  үнэ нэмэгдээд байхад яах гэж байгаа юм бэ гэсэн ийм юманд бид байнга ороогдож байна л даа. Тэд нарын ороож хэлж байгаа нь зөв. Тэгээд бид гол асуудал руугаа орохгүй ингээд  тойроод цаг нөхцөөгөөд  байх шиг харагдах юм надад. Энэ талаар Их Хурлын дарга, орлогч, энэ  даргын зөвлөл байдаг гэж би ойлгож байгаа.  Ийм юмаа ярьдаггүй юм уу?  ярихгүй гэж бодоод байгаа юм уу? ямар юм нь саад болоод байгаа юм бэ?  ингэж чадахгүй бол бид гол асуудлаа шийдэж чадахгүй бол ингээд хоног өнгөрөөгөөд суугаад байх чинь хэцүү байна шүү дээ, Идэвхтэн дарга аа.

Д.Идэвхтэн: Даргын дэргэдэх зөвлөл дээр ярьсан. Гол асуудлуудаа товлож авсан. Бид нар цагтаа эхэлмээр байгаа юм. Одончимэд гишүүний ярьж байгаа зүйлүүд бүгдээрээ анхаарах ёстой зүйлүүлд, тэр үнийн асуудал, Ашигт малтмалын хууль гээд олон асуудлууд байгаа. Энэ  даргын дэргэдэх зөвлөл, энэ Байнгын хороодын дарга нарын анхааралд байгаа зүйл ээ, Одончимэд гишүүн ээ. Ламбаа гишүүн.

С.Ламбаа: Би бас Одончимэд гишүүнтэй санал нэг байна л даа. Энэ даргын зөвлөл дээр хуваариа хийхдээ, түрүүнд нь хэлэлцэж  явж байсан хуулиудаа ухраагаад байх юм. Тэгээд цоо шинэ юмнууд нь урдуур нь ороод ирдэг. Хэлэлцэх эсэх тухай асуудлыг шийдвэрлэхийн өмнө нэгдүгээр хэлэлцүүлэг хийсэн хуулиудаа дуусгаж баймаар байна. Одоо жишээ нь, Төрийн албаны тухай хууль, Сонгуулийн хорооны гишүүний ёс зүйн дүрэм батлах тухай эд нар чинь цөмөөрөө хэлэлцэх эсэх нь аль хэдийн шийдэгдчихсэн, тэгээд анхны хэлэлцүүлэгүүд нь хийгдчихсэн, санал хураалтуудыг нь явуулаад ингээд явуулмаар байх юм. Төлөвлөгөөнд орж ирчихээд ухраад л яваад байх юм. Энэ ямар учиртай юм бэ? Түүнээс гадна анхаарал татаж байгаа юм, одоо энэ өнөөдрийн хэлэлцэх гэж байгаа асуудлын энэ  5, 7. Гэнэтхэн л Засгийн газар өөртөө эрх мэдэл авах зорилгоор л тогтоолын төслүүд оруулаад ирдэг болчихлоо. Баахан замын тендерүүдийг тендер зарлахгүйгээр  тарааж өгөх нь байна шүү дээ.  Түүнээс гадна бензиний үнийг Засгийн газар өөрөө тогтоодог болсон ийм тогтоолын төсөл оруулж ирээд тэгээд аваад ороод ирдэг, ийм байж болохгүй шүү дээ.  Ямар ч тохиолдолд 5, 7 хоёрыг бол УИХ дахь Ардчилсан намын зөвлөл хэлэлцэх асуудалд нь оролцохгүй. Хуулиас давсан Их Хурлын шийдвэрлэдэг бүрэн эрхэд халдаж, Засгийн газарт эрх мэдлийг нь шилжүүлдгээ болимоор байна, ийм л юмнууд орж ирээд байх юм. Тэгээд энэ 8, 9 хоёрын байрыг сольж өгөөч гэж хүсч байна. Эхлээд Монгол Улсын иргэнд газар өмчлүүлэх тухай хуульд нэмэлт өөрчлөлт оруулах тухай УИХ-ын гишүүдийн өргөн барьсан хуулийг эхэлж хэлэлцээд, дараа нь Монгол Улсын иргэнд газар өмчлүүлэх тухай хуульд өөрчлөлт оруулах тухай Засгийн газраас өргөн мэдүүлсэн хуулийг байрлалыг нь сольж баталж өгөөч гэж хүсч байна, одоо.

Д.Идэвхтэн: Тэр байрлалыг солъё. Тэр хэлэлцэх эсэх хоёр асуудал байгаа, үүнийг бэлэн болсон асуудлуудаа хэлэлцээд дуусгая.  Ингээд  санал хэлж дууслаа.

Зээлийн хэлэлцээрүүдийг түргэн батлах явдал бол хөрөнгө оруулалтын ажлыг эхлүүлэх онцгой ач холбогдолтой байгаа юм. Тийм учраас нэгдүгээрт оруулсан байгаа. Ингээд хэлэлцэх асуудал батлагдлаа.  

Нэг.Монгол Улсын Засгийн газар, Итали улсын Засгийн газар  хооронд байгуулсан “Эх нялхсын эрдэм шинжилгээний төвийн үйл ажиллагааг сайжруулах тухай” төслийн зээлийн хэлэлцээрийг 

соёрхон батлах тухай хуулийн төсөл /хэлэлцэх эсэх/

Хэлэлцэх асуудлын дагуу Монгол Улсын Засгийн газар, Итали улсын Засгийн газар  хооронд байгуулсан “Эх нялхсын эрдэм шинжилгээний төвийн үйл ажиллагааг сайжруулах тухай” төслийн зээлийн хэлэлцээрийн асуудлыг хэлэлцэж эхэлье.

Төслийг санаачлагчийг төлөөлж Сангийн сайд Улаан танилцуулга хийнэ. Улаан сайдыг индэрт урьж байна.

Ч.Улаан: Улсын Их Хурлын дэд дарга, эрхэм гишүүд ээ

Монгол Улсын Засгийн газар, Итали Улсын Засгийн газар хооронд Улаанбаатар хотын эх нялхсын эрүүл мэндийг сайжруулах, тэдэнд эмнэлгийн тусламж үйлчилгээ үзүүлэх үүднээс Эх нялхсын эрдэм шинжилгээний төвийн үйл ажиллагааг сайжруулах төслийг хэрэгжүүлэхээр тохиролцоод байгаа юм. Монгол Улсын Засгийн газар, Итали улсын Засгийн газрын хооронд Эх нялхсын эрдэм шинжилгээний төвийн үйл ажиллагааг сайжруулах төслийн зээлийн хэлэлцээр нь Монгол Улсын Засгийн газрын  2007 оны 5 сарын  30-ны өдрийн Улсын Их Хурлын Төсвийн байнгын хорооны  2007 оны 8 дугаар сарын 9-ний өдрийн, УИХ-ын Эдийн засгийн байнгын хорооны  2007 оны 7 дугаар сарын 11-ний өдрийн,  31-ний өдрийн хуралдаанаар, УИХ-ын Аюулгүй байдал, гадаад бодлогын байнгын хорооны  2007 оны  10 дугаар сарын 2-ны өдрийн хуралдаанаар тус тус хэлэлцэгдэн зөвшилцсөн бөгөөд Монгол Улсын Ерөнхий сайдын  2007 оны 10 дугаар сарын 12-ны өдрийн 86 дугаар захирамжийг үндэслэн зээлийн хэлэлцээрт гарын үсэг зурсан юм.

Италийн талаас энэхүү зээлийн хүүг Италийн Засгийн газрын бондын хүүтэй уялдуулан тогтоож байсан бөгөөд Сангийн яам хэлэлцээр хийсний дүнд зээлийн хүүг “О” болгох тохиролцоонд хүрч чадсан. Энэхүү зээлийн нийт дүн нь  5.6 сая евро, зээлийг эргэн төлөх хугацаа  39 жил,  үүнээс үндсэн төлбөрөөс чөлөөлөгдөх хугацаа нь 24 жил байх болно. Төслийг хэрэгжүүлснээр Эх нялхсын эрүүл мэндэд эмнэлгийн болон яаралтай тусламжийн үйлчилгээг түргэн шуурхай хүргэж, эмчилгээ оношлогооны чанарыг дээшлүүлэх гол зорилтуудыг хэрэгжүүлж чадах юм.

Энэ зээлийг Улсын Их Хурлын Аюулгүй байдал, гадаад бодлогын байнгын хорооны  2008 оны 4 дүгээр сарын  16-ны өдрийн хуралдаанаар дэмжиж, Улсын Их Хуралд соёрхон батлуулж, хэлэлцүүлэхээр шийдвэрлэсэн юм. 

Зээлийн гэрээг хэлэлцэн, соёрхон баталж өгөхийг хүсье. Анхаарал тавьсанд баярлалаа.

Д.Идэвхтэн: Их баярлалаа. Одоо хууль санаачлагчийн танилцуулгатай холбогдуулж асуух асуулттай гишүүд нэрсээ өгнө үү.

Өнөөдрийн чуулганы нэгдсэн хуралдаанд ажлын хэсэгт Сангийн яамны Газрын дарга Хүрэнбаатар, мөн Сангийн яамны газрын мэргэжилтэн Эрдэнэбилэг, мөн газрын мэргэжилтэн Ирмүүн, Эх нялхсын эрүүл мэнд, эрдэм шинжилгээний төвийн дарга Эрхэмбаатар нарын хүмүүс ирсэн байна.

Асуух асуулттай гишүүдийн нэрсийг Батбаатар гишүүнээр тасалбар болголоо. Одоо З.Энхболд гишүүн асуулт асууна. 

З.Энхболд: Италиудтай чинь бид нар их муу зээлтэй шүү дээ. ТЭЦ-З-ын, дараа нь шүүхдэлцээд, мөнгө өгч салсан билүү? Мөнгө өгч салаагүй юу?  тэгээд энэ  зээлийг тийм болгохгүй, түрүүчийнхээ алдаан дээр Сангийн яам суралцсан уу? ТЭЦ –З дээр алдаа гарсан юм л даа. Тэгээд энэ зээлийн хэлэлцээрийн үг, үсэг болгон чинь, сүүлдээ шүүх дээр очиход хэцүү л юм болдог юм билээ шүү дээ.  АВВ- дээр гарсан алдаанууд энэ дээр гарахгүй гэсэн баталгаа Улаан сайд өгч чадах уу? 

Хоёрдугаарт, энэ баахан компонентүүд байна шүү дээ. Заавал тэднийхээс авах ёстой, өндөр мэргэжлийн зөвлөхүүд, шууд Эх нялхсад орохгүй байх юмных нь хувь нь хэд вэ?  Алга болоод явчихдаг, нөгөө зөвлөхүүдээ  хөлсөлнө шүү дээ. Ийм хоёр асуулт байна. 

Ч.Улаан: баярлалаа.  Тэгэхээр урьд өмнө нь Азийн хөгжлийн банкнаас хэрэгжүүлсэн төсөл дээр Италийн компани АВВ гүйцэтгэгчээр оролцож төсөл хэрэгжүүлсний дараа асуудал үүсч байсан явдал бий. Үүнээс бид нар сургамж авсан. Тийм учраас цаашдаа ийм байдал давтагдахгүй байхын төлөө ажиллаж байна. Энэ бол Италийн Засгийн газрын өөрийнх нь олгож байгаа нэн хөнгөлөлттэй ийм зээл байгаа юм. Энэ зээлийн хэлэлцээрийг хийхэд Байнгын хороодоос өгсөн зөвшилцөх явцад өгсөн чиглэлүүдийн дагуу нэлээн сайн ярилцаж, нөхцөлийг нэлээн  урьд харьцуулсан зээлүүдтэй харьцуулахад нэлээн сайжруулж байж ингэж гэрээ хийсэн. Хэрэгжилтийн явцад бол ямар нэгэн алдаа эндэгдэл гаргахгүй байхад онцгой анхаарна.

Хоёр дахь асуултыг манай ажлын хэсгийн нөхдүүд тодруулаад өгье. 

Б.Хүрэнбаатар: Италийн Засгийн газраас олгож байгаа  5.5 сая еврогийн 400 мянга орчим нь буцалтгүй тусламжаар хэрэгжинэ. Энэ хүрээнд Италийн зөвлөх, экспертүүд, төслийн зохион байгуулалтын зардал болон ажилчдын зардлыг буцалтгүй тусламжийн хөрөнгөөс гаргах юм. 

Ч.Улаан: Тэгээд яг точный хэлбэл  396 мянган евро байгаа л даа. Италийн зөвлөх, төслийн зохион байгуулалтын зардал болон цалин, мөн сургалт, танилцах аяллын зардлууд нийлээд  396 мянган төгрөг, энэ нь буцалтгүй тусламжаар хэрэгжинэ.

Д.Идэвхтэн: Батбаатар гишүүн асуултаа асууя.

Б.Батбаатар:  Эх нялхсын эрдэм шинжилгээний төвд  өнөөдөр хүртэл хүндрэлтэй асуудлууд нэлээн байгаа. Тэгээд  энэ хүндрэлтэй асуудлуудыг  бүрэн шийдэх хэмжээнд очиж чадаж байна уу? саяхан  Залуучууд, хүүхдийн  тасгуудыг сайжруулах чиглэлээр хүмүүсээс хандив, тусламж, дэмжлэг хүсээд тэр нь ч нэлээн гайгүй яваад, нэлээн боломжийн хэмжээнд хэдэн тасгийг ч гэсэн засварлаж, сайжруулахаар явж байна. Эмчилгээ, үйлчилгээний чиглэл, яаралтай эмчилгээний чиглэлээр энэ төсөл маань нэг хэсэгтээ хангалттай байж чадах уу? дахиад хөрөнгө оруулалт хийгдэх шаардлагууд хэр байгаа вэ?  нэг ёсондоо бүрэн гүйцэд их сайн чанартай эмчилгээ үйлчилгээ явуулахад энэ төсөл хэдий хэмжээний дэм болж байна вэ? цаана нь үлдэж байгаа дахиад сайжруулъя гээд хүрэхгүй байгаа зүйл байна уу? үгүй юу гэдгийг л асууя.

Ч.Улаан: Батбаатар гишүүний асуултанд хариулъя. Манай ажлын хэсгийн ялангуяа мэргэжлийн хүмүүс бас дэлгэрэнгүй дотор нь задаргаагий нь хэлж өгөөрэй. Ер нь бол энэ төсөл бол Эх нялхсын эрдэм шинжилгээний төвийн үйл ажиллагааг бүхэлд нь иж бүрэн сайжруулна гэсэн тийм юм бол асуудлыг шийдэж чадахгүй л дээ. Энэ маань өөрөө жижиг төсөл шүү дээ, 5.5 сая евро. Үүнээс гол ямар асуудлуудыг анхаарч байна вэ гэвэл эмнэлгийн тоног төхөөрөмж, тэгээд компьютерүүд, түргэн тусламжийн машин, энэ явуулын үйлчилгээг сайжруулах арга хэмжээнд  4.5 сая евро нь зарцуулагдах юм. Мөн Барилгын засвар, тордолтын ажилд 300 сая евро, тэгээд мэргэжилтэн бэлтгэхэд хүмүүсийг нь дадлагажуулж, чадваржуулахад зарцуулагдах ийм ерөнхий задаргаа байгаа. Энэ дотор чухам тодорхой ажлуудыг манай ажлын хэсгийн нөхдүүд задлаад тайлбарлая.

н.Эрхэмбаатар: Баярлалаа. Тэгэхээр Эх нялхсын эрдэм шинжилгээний төв  1988 онд байгуулагдсан. Тухайн үедээ ОХУ-ын тоног төхөөрөмжөөр тоноглогдсон байсан. Өнгөрсөн  20 жилийн хугацаанд тоног төхөөрөмжийн шинэчлэл хийгдээгүй. Өнгөрдөг онд  1.2 тэрбум төгрөгний тоног төхөөрөмжийг УИХ-аар баталж оруулж ирсэн.  Одоо энэд тоног төхөөрөмжийг шинэчлэхэд  4.3 сая еврог хийхэд Эх нялхсын эрдэм шинжилгээний төвийн тоног төхөөрөмжийн шинэчлэл  80 хувьд нь бий болж чадаж, үйл ажиллагаа нь жигдрэхэд нэлээн дөхөмтэй болж байгаа юм.

Бид бүх тасгуудаа биш, гол гол  тасгуудаа үүнд хамруулна. Үндсэндээ 8 тасгийг үйл ажиллагаагий нь цэгцээр өөрчлөх, 8 тасгийг бас үйл ажиллагаагий нь сайжруулах байдлаар бид нар дотроо зохицуулалт хийж ажиллаж байгаа. Баярлалаа.

Б.Батбаатар: Уучлаарай,  80 хувийг нь шинэчилж,  80 хувийг нь тоног төхөөрөмжийг сайжруулж чадаж байна гэж үзэж байгаа бол үлдсэн  20 хувийг улсын төсөв рүү ер нь тусгаж оруулахаар оруулж ирвэл яасан юм бэ? нэг мөр гүйцээгээд.

Ч.Улаан: Тэр бас зүйтэй санал байхаа. Бид нар энэ асуудлыг бас анхааръя. Ирэх оны төсөв байна, бусад энэ гадаад, дотоодын зээл тусламжийн хөрөнгөөр төсөл хэрэгжүүлэх бололцоо юмнуудыг  давхар давхар судалж байгаа.

Д.Идэвхтэн: Хууль санаачлагчийн илтгэлтэй холбогдуулж асуух асуултанд хариулж дууслаа. Одоо Аюулгүй байдал, гадаад бодлогын байнгын хорооны санал дүгнэлтийг сонсоё. Санал, дүгнэлтийг УИХ-ын гишүүн М.Энхсайхан танилцуулна. Энхсайхан гишүүнийг индэрт урьж байна. 

М.Энхсайхан: Их Хурлын дарга, эрхэм гишүүд ээ

Монгол Улсын Засгийн газраас 4 дүгээр сарын 9-ний өдөр Улсын Их Хуралд өргөн мэдүүлсэн Монгол Улсын Засгийн газар, Итали Улсын Засгийн газар хооронд  2007 оны 11 дүгээр сарын  19-ний өдөр байгуулсан Эх нялхсын эрдэм шинжилгээний төвийн үйл ажиллагааг сайжруулах төслийн зээлийн хэлэлцээрийг соёрхон батлах тухай хуулийн төслийг хэлэлцэх эсэх тухай асуудлыг Аюулгүй байдал, гадаад бодлогын байнгын хороо энэ оны 4 дүгээр сарын  16-ны өдрийн хуралдаанаараа хэлэлцээд дараахь санал, дүгнэлтийг Улсын Их Хурлын чуулганы нэгдсэн хуралдаанд оруулж байна.

Тус зээлийн хэлэлцээрийг соёрхон батлах тухай хуулийн төслийг Аюулгүй байдал, гадаад бодлогын байнгын хорооны хуралдаанд оролцсон гишүүд  санал нэгтэйгээр дэмжиж, уг төслийг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ.

Монгол Улсын Засгийн газар, Итали Улсын Засгийн газар хооронд байгуулсан Эх нялхсын эрдэм шинжилгээний төвийн үйл ажиллагааг сайжруулах төслийн зээлийн хэлэлцээрийг соёрхон батлах тухай хуулийн төслийг хэлэлцэх эсэх тухай асуудлаар Байнгын хорооноос гаргасан санал дүгнэлтийг хэлэлцэн шийдвэрлэж өгөхийг та бүхнээс хүсч байна.

Анхаарал тавьсан явдалд баярлалаа.

Д.Идэвхтэн: Их баярлалаа. Байнгын хорооны санал, дүгнэлтийг сонслоо. Одоо санал, дүгнэлттэй холбогдуулан асуулттай гишүүд нэрсээ өгнө үү. Асуулттай гишүүдийн нэрсийг Ламбаа гишүүний нэрээр тасалбар болголоо. Ламбаа гишүүн асуултаа асууя.

С.Ламбаа: Энэ Эх нялхсын эрдэм шинжилгээний төвийн үйл ажиллагааг сайжруулах төсөлтэй холбогдуулж би бас Байнгын хорооны дүгнэлттэй холбогдуулж асуулт, санал холилдсон л юм хэлэх гээд байна л даа. Энэ уг нь хэрэгцээтэй зүйл гэвэл хамгийн хэрэгцээтэй зүйл. Тэгэхдээ манай Байнгын хороо юу гэж үзсэн, энэ  тоног төхөөрөмжүүдийн жагсаалтан дотор  чухал бус гээд бичсэн. Чухал, чухал бус гэж байгаа юм, тэр тоног төхөөрөмжүүдийг нь.  Чухал бус тоног төхөөрөмж  54 байна л даа. Тэгээд тэр чухал бус юм бол яахаараа зээлийн хөрөнгөнд мөнгө нь орж батлагдах гээд явж байгаа юм бэ? хасчихаж болдоггүй юм уу? нэгд. Үүнийг Байнгын хороон дээр ер нь юу гэж тогтсон юм бэ? 

Хоёрдугаарт, сая Батбаатар гишүүний хөндөж байгаа асуудал их чухал асуудал шүү дээ. Ер нь бид нар  5.5 сая еврогийн зээл аваад тэгээд тоног төхөөрөмж аваад, цаана нь ер нь шинэчлэлтийн тодорхой хувь хийгдэнэ, цаана нь зөндөө юм үлдэнэ гэж ингэж ярьж, зээл тусламж авмааргүй байгаа юм. Өөрөөр хэлбэл Монголын талын хөрөнгө оруулалтын хэмжээгий нь аль болохоор тогтоож өгөөд, иж бүрэн хийх асуудал маш чухал болж байна. Би бол жишээ нь, барилга байгууламжийн засварын асуудлыг  аль болохоор энэ төслийн арга хэмжээнд оруулмааргүй байгаа юм. Үүнийг чинь Монголын талын хөрөнгөөрөө хийчихэж болно шүү дээ. Бид ямар тоног төхөөрөмж, техник, хэрэгсэл үйлдвэрлэх биш. Түүний оронд тэр 300 мянган евро-гоороо тоног төхөөрөмж рүүгээ шингээгээд аль болохоор л тоног төхөөрөмж, техник, хэрэгсэл, өндөр технологийн юмнууд оруулж ирэх тал дээрээ л зээлийн төсөл хэрэгжмээр байгаа юм. Тэр байшин засахад чинь Монголын төсөв хөрөнгө гарчихаж болно шүү дээ. Ийм юмнуудаа анхаарч үзэх тал байгаагүй юм уу гэсэн ийм асуултыг асуух гэсэн юм. 

Д.Идэвхтэн: Асуултанд хариулъя. Эрхэмбаатар дарга хариулах уу? 

н.Эрхэмбаатар: Барилгын засварын хувьд бол тоног төхөөрөмжид тавихдаа зориулагдсан барилгын  засварын асуудал байгаа. Түүнээс биш, барилгын ерөнхий засварын асуудал биш. Тухайлбал,  эндоскопын  аппарат тавихад ямар нөхцөлүүд шаардагдах ёстой вэ гэдгийг  Италийн Засгийн газрын архитектор нь  ирж үзээд, тэгээд түүнд зориулагдсан тийм засварын ажлууд байгаа юм. Ер нь Италийн Засгийн газраас нэг зүйлээ ярьж байгаа нь танай Эх нялхсын эрдэм шинжилгээний төв дээр  2006 оноос хойш дөрвөн ч удаа ирж үзсэн.  Тэгэхдээ манай барилга бол орчин үеийн тоног төхөөрөмжийг суурилуулахад бас бэрхшээлтэй юм байгаа учраас түүнийг нь хамтад нь янзалж өгөх нь зүйтэй юмаа гэсэн ийм байдлаар бид нар ажиллаж байгаа юм. Баярлалаа.

С.Ламбаа: Тэр чухал, чухал бус гэдэг нь ямар учиртай юм бэ? 

Д.Идэвхтэн: Тодотгосон асуулт явагдаад байна. 

н.Эрхэмбаатар: Чухал, чухал бус гэдэг нь одоо Эх нялхсын эрдэм шинжилгээний төвд ашиглагдаж байгаа тоног төхөөрөмж байгаа. Мөн зайлшгүй шаардлагатай тоног төхөөрөмжүүд байгаа. Тийм учраас одоо энэ  5 сарын сүүлчээр, 6 сарын эхээр Италийн Засгийн газраас тоног төхөөрөмжийг суурилуулж байршуулахад  мэргэжилтнүүд ирэх юм. Бид нар түүнд бэлдэц болгож, бэлдсэн зүйлүүд байгаа юм. Тэд нар ирээд аль тоног төхөөрөмжийг нь эхний үед авах вэ? мөнгөнийхөө багцаа байдлаар үзэж ингэж тохирсон учраас бид нар чухал ба чухал биш гэж үзэж байгаа юм. Тухайлбал зарим тоног төхөөрөмж, Эх нялхсын эрдэм шинжилгээний төвд ажиллаж байгаа. Тухайлбал 5 жил болсон, 4 жил болсон тоног төхөөрөмжүүд байгаа. Түүнийгээ бид нар чухал  биш гэж үзээд зайлшгүй шаардлагатай, нэн шаардлагатай манай эмчилгээ үйлчилгээнд хэрэглэгдэх тоног төхөөрөмж нь чухал гэж авч үзсэн юм.  Энэ дээр экспертүүд ирээд алиныг нь авах вэ? аль нь хэрэгтэй байна вэ гэдгийг Италийн Засгийн газраас ирсэн тоног төхөөрөмжийн экспертүүд эцэслэн тогтоох юм. Баярлалаа. 

Д.Идэвхтэн: Байнгын хорооны санал дүгнэлттэй холбогдуулж асуух асуулт дууслаа. Одоо  санал, дүгнэлттэй холбогдуулж санал хэлэх гишүүн байвал нэрс өгч болж байна. Нэрсийг Адъяа гишүүний нэрээр тасалбар болголоо.Содномцэрэн гишүүн саналаа хэлье.

Ч.Содномцэрэн: Эх нялхсын эрдэм шинжилгээний төвийн үйл ажиллагааг сайжруулах төслийн зээлийн хэлэлцээрийг соёрхон батлах нь зүйтэй гэсэн ийм саналтай байгаа юм. Энэ Эх нялхсын эрдэм шинжилгээний төвд бол энэ төслийг хэрэгжүүлснээр эмчилгээ оношлогооны чанар сайжирна, цаашдаа манайхан бол хүүхдүүдээ авч гадагшаа авч явж оношлогоо хийлгэж байгаа. Эрдэм шинжилгээний энэ төвд шинээр тоног төхөөрөмж, шинэ техник, технологи нэвтрүүлснээр энэ гадагшаа явдаг урсгалыг би бас  хаах, багасгах ийм бололцоотой  гэж бодож байгаа юм. Ер нь цаашдаа яах вэ гэхээр Монголд ганцхан байдаг энэ Эх нялхсын эрдэм шинжилгээний төвийн энэ үйл ажиллагааг үнэхээр чанаржуулъя, сайжруулъя гэх юм бол түрүүчийн гишүүдтэй би бас санал нэг байгаа юм. Зөвхөн гадны зээл тусламжаар биш, Монголын Засгийн газар, Монгол Улсын Их Хурал бол бас энэ төвд шаардлагатай хөрөнгө оруулалт, тэр засвар үйлчилгээнд нь шаардлагатай мөнгө хөрөнгийн асуудлыг бол жил жилийн төсөв төлөвлөгөөнд тусгаж, баталж өгч байх нь зүйтэй болов уу гэж ингэж бодож байгаа юм.

Энд түрүүчийн  ажлын хэсгийнхний танилцуулж байгаагаас үзэхэд бол энэ зээлийн  хэлэлцээрийг баталснаар бас бүрмөсөн сайжрахгүй юм байна л даа. Тоног төхөөрөмжийн асуудал. Тэгэхээр зэрэг  2009 оны төсөвт энэ үлдэж байгаа хэсгийг нь  тоног төхөөрөмжийн шинэчлэл, засвар үйлчилгээтэй /10.50-11.20 цагт Д.Цэндсүрэн/ холбоотой хөрөнгө оруулалтын зардлы нь оруулж ирээч гэсэн ийм саналыг тавих гэж байгаа юм. Одоо ингээд энэ 5, 6 сард төсвийн хүрээний мэдэгдэл хэлэлцэнэ, тэгээд 10 сард шинэ Их Хурал 9 оныхоо төсвийг хэлэлцэнэ, энэний наана энэ асуудлаа та нар боловсруулаад оруулж ирээчээ. Ажлын хэсгийнхэнд ийм саналыг хэлэх байна.

Түрүүн Улаан сайд энэ боломжтой, ер нь дэмжиж байна гэж хариулсан, зүйтэй санал байна гэж, тэгэхээр Сангийн сайд хүлээж авч байгаа юм чинь, цаашаа, ер нь бол Сангийн яамнаасаа гарчих юм бол тэгээд Засгийн газар, Их Хурал дэмжээд л явчихна шүү дээ. тийм учраас Сангийн сайд дэмжинэ гэж байхыг бодоход үлдэж байгаа хэсгий нь оруулж ирээч гэж санал хэлмээр байна.

Д.Идэвхтэн: - УИХ-ын гишүүн Дондогийн урилгаар Төв аймгийн Баянхангай сумын иргэд өнөөдөр Төрийн ордон, УИХ-ын чуулганы үйл ажиллагаатай танилцаж байгаа юм байна, одоо хуралдааны танхимд орж ирчихээд байж байна. Төв аймгийн Баянхангай сумын иргэд, сонгогчид та бүхэнд Их Хурлын гишүүдийн нэрийн өмнөөс ажлын амжилт, сайн сайхан бүхнийг хүсэн ерөөе.

Одоо Адъяа гишүүн үг хэлнэ.

Г.Адъяа: - Баярлалаа, тэгэхээр энэ 2 Засгийн газрын хооронд байгуулсан зээлийн хэлэлцээрийг маш чухал хэлэлцээрээ гэж ойлгож байна. Энэ бол үнэхээр нэн хөнгөлөлттэй, их тааламжтай нөхцөлөөр манай Засгийн газар бас гэрээг байгуулах талаар их сайн ажилласан байна л даа. Тэгээд би энэ дээр нэг зүйлийг хэлмээр байна. Ер нь манай хүүхдийн эрүүл мэндийн байгууллагуудыг дэмжих, техникий нь сайжруулах, эмч мэргэжилтнүүдийнх нь мэдлэг, боловсролыг дээшлүүлэх талаас үнэхээр монголын төр онцгой анхаарал хандуулах шаардлагатай байгаа юм.

Бид зөвхөн хүүхдэд 10000 төгрөг өгнө гэдэг асуудал бол нэг асуудал, энэ хүүхдүүдийг эрүүл байлгана гэдэг асуудал бол үнэхээр монголын ирээдүйтэй шууд холбоотой. Тийм учраас энэ дээр юуг хэлэх гэж байна гэвэл ер нь энэ зээлийн гэрээ хэлэлцээрийн хүрээнд ч бай, нэгэнт бид нар техник технологий нь сайжруулаад байгаа юм бол эмч, мэргэжилтнүүдий нь бэлтгэх, сургах талаар тодорхой анхаарал хандуулах шаардлагатай байгаа юм.

Манай зарим хөдөө, орон нутгийн эмнэлгүүдээр томоохон тоног төхөөрөмжүүд, шинэ технологиуд тавьчихсан хэр нь түүнийг ашигладаг, ажиллуулдаг, оношилдог ийм эмч, мэргэжилтэн, энэ техник технологио засварладаг, ажилд бэлэн байлгадаг ийм хүмүүс нь бэлтгэгдээгүй ингээд үр ашиг муутай байх тал байгаа юм. Тийм учраас би юу хэлэх гэж байна гэвэл энэ төслийн хүрээнд, хэрвээ төслийн хүрээнд нь багтдаггүй юм бол энэ Эх нялхсын төвийн эмч, мэргэжилтнүүдийг бэлтгэх талаар тодорхой анхаарал хандуулах асуудлыг цаашдаа бодолцох нь зүйтэй гэсэн ийм саналтай байна.

Ер нь үнэхээр хүүхдийн эмч бол маш хүндрэлтэй ийм мэргэжил. Тийм учраас цаашдаа энэ асуудалтай шууд холбоогүй ч гэсэн монголын төр бол энэ хүүхдийн эмч нарыг үнэ төлбөргүй бэлтгэх талаар тодорхой бодлого явуулах ийм шаардлагатай байна. Яагаад бид болдоггүй юм, үнэхээр л хүүхдийн төлөө, хүүхэд монголын ирээдүйн асуудал гэж байгаа юм бол хүүхдийн эмч нарыг ерөөсөө үнэ төлбөргүй төр бэлтгэдэг ийм тогтолцоо руу цаашдаа орох хэрэгтэй. Тэгээд энэ зээлийн хэлэлцээрийг би соёрхон батлах саналтай байна. Үнэхээр энэ бол хөнгөлөлттэй, нэн хөнгөлөлттэй боломжтой гэрээ байна гэж үзэж байна.

Д.Идэвхтэн: - Их баярлалаа, байнгын хорооны санал, дүгнэлттэй холбогдуулж Их Хурлын гишүүд үгээ хэлж дууслаа, бүгд дэмжсэн үг хэллээ, одоо санал хураалт явуулъя.

Зээлийн хэлэлцээрийн тухай хуулийн төслийг хэлэлцэх эсэхээр санал хураалт явуулъя. Хуулийн төслийг хэлэлцэх нь зүйтэй гэсэн саналын томъёоллоор санал хураалт явуулж байна. Гишүүд саналаа өгөөрэй.

Санал хураалтад 41 гишүүн оролцсон, 39 гишүүн хэлэлцэх нь зүйтэй гэж зөвшөөрсөн, 2 гишүүн татгалзсан, 95.1 хувийн саналаар зээлийн хэлэлцээрийн төслийг хэлэлцье гэсэн санал дэмжигдлээ.

Ингээд энэ зээлийн хэлэлцээрийн төслийг Байнгын хороодод шилжүүлж байна.

Хоёр. Монгол Улсын Засгийн газар, ХБНГУ-ын Засгийн газар хооронд байгуулсан Дарханы дулааны цахилгаан станцын трубиныг 

шинэчлэх төслийн зээлийн хэлэлцээрийг соёрхон батлах 

тухай хуулийн төсөл /хэлэлцэх эсэх/

Д.Идэвхтэн: - Одоо хоёрдугаар асуудалдаа оръё. Монгол Улсын Засгийн газар, ХБНГУ-ын Засгийн газар хооронд байгуулсан Дарханы дулааны цахилгаан станцын трубиныг шинэчлэх төслийн зээлийн хэлэлцээрийг соёрхон батлах тухай хуулийн төслийг хэлэлцэнэ, хэлэлцэх эсэхийг шийдвэрлэх байгаа, хууль санаачлагчийн илтгэлийг Сангийн сайд Улаан тавина, сайдыг индэрт урьж байна. Ажлын хэсгийнхнийг орж ирэхийг урьж байна.

Ч.Улаан: - УИХ-ын дэд дарга, эрхэм гишүүд ээ, Монгол Улсын Засгийн газар, ХБНГУ-ын Засгийн газар хоорондын хөгжлийн бодлогын хамтын ажиллагааны хүрээнд санхүүгийн хамтын ажиллагааны хэлэлцээрийг 2005 оны 6 дугаар сард байгуулсан юм.

Энэ хэлэлцээрээр эрчим хүчний үр ашгийг сайжруулах хөтөлбөрийн хүрээнд Дарханы дулааны цахилгаан станцын трубиныг шинэчлэх төслийг ХБНГУ-ын Сэргээн босголт зээлийн банкаар дамжуулан хэрэгжүүлэхээр тохирсон бөгөөд энэ зээл нь жилийн 0.75 хувийн хүүтэй, хөрөнгө оруулалт баталгаажуулсны 0.25 хувь, үндсэн төлбөрөөс чөлөөлөгдөх хугацаа 10 жил, нийт 40 жилийн хугацаатай бөгөөд бусад олон улсын байгууллагуудаас олгож буй зээлүүдтэй харьцуулбал харьцангуй бага хүүтэй, тааламжтай нөхцөлтэй зээл юм.

Дарханы дулааны цахилгаан станц нь 1963-1964 онд ашиглалтад орсон бөгөөд тэр үед суурилуулсан 4 трубин өнөөг хүртэл ажиллаж байгаа. Эдгээр трубины ашиглалтын хугацаа 120 мянган цаг боловч эдүгээ баталгаат хугацаанаасаа хол даван 200 мянга хүрчихээд байгаа бөгөөд тус станцын найдартай хэвийн ажиллагааг хангахад баталгаагүй, хүндрэлтэй байдал үүссэн байгаа юм.

Энэ зээлийн хэлэлцээрийг байгуулах талаар УИХ-ын Байнгын хороодтой зохих журмын дагуу зөвшилцсөн, Дарханы дулааны цахилгаан станцын хэвийн үйл ажиллагааг хангах төслийн зээлийн хэлэлцээрт Монгол Улсын Ерөнхий сайдын захирамжийн дагуу гарын үсэг зурсан бөгөөд Монгол Улсын Засгийн газрын 2008 оны 1 сарын 23-ны өдрийн хуралдаанаар зээлийн хэлэлцээрийг дэмжиж соёрхон батлуулахаар УИХ-д өргөн мэдүүлэхээр шийдвэрлэсэн юм.

Улсын Их Хурлын Аюулгүй байдал, гадаад бодлогын байнгын хорооны 2008 оны 4 сарын 16-ны өдрийн хуралдаанаар энэ асуудлыг дэмжиж, зээлийн хэлэлцээрийг соёрхон батлуулахаар  УИХ-ын нэгдсэн чуулганд хэлэлцүүлэхээр тогтсон.

Зээлийн хэлэлцээрийг соёрхон батлах саналыг хэлэлцэх асуудлыг шийдвэрлэж өгөхийг хүсье. Анхаарал тавьсанд баярлалаа.

Д.Идэвхтэн: - Их баярлалаа. Илтгэлтэй холбогдуулж асуух асуулттай гишүүд нэрсээ өгнө үү, нэрсийг Батхүү гишүүний нэрээр тасалбар болгоё, Цэнгэл гишүүн асуултаа асууя.

Ц.Цэнгэл: - Баярлалаа, тэгэхээр энэ бүс нутгийн хүрээнд үнэхээрийн чухал зээлээ, нэгдүгээрт бас нэлээд удсан байна, энэ хаанаа байсан бол доо, нэгдүгээр асуудал. Уг нь нэлээд дээр үед, өдийд 2008 оноос зээлийн хүү төлөгдөхөөр эхэлж байсан санагдах юм.

Магадашгүй энэ 3 жил баригдах юм байна, 3 жилийн дараагаар үнийн өсөлт, одоо энэ 10.5 саядаа баригдаж чадахааргүй болоод, үнийн өсөлт гарах юм бол энийг яах бодолтой байгаа вэ, ямар эх үүсвэрээр энийг үнэ өссөн тооцоо, калькуляци хийсэн үү?гэсэн ийм асуулт байна.

Сүүлд нь болохоор уг станцыг тэгээд түлш  нь хаанаас, Шарын гол чинь ерөнхийдөө дуусч байгаа, тийм учраас уг станцыг ямар түлшээр хангах юм, хаанаас хангах юм, энэ ямар концепцитой байгаа вэ гэсэн асуулт байна. Сүүлд нь дулааны, мэдээж энэ 35 генераторын трубин тавих юм байна, одоо байж байгаагаас 2 дахин их хүчин чадалтай, тэгэхээр энэний дулааны илүүдлийг яах юм, отворт байх юмуу? үйлдвэр тэр болгон хөгжихгүй,Дархан хот тэгж их том хүрээгээ тэлнэ гэж үзэж байгаа юу, энэ асуудал дээр хариулж өгөөч.

Д.Идэвхтэн: - Их баярлалаа, ажлын хэсгийн гишүүдээр Сангийн яамны Зээл, тусламжийн бодлого зохицуулалтын газрын дарга Хүрэнбаатар, мөн газрын мэргэжилтэн Ирмүүн, Түлш, эрчим хүчний яамны газрын дарга Чимэддорж, Дарханы дулааны цахилгаан станцын дарга Мандалбаяр нар ирсэн байна. Асуултад хариулахаас өмнө бас нэг танилцуулах зүйл байна, УИХ-ын гишүүн Баярцогтын урилгаар Сэлэнгэ аймгийн Номгон тосгоны хүн эмнэлгийн эмч, сувилагч нар өнөөдөр Төрийн ордон, чуулганы үйл ажиллагаатай танилцаж байгаа юм байна, одоо Чуулганы нэгдсэн хуралдааны танхимд орж ирээд байж байна, ингээд Номгоны эмнэлгийн байгууллагын ажилтан, эмч нар, сувилагч та бүхэнд ард иргэдийнхээ эрүүл мэндийг сахин хамгаалах ариун үйлсдээ их амжилт гаргаарай, та бүгдийн ажил амьдрал  сайн сайхан байх болтугай гэж гишүүдийн нэрийн өмнөөс хүсч ерөөе /УИХ-ын гишүүд алга ташиж баяр хүргэв/.

Одоо Цэнгэл гишүүний асуултад хариулъя. Сайд хариулна, тэр дулааны илүүдэл гээд Мандалбаяр дарга бэлтгэж байгаарай.

Ч.Улаан: - Баярлалаа, Цэнгэл гишүүний асуултад хариулъя, хугацааны хувьд удсан байна,түргэвбэл яасан юм бэ гэж, зээлийн хэлэлцээрийг түргэлүүлэх асуудлыг бид анхааралдаа авсан, ингээд Засгийн газар байгуулагдангуут энэ хэлэлцээрт гарын үсэг зурж, тэгээд 1 дүгээр сард Засгийн газрын хуралдаанаар хэлэлцээд Их Хуралдаа өргөн барьсан, ингээд хаврын чуулган давхардсан учраас жаахан хугацаа алдсан харагдаж байгаа, энийг та бүхэн ойлгож хандах байхаа гэж найдаж байна. Энэ хугацаанд Байнгын хороо бас анхаарал тавьж шуурхай чуулганы эхэн дээр оруулж ирж байгаад бид талархаж байгаа.

Мэргэжлийн шинжтэй асуудлуудыг ажлын хэсгийн нөхдүүд хариулна.

Д.Идэвхтэн: - 2, 3 дугаар асуултыг Мандалбаяр дарга хариулъя.

Мандалбаяр: - Дарханы дулааны цахилгаан станц хувьцаат компаний гүйцэтгэх захирал Мандалбаяр асуултад хариулъя. Тэгэхээр нэгдүгээрт түлшний асуудал сөхөгдлөө, тэгэхээр Дарханы дулааны цахилгаан станцын зуухнуудыг одоо ямарч түлшийг түлж болох технологи одоо 2 зуухыг шилжүүлээд ажиллаж байгаа. Цаашдаа үйлдвэр өөрийн хөрөнгөөр жилд чадвал нэг хөрөнгийг шилжүүлээд явна. Мөн Шарын голын уурхай маань бас гадаадын компаниудтай гэрээ байгуулсны үндсэн дээр жилд нүүрснийхээ олборлолтыг 1-2 сая тоннд хүргэнэ гэж ингэж гарч байгаа, сүүлийн үед. Тэгэхээр ямарч түлшийг түлж болох боломжтойгоор ажиллана гэж ингэж ойлгож байгаа.

Дулааны эрчим хүчний хувьд Дархан хотын дулааны хэрэглээ бол бас хотын ерөнхий тооцоогоор сүүлийн 10 жилд 20 хувиар өснө гэж тооцож байгаа, ийм учраас шинээр тавигдах трубин маань цахилгаан, дулааныхаа эрчим хүчний хослон үйлдвэрлэлийг жигд хийж явна гэж ингэж тусгасан байгаа.

Д.Идэвхтэн: - Дулааныг бүрэн ашиглана гэсэн үг байна шүү дээ.

Мандалбаяр: - Тийм дулааныг бүрэн ашиглана, ер нь. 

Д.Идэвхтэн: - Өөр нэмж тодотгох хариулт байна уу? одоо Адъяа гишүүн асуулт тавина.

Г.Адъяа: - Улаан сайдаас нэг асуулт асуумаар байна л даа, ер нь энэ орон нутгийн, ялангуяа томоохон дэд бүтцүүдийг дэмжих чиглэлээр Монгол Улсын Засгийн газраас бусад орны Засгийн газруудтай хийж байгаа зээлийн гэрээ хэлэлцээрийг бид дэмжиж байгаа л даа. Дарханд ч гэсэн үнэхээр станцын шинэчлэл зайлшгүй шаардлагатай байгаа. Тэгээд энэ нэлээд олон жил яригдаад байгаа асуудал бол Эрдэнэтийн цэвэрлэх байгууламжийн төслийн чиглэлээр Франц Улсын Засгийн газар, Монгол улсын Засгийн газар хооронд гэрээ хэлэлцээрийн асуудал хийгдээд, энэ асуудал бол үндсэндээ сүүлийн 2 жилд Засгийн газраас хэлэлцээрийг Их Хуралд оруулж ирэх энэ ажил бас ойрын үед хийгдэх шаардлагатай байгаа. Тэгээд энэ чиглэлээр ямархуу байдалтай байна вэ? Энэ хэлэлцээрийг соёрхон батлуулах асуудал хэзээ орж ирэх юм бэ, үнэхээр ажил одоо эхлэхэд бэлэн болчихоод байгаа, Их Хурлын түвшинд энэ асуудлыг шийдээд өгчих хэрэгтэй байгаа юм.

Д.Идэвхтэн: - Асуултад хариулъя, Улаан сайд.

Ч.Улаан: - Баярлалаа, Адъяа гишүүний асуултад хариулъя, Эрдэнэтийн цэвэрлэх байгууламжийн шинэчлэлтийн төсөл нэлээд хэдэн жил яригдаад ингээд явагдаж байгаа төслөө, тэгээд энэ оны эхээр Засгийн газар бас энэ төслийн явцыг түргэтгэхтал дээр анхаарч, Францын талтай гэрээ хэлцэл хийж, зарчмын тохиролцоонд хүрсэн, одоо ингээд 2 талдаа процедурынхаа материал юмнуудыг бэлтгээд эрх бүхий байгууллагууддаа танилцуулж, одоо эцэслэх энэ ажил хийгдээд явж байна.

Ер нь энэ бол хүлээгдэж байгаа, яаралтай хэрэгжүүлэх учиртай төсөл гэдэгтэй Сангийн яам, Засгийн газар санал бүрэн нэг байгаа. Тийм учраас энийг аль болохоор хугацаа хожиж түргэн эхлүүлэхийг бодож байна. Эрдэнэт хотын захиргаа, Эрдэнэт үйлдвэрийн газраас бас анхаарал тавьж, энэ төслийг хэрэгжүүлэхэд тодорхой хэмжээний хөрөнгө төлөвлөж, хамтарсан үйлдвэрийн зөвлөлөөр тэрийгээ зөвшөөрч, ажлаа эхлэхэд бэлэн болсон, ингээд төслийн явцыг түргэвчлээд монголын талын ажлаас эхэлж байвал яасан юм гэсэн санал тавьж байгаа. Бид бол энэ бас зүйтэй санал гэж бодож байна, ингээд зохих журмаар шийдвэрлүүлэхээр ажиллаж байна. Энэ ойрын үед гэрээ хэлцэл байгуулагдаж эцэслэн орж ирнэ. Манай ажлын хэсгийн нөхдүүд хэл, асуудлуудад нэмэлт байвал нэмж өгөөрэй, одоо ажлын хэсэг ирж ажиллах гэж байгаа.

Д.Идэвхтэн: - Ажлын хэсгээс тодруулах зүйл алга юм шиг байна. Одоо Зандаахүүгийн Энхболд гишүүн асуултаа асууя.

З.Энхболд: - Түлш, эрчим хүчний яамнаас хэн байна?

Д.Идэвхтэн: - Газрын дарга Чимэддорж байна.

З.Энхболд: - Сайд, дэд сайд нар чинь хаачсан юм? 

Д.Чимэддорж: - Сайд гадаадад томилолттой байгаа.

З.Энхболд: - Дэд сайд нь? Энхтайван харагдахгүй л байна л даа.

Д.Идэвхтэн: - Ажлын хэсэгт цэвэр ажлаа хариуцаж байгаа газар, хэлтсийн дарга нар, мэргэжилтнүүд орж байгаа шүү дээ.

З.Энхболд: - Би тийм нэг бодлогын юм асуух гээд байгаа юм, дахиж энэ Дархан, Сэлэнгийн районд шинээр ТЭЦ барих төлөвлөгөө байгаа юу, үгүй юу? Нэгдүгээрт. Өнөөдөр шинээр ТЭЦ барихад 1 мегаватт нь 1 сая доллар, Хятадууд тэрнээс ч хямдханаар 800, 900 мянгаар хийж өгье гээд байгаа юм, тэгээд 10.5 сая евро чинь доллар руу шилжүүлээд үзэхээд 21 сая доллар байгаа юм, бараг 2-оор үржүүлж байгаа шүү дээ, тэгээд 20 юмуу 21 мега-гийн станц барьчих мөнгөөр нэг станцын засвар хийж байгаа нь хэр зөв юм бэ гэж би асуух гээд байгаа юм.

Тэрний оронд энэ мөнгөөр дарханы нөгөө талд бас нэг 20 мега-гийн эх үүсвэр барьчихвал өшөө олон жил ажиллах юм биш үү. Энэ 3 трубинаа өөрийнхөө мөнгөөр авдаг ч юмуу, төсвийн мөнгөөр авдаг ч юмуу. Тэгээд энэнээс гадна нүүрсний хангамжийн асуудал байгаа шүү дээ. Бүх уурхайн нүүрс таардгаар хийх юмуу, Шарын голдоо зориулж хийх юмуу, ийм цэвэр технологийн талын асуудал гараад байгаа юм. Тэгээд тэр альтернативы нь судалж үзээгүй юу гэж.

Сангийн яамнаас асуух гэж байгаа юм, хэлэлцээрийн 9-ийн 5 дээр Германы хууль тогтоомжийг удирдлага болгоно, гүйцэтгэх газар нь Франкфурт Майн хот байна, арбитрийн шүүх хурал Франкфурт Майн хотод англи хэлээр явагдана, гэх мэтээр заалтууд байна. Мэдээж олон улсын юм олон улсынхаараа хийгддэг л байх, яагаад заавал зээлдэгчийн нутаг дээр хийгдээд байгаа юм бэ? Ер нь гэрээ стандарт болоод аль зээлдэгч, зээлдүүлэгч аль алиных нь нутаг дээр биш Лондонд хийдэг жишиг гараад байгаа шүү дээ, Лондонгийн арбитрын шүүхийг их сайн гэж үзээд, тэгээд энэ нөхцөлийг өөрчлөх боломж байна уу, үгүй юу, яг энэ 2 өгүүлбэрийг, 9-ийн 5, 9-ийн 6-гийн б, хоёрыг, ийм 3 асуултад хариулт авъя даа.

Д.Идэвхтэн: - Асуултад Чимэддорж газрын дарга хариулна.

Д.Чимэддорж: - Энхболд гишүүний асуултад хариулъя, Дархан, Сэлэнгийн районд ойрын жилдээ шинэ цахилгаан станцыг барихгүйгээр төлөвлөж байгаа, Дарханы цахилгаан станцыг цаашид нь 50 мегаватт, 75 мегаватт хүртэл өргөтгөх ийм боломж бас байгаа, түрүүн Энхболд гишүүн хэллээ, 1 мегаватт нь 1 сая доллар буюу 21 сая доллар гэж байгаа, тэгэхээр одоо энэ тавигдаж байгаа трубин бол 30 мегаваттын нэг трубинээр өргөтгөж байгаа юм, трубин, генератор гээд цогцолбороор нь тавьж байгаа. Зуухны хувьд Дарханы станц шинэчлэлтэд орсон учраас зуух өргөтгөх шаардлага байхгүй, тийм учраас өөрөөр хэлбэл трубин, генератороо тавиад 30 мегаваттаар өргөтгөх ийм боломжтой болж байгаа ийм төсөл юм.

Дарханы станцуудын зуух шинэчлэлтэд орсон, нэгдүгээрт, хоёрдугаарт одоо шаталтын технологий нь өөрчлөөд түрүүн Мандалбаяр дарга хэллээ, ямарч төрлийн нүүрсийг түлж болох тийм технологид шилжүүлж байгаа. Мөн Шарын голын хүчин чадал цаашдаа нэмэгдэх учраас нүүрсний хангамжийн хувьд Дарханы станц дээр цаашдаа хүндрэл гарахгүй гэж ингэж үзэж байгаа юм.

Д.Идэвхтэн: - Маргаан гарвал Франкфуртэд шийдэх тухай заалт орсон байна гэдэгт хэн хариулах вэ? Хүрэнбаатар.

Б.Хүрэнбаатар: - Баярлалаа. Монгол Улсын Засгийн газар ХБНГУ-ын Засгийн газрын хооронд 1992 онд гарын үсэг зурсан хэлэлцээрийн дагуу Герман Улсын Засгийн газраас олгож байгаа хөнгөлөлттэй зээлийг захиран зарцуулахыг Герман улсын хууль тогтоомжийг удирдлага болгоно гэсэн ийм заалтын дагуу хэлэлцээрт энэ 9-ийн 5 дугаар зүйлийг оруулсан байгаа, баярлалаа.

Д.Идэвхтэн: - Энхболд гишүүн тодруулъя.

З.Энхболд: - Би нөгөө яамны хариуцлагатай хүмүүсээс шаардаад байдаг нь энэ л дээ. энэ Чимэддорж буруу ойлгоод буруу хариулаад байх юм. 1 сая доллар гэдэг бол 1 мегаватт хүчин чадлыг бүгдий нь хэлж байгаа юм, зуух, түлш дамжуулах, турбогенератор, байшин, ингээд, гэтэл зуух, юугаар нь салгаад 30 мега-гийн станц гээд буруу хариулаад байх юм. Тэгээд эрсдэлийн хувьд 20 мега-гийн 1 станц хотынхоо нөгөө талд хийж болдоггүй юмуу, аль нэг нь болохоо байлаа гэхэд, тийм л юм яриад байна шүү дээ. Угаасаа энэ байгаагаа томруулаад байх нь бодлого нь зөв юмуу, буруу юмуу, хот чинь тэлээд 2 тийшээгээ яваад байна шүү дээ, Дархан. Тэгээд нөгөө үзүүрт нь нэг 20 мега-гийн эх үүсвэр тавиад дулаанаа дамжуулбал дулаан алдагдал нь бага юмуу гэж яриад байгаа юм л даа, тэгээд өөрөө мэдэхгүй бол мэдэхгүй, мэддэг хүнээс нь асуу гэж хэлж болно шүү дээ.

Хоёрдугаарт чиний яриа ерөөсөө сонсогдохгүй байна, яръя гэвэл микрофонтой ярь.

Д.Идэвхтэн: - Хэлэлцэх эсэхийг шийдсэний дараагаар ярих асуудал байна. Саяын тодотгосон асуултад Чимэддорж хариулъя, хэн хариулах гээд байгаа юм, Мандахбаяр хариулах юмуу?

Мандахбаяр: - Дарханы станцын дулааны сүлжээний хувьд вибралох горимынх нь талаас аваад үзэхэд одоо эх үүсвэр нөгөө талдаа шинэ эх үүсвэр барих тийм шаардлага бол байхгүй байгаа юм. Өөрөөр хэлбэл бид нар Дарханы станц өмнө нь хөнгөлөлттэй зээл аваад зуухнуудаа бүгдий нь шинэчилсэн. Энэ станц 9 зуухтай байгаа, 9 зуухдаа 4 трубинтэй байгаа, тэгэхээр зуухныхаа хүчин чадлыг энэ дээрээ бүрэн ашиглаад 1 трубиныг 30 мегаваттын хүчин чадалтай 1 трубиныг одоогийн байдлаар өргөтгөх нь зүйтэй юм гэж ингэж л шийдсэн юм.

Цаашдаа олон улсын практикаас харахад цахилгаан станцуудыг ингээд хугацаа дууссан гээд актлаад зогсоочихдог тийм практик бол байхгүй, ер нь бол тэр үүссэн дэд бүтцээ ашиглаад аль болохоор орчин үеийн техник технологи руу шилжүүлээд тийм байдал руу өргөтгөх, шинэчлэх тийм бодлого байдаг л даа, энэ жишгээр л цаашдаа явна гэсэн үг.

Д.Идэвхтэн: - Асуулттай гишүүд асуултаа асууж дууслаа, одоо Аюулгүй байдал, гадаад бодлогын байнгын хорооны санал, дүгнэлтийг сонсоё, санал, дүгнэлтийг УИХ-ын гишүүн Гансүх танилцуулна, Гансүх гишүүнийг индэрт урьж байна.

Л.Гансүх: - Улсын Их Хурлын дарга, эрхэм гишүүд ээ,

Монгол Улсын Засгийн газраас 2008 оны 2 дугаар сарын 6-ны өдөр Улсын Их Хуралд өргөн мэдүүлсэн Монгол Улсын Засгийн газар, Холбооны Бүгд Найрамдах Герман Улсын Засгийн газар хооронд 2007 оны 12 дугаар сарын 21-ний өдөр байгуулсан “Дарханы дулааны цахилгаан станцын турбинийг шинэчлэх төсөл”-ийн зээлийн хэлэлцээрийг соёрхон батлах тухай хуулийн төслийг хэлэлцэх эсэх тухай асуудлыг Аюулгүй байдал, гадаад бодлогын байнгын хороо 2008 оны 04 дүгээр сарын 16-ны өдрийн хуралдаанаараа хэлэлцээд дараахь санал, дүгнэлтийг Улсын Их Хурлын чуулганы нэгдсэн хуралдаанд оруулж байна.

Тус зээлийн хэлэлцээрийг соёрхон батлах тухай хуулийн төслийг Аюулгүй байдал, гадаад бодлогын байнгын хорооны хуралдаанд оролцсон гишүүд санал нэгтэйгээр дэмжиж, уг төслийг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ. 

Улсын Их Хурлын эрхэм гишүүд ээ, Монгол Улсын Засгийн газар, Холбооны Бүгд Найрамдах Герман Улсын Засгийн газар хооронд 2007 оны 12 дугаар сарын 21-ний өдөр байгуулсан “Дарханы дулааны цахилгаан станцын турбинийг шинэчлэх төсөл”-ийн зээлийн хэлэлцээрийг соёрхон батлах тухай хуулийн төслийг хэлэлцэх эсэх тухай асуудлаар Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа.

Д.Идэвхтэн: - Их баярлалаа, одоо Байнгын хорооны санал, дүгнэлттэй холбогдуулж асуух асуулттай гишүүд нэрсээ өгье, асуух асуулттай гишүүд алга байна. Санал өгөх гишүүд нэрсээ өгье, хэлэлцэх эсэхийг шийднэ гэдгийг та нар бодоорой, асуудлыг түргэн шуурхай хэлэлцмээр байна. Санал хэлэх гишүүдийг Авдай гишүүнээр тасаллаа, одоо Гансүх гишүүн саналаа хэлье.

Л.Гансүх: - Дархан хотын дулааны цахилгаан станц бол 45 жилийн өмнө байгуулагдсан ийм дулааны станц байгаа, Дархан хотод өнөөдөр 80 орчим мянган хүн амьдарч байгаа, тэгээд энэ дулааны цахилгаан станцын шинэчлэл өнөөдөр нэн даруй хийгдэхгүй бол бүх л бүтэн хот өөрөө ямар байдалд орох вэ гэдгийг та бүхэн надаар хэлүүлтгүй ойлгож байгаа байхаа.

Тэгээд энэ төсөл бол 2005 оноос эхлээд явж байгаа, гэрээ хэлэлцээрийн шатанд, тэгээд 2007 оны 12 сарын 21-нд байгуулагдсан төсөл байгаа, тийм учраас энийг эрчимтэй явуулах нь бүх л бүтэн хотын асуудалтай холбоотой байгаа юм, тийм учраас энийг дэмжих нь зөвөө гэж бодож байна.

Хоёрдугаарт түрүүн Энхболд гишүүний хэлдэг маш зөв, юу гэхээр Дархан хот бол нэг талаасаа дулааны тэжээлтэй байгаа, аюулгүй байдлаа бодоход 2 талаасаа дулааны тэжээлтэй болох ёстой, тэгээд ямарч байсан эхний ээлжинд шугамын шинэчлэл хийгдэж байгаа, дулааны шугамын шинэчлэл, дээр нь 1 станцын шинэчлэл нь хийгдээд дуусч байгаа учраас нөгөө талд нь нэг дулааны станц ядаж цахилгаанаа биш юмаа гэхэд дулааны станц барих тал дээр хойшид ер нь санаачилгатай ажиллахыг би Түлш, эрчим хүчний яамныханд бүр санал болгож байна. Энэ дээр бүр төсөл боловсруулж орж ирэх хэрэгтэй. Яагаад гэвэл ойрын хугацаанд Дархан бол төмөрлөгийн үйлдвэр, үйл ажиллагаа сайжрахтай холбогдуулаад өөрөөр хэлбэл ордын ашиглалт, дээр нь иж бүрэн шинэчлэлттэй холбогдуулаад, дээр нь үйлдвэр, технологийн парк шийдэгдэхтэй холбогдуулаад дор хаяж нэг 200-300 мянган хүнтэй хот болно гэж төлөвлөж байгаа. Тийм учраас энд нэн даруй дулааны 2 дахь эх үүсвэрийг барих асуудлыг одооноос төслийн түвшинд хийх ёстой шүү гэдгийг Түлш, эрчим хүчний яаманд протоколын түвшинд заавал хүргэж өгөөрэй гэж хэлмээр байна. Тийм учраас Их Хурлын протоколыг Түлш, эрчим хүчний яаманд энэ асуудлаар явуулах нь зүйтэй гэж санал болгож байна.

Д.Лүндээжанцан: - Баярсайхан гишүүн үг хэлнэ.

Д.Баярсайхан: - Ер нь бол эрчим хүчний хэрэглээг найдвартай болгох талаасаа гадна дотны зээл тусламжийг авч ашиглах нь зүйтэй л дээ, тийм учраас Герман улсаас Дарханы дулааны цахилгаан станцын трубиныг шинэчлэх төслийг хэрэгжүүлэх энэ гэрээг соёрхон батлах нь зүйтэй гэж би хувьдаа бодож байна. Гэхдээ Сангийн яамнаас энэ зээлийн хэлэлцээр, ерөнхий авах зээлийн хэмжээгээ харгалзаж үзэхийн зэрэгцээгээр гол нь техник технологийн шийдэл, тэрний найдвартай ажиллагааг бас мэргэжлийн яамыг нэлээд шахаж, шаардаж ажиллах хэрэгтэй юм болов уу гэж бодож байна.

Тухайлбал 1997 онд зээлийн хэлэлцээрийн Солонгос улсаас авсан Даланзадгадын дулааны цахилгаан станцын зээлийн хэлэлцээрийг 97 онд баталсан, энэ төсөл хэрэгцээд 2000 онд ашиглалтад орсон, 2000 оны 12 сард Сангийн яам дахиж нэмэлт зээл авсан, гэтэл тэр баригдсан станц нь бараг л баригдсаныхаа жил орчмы дараагаар доголдож эхэлсэн, өнөөдөр аймгийн төв болоод бусад холбогдсон сумдын иргэдийг энэ станцын доголдол маш хүнд байдалд оруулж байгаа юм. Тэгээд одоо энэ станцыг тоног төхөөмжий нь шилж сонгосон, технологий нь шийдсэн, тэр үеийн Дэд бүтцийн яам, одоогийн Түлш, эрчим хүчний яамны хүмүүс ямарч хариуцлага хүлээдэггүй, тэнд хяналт тавьж чадаагүй, зээлийн энэ авсан дүн, тоног төхөөрөмж, технологийнхоо юман дээр ерөөсөө мэдэхгүй ингэсэн үү, эсвэл мэдэн будилаад өнгөрсөн үү?

Одоо болохоор зэрэг бүгд л бараг дэмий төсөл болж, чанаргүй юм болсон байна гэж ярьдгаас биш яг тэр үед нь хариуцлагагүй хандсан. Тийм учраас иймэрхүү хариуцлагагүй байдлыг дахин давтаж гаргаж болохгүй. Тийм учраас түрүүн бас ярьж байна, өөрөөр хэлбэл энд бараг 20 сая долларын ийм өртөгтэй зээл болох нь. Магадгүй хуучин юмыг сэргээгээд, нэг юмы нь сэргээлээ гэхэд нөгөө юм нь бас л доголдож эхэлдэг, бас одоо зэрэгцүүлсэн бас шинээр станц барих ч бололцоогоо бас харж үзвэл яасан юм бэ гэдгийг мэдээж хэлэлцүүлгийн явцад анхаарах байх гэж бодож байна.

Ер нь Түлш, эрчим хүчний яамны энэ удирдлагад ажиллаж байгаа технологийн ялангуяа шийдэл дээр ажиллаж байгаа хүмүүс ажилд маш хариуцлагагүй ханддаг, ингэснээрээ бол бүхэл бүтэн аймгийн иргэдийн эрх ашгийг олон жил хохироож байсан шүү, тэгээд энэ өнцөг юмаа зөв эргэж харах хэрэгтэй. Даланзадгадын дулааны станцад Засгийн газраас бараг 3 жил дараалж 400-600-гаад сая төгрөг гаргаж өгч байгаа боловч энэ нь зөвхөн нэг ойр зуурын засварыг хийхэд чиглэгдэж байна шүү дээ. Тийм учраас одоо бол эргэн тойрны сумдууд холбогдчихлоо, нэмэлт зуух барих асуудал яригдаж байна. Мөн 4 дүгээр цахилгаан станц, бусад цахилгаан станцуудын туслалцааг авч тэдний технологи, мэргэжилтнүүдийн туслалцаа, хүч бололцоог ч дайчлах шаардлага гарч байна. Тэгээд ийм юман дээр жаахан шуурхайхан хөдлөөд ирэх өвлөөс наана гэхэд энэ станцыг анхаарч үзэхийг Сангийн яам, Түлш, эрчим хүчний яаманд бас сонгогчдыг төлөөлж сууж байгаагийн хувьд хэлж байна. Тийм учраас энийг анхааралдаа авахгүй бол ийм замаар бусад төслүүд орчихвий гэдэг дээр санаа зовж байна.

Д.Идэвхтэн: - Их баярлалаа, эрхэм гишүүд ээ, Шүүхийн шийдвэр гүйцэтгэх ерөнхий газрын харъяа 441 дүгээр ангийн ажилтан, албан хаагчид өнөөдөр Төрийн ордонтой, УИХ-ын чуулганы үйл ажиллагаатай танилцаж байна, одоо УИХ-ын чуулганы нэгдсэн хуралдааны танхимд орж ирээд байна. Ингээд та бүхэндээ төрийн албан хаагч та бүхэндээ ажлын амжилт, сайн сайхан бүхнийг хүсэн ерөөж байна. Бас тэр сахилга, дэг журмаа алдсан, хууль зөрчсөн иргэдээ хүмүүжүүлэх ажилд их амжилт гаргаарай гэж гишүүдийн нэрийн өмнөөс хүсч байна /УИХ-ын гишүүд алга ташиж баяр хүргэв/. 

2 гишүүн дэмжиж үг хэллээ, одоо Авдай гишүүн дэмжиж үг хэлж байгаа юу, Авдай гишүүн.

Ч.Авдай: - Тэгэхээр энэ Дарханы цахилгаан станц бол манай ахмад станцуудын нэг л дээ. Тэгээд Оросын тоног төхөөрөмжөөр тоноглогдсон, тэгээд тэр труба, генератороо оросууд хийхээ болиод удаж байгаа. Тэгээд энийг герман тоног төхөөрөмжөөр солих, зуухы нь харин монгол инженерүүд оролцоод зуухны шинэчлэлтээр хийж байгаа, труба генератор манайх хийж чадахгүй, гаднаас авахаас өөр аргагүй, тэгээд ийм ажил хийгдэж байгаа юм байна л даа.  Тэгээд саяын Баярсайхан гишүүн бол нэлээд үндэслэлтэй, тодорхой зүйл ярилаа, энийг анхаарах хэрэгтэй байх гэж бодож байна.

Тэгэхээр нэг труба генератор солиход 3 жил үргэлжилдэг нь ямар учиртай юм бэ, 3 жилийн угсралтын ажил хийнэ гэж, тэрийг жаахан хугацаагий нь нааш нь татах ч юмуу, хугацаагий нь богиносгох тийм арга хэмжээ авч болдоггүй юмуу, зээлтэйгээр холбоотойгоор тэгж 3 жил байгаа юмуу, аль эсвэл тэр труба генератор угсрах ажил чинь тэгж удаан явах ёсгүй л ажил байгаа юм даа, тэр хуучин турба генератор аваад оронд нь тавих ёстой байх, тэгэхээр тэгж их удаан баймгүй юм, тэрийг учир явдлы нь олоод 3 жил биш, 1 жил дотор ч юмуу, энэ чинь 6 сард хийх ёстой ажил шүү дээ, энэ яагаад болохгүй байгаа юм, энэний учир явдлыг анхаарч үзээч гэдгийг хэлье гэж бодож байна.  Тэгээд ер нь энэ төслийг хэрэгжүүлэх нь зүйтэй гэсэн ийм саналтай байна, баярлалаа. 

Д.Идэвхтэн: - Их баярлалаа. Байнгын хорооны санал, дүгнэлттэй холбогдуулж гишүүд үг хэлж дууслаа, одоо санал хураалт явуулъя.

Монгол Улсын Засгийн газар, ХБНГУ-ын Засгийн газар хооронд байгуулсан Дарханы дулааны цахилгаан станцын трубиныг шинэчлэх төслийн зээлийн хэлэлцээрийг соёрхон батлах туахй хуулийн төслийг хэлэлцье гэсэн томъёоллоор санал хураалт явуулъя.

Санал хураалтад 44 гишүүн оролцсон, 34 гишүүн зөвшөөрч, татгалзсан 10, 77.3 хувийн саналаар уг хуулийн төслийг хэлэлцье гэж тогтож байна.

Ийм учраас уг хуулийн төслийг Аюулгүй байдал, гадаад бодлогын байнгын хороонд шилжүүллээ.

Уг асуудлыг 11 цаг 50 минутанд хэлэлцэж дуусав.

Гурав.Монгол Улс БНСУ-ын хооронд байгуулсан Ялтан шилжүүлэх

 тухай гэрээг соёрхон батлах тухай хуулийн төсөл

 /хэлэлцэх эсэх/

Д.Идэвхтэн: - Дараагийн асуудалдаа оръё. Одоо Монгол Улс БНСУ-ын хооронд байгуулсан Ялтан шилжүүлэх тухай гэрээг соёрхон батлах тухай хуулийн төслийг хэлэлцье, хууль санаачлагчийн илтгэлийг Хууль зүй, дотоод хэргийн сайд Мөнх-Оргил танилцуулна, Мөнх-Оргил сайдыг индэрт урьж байна. Ажлын хэсгийнхнийг оруулж ирье.

Ц.Мөнх-Оргил: - УИХ-ын дэд дарга,эрхэм гишүүд ээ,сүүлийн үед БНСУ-д ажиллаж, хөдөлмөр эрхэлж байгаад гэмт хэрэгт холбогдон шийтгэгдсэн манай иргэд, тэдний ар гэрээс ялыг нутагтаа шилжүүлэн эдлүүлж өгөхийг хүссэн өргөдлийг удаа дараа гаргах болсон. Энэ төрлийн асуудлаар тусгайлан 2 орны хооронд байгуулсан гэрээ хэлэлцээр байхгүйгээс асуудлыг шийдэх боломж хязгаарлагдмал байна.

Иймд Хууль зүй, дотоод хэргийн яамнаас Ялтан шилжүүлэх тухай гэрээг байгуулах асуудлаар БНСУ-ын Хууль зүйн яамтай 2004 оноос хойш санал солилцож, зөвшилцсөний үндсэн дээр Монгол Улсын Ерөнхийлөгчийн 2007 оны 5 дугаар сарын 28-наас 30-ны өдрүүдэд БНСУ-д хийсэн айлчлалын үеэр уг гэрээнд гарын үсэг зурлаа.

Одоогийн байдлаар БНСУ-д 5-15 жилийн хорих ялтай Монгол Улсын нийт 21 иргэн ял эдэлж байгаа бөгөөд энэхүү гэрээ хүчин төгөлдөр болсноор БНСУ-д ял эдэлж буй иргэдийг өөрсдийнх нь хүсэлтээр эх оронд нь шилжүүлэн авчирч ялыг үргэлжлүүлэн эдлүүлэх боломж бүрдэх юм. 

Гэрээ нь 15 зүйлтэй бөгөөд гэрээний хамрах хүрээ, ялтныг шилжүүлэх нөхцөл, талуудын бүрэн эрх, мэдээлэл харилцан солилцох, хүсэлт тавих, хариу өгөх болон шилжүүлэх журам, ял эдлүүлэх журам эргийг тусгасан болно.

Гэрээний 15 дугаар зүйлийн 1 дэх хэсэг болон Монгол Улсын Олон улсын гэрээний тухай хуулийн 10 дугаар зүйлд заасныг үндэслэн гэрээг УИХ-аар соёрхон батлуулах шаардлагатай тул холбогдох хуулийн төслийг боловсруулж хэлэлцүүлж байна.

Асуудлыг хэлэлцэн шийдвэрлэж өгөхийг хүсье. Баярлалаа.

Д.Идэвхтэн: - Их баярлалаа, хууль санаачлагчийн илтгэлтэй холбогдуулж асуух асуулттай гишүүд нэрсээ өгөхийг хүсье. Нэрсийг Батбаатар гишүүний нэрсээр тасалбар болголоо. Ламбаа гишүүн асуултаа асууя.

С.Ламбаа: - Би зүгээр нэлээд сайн уншиж үзсэн, гэрээний хувьд бол боломжийн л юм гэж үзэж байгаа л даа, гэхдээ энэ оруулж ирсэн материал дотор яагаад Солонгост ял эдэлж байгаа хүмүүсийн овог нэртэй нэрсийн жагсаалтыг оруулж ирж байгаа юм, энэ чинь нууцын хамааралтай зэрэгтэй байх учиртай шүү дээ. Энийг л тодруулах гэсэн юм, ерөөсөө заавал ингэх ёстой юмуу, болохгүй шүү дээ, уг нь.

Д.Идэвхтэн: - Асуултад хариулъя. Мөнх-Оргил сайд.

Ц.Мөнх-Оргил: - Асуудлыг хэлэлцүүлэхэд энэ хүмүүсийн нэр ус, овгийг оруулах заавал ч үгүй шаардлага байхгүй нь үнэн, гэхдээ энэ нь бас нууцад хамаарах материал уу гэвэл биш, нээлттэй шүүх хурал нь болоод, шийдвэр нь гараад болсон зүйл л дээ, энэ иргэдээс өөрсдөө ихэнх нь хүсэлтээ тавиад энэ гэрээг байгуулбал Монгол улсад ялаа эдэлье гэсэн хүсэлт ихэнх нь гаргаж байгаа юм. Тэгэхээр Ламбаа гишүүний асуултад товчхон хариулахад гарцаагүй шаардлага байгаагүй нь үнэн, гэхдээ бас хуулиар нууцалсан зүйл мөн үү гэвэл бас биш.

С.Ламбаа: - Ер нь бол энэ дээр ийм юм тодруулах гэсэн юм, одоо энэ улсууд чинь өөрийнхөө саналаар юм байна. Өөрийн саналаар тухайн шилжүүлэх гэж байгаа газарт байрлалаа өөрчлөх санал тавьсан тохиолдолд тэр халуун, хүйтэн, янз бүрийн нөхцөл байдлыг өөрчлөх гэсэн тохиолдолд харгалзан үзэх, шилжүүлэх тэр асуудлаар ямар нэгэн юм тохирч болохгүй юу?

Ц.Мөнх-Оргил: - Дотооддоо өөрөөр хэлбэл БНСУ-д дотооддоо ял эдэлж байгаа нөхцөл байдлаа өөрчлөх асуудалд энэ гэрээ үйлчлэхгүй л дээ, Монгол улсад шилжиж очих хүсэлт гаргавал үйлчилнэ. 

Д.Идэвхтэн: - Батбаатар гишүүн асуултаа асууя.

Б.Батбаатар: - Ер нь гадны улс оронд байгаа, хэдийгээр хэрэг хийгээд ял эдэлж байгаа боловч Монгол улсын иргэдүүд байдаг, энэ Монгол улсын иргэдүүд монгол нутагтаа ирж ялаа эдлэх, тэгж шилжүүлж ирэхэд туслаач гэдэг өргөдөл, гомдол сонгогчдын зүгээс тодорхой хэмжээгээр их биш ч гэлээ ирдэг л дээ, өөр Солонгосоос гадна өөр бусад улс орнуудад энэ чиглэлээр хийгдэж байгаа ажлууд байна уу? ер нь цаашид нэлээд монголчууд өргөн олуулаа байдаг улс орнуудад энэ төрлийн гэрээ хийхээр анхаарал тавьж, хөөцөлдөж байгаа асуудлууд байгаа юу, үгүй юу, энэ дээрээ цаашид хөөцөлдөх үү? Зүгээр ингээд иргэд гомдол гаргасан тохиолдолд анхаараад яваад байх уу гэдгийг л асуух гэсэн юм.

Д.Идэвхтэн: - Асуултад хариулъя.

Ц.Мөнх-Оргил: - Засгийн газраас тухайлбал Хууль зүй, дотоод хэргийн яамнаас аль болохоор олон оронтой, ялангуяа монгол иргэд бөөнөөрөө ажиллаж, амьдарч байгаа орнуудтай ийм төрлийн гэрээ байгуулах хүсэл эрмэлзэл, сонирхол байдаг л даа. Гэхдээ энэ асуудал маань өөрөө зөвхөн монголын талын хүсэл эрмэлзлэлээс шалтгаалахгүй, нөгөө тал ийм гэрээ байгуулах сонирхолтой байх уу, үгүй юу гэдгээс бас ихээхэн шалтгаалаад байгаа юм. Бусад орнуудад асуудал тавихад Монгол улсад тухайн орноос, тухайн орны хэдэн иргэн ажиллаж, амьдарч байна, хэдэн иргэн ял эдэлж байна гэдгийг тэр орнууд харгалзаж үзээд төдийлөн бас их айхтар гэрээ байгуулъя гэдэг саналыг тухайлан дэмжихгүй байгаа юм.

Яг өнөөдрийн байдлаар Ялтан шилжүүлэх гэрээ байгуулсан улс 2 байна. Канадын Засгийн гаар, Монгол Улсын Засгийн газар хооронд Оттава хот 2004 оны 10 сарын 20-нд гэрээ, гарын үсэг зураад 2005 оны 6 сарын 8-нд Их Хурлаар гэрээг соёрхон батлуулаад хүчин төгөлдөр болсон нэг гэрээ байна. Одоо энэ БНСУ-тай гэрээг 2007 оны 5 сарын 29-нд байгуулсан, энийг өнөөдөр соёрхон баталчих юм бол 2 улстай, Ялтан шилжүүлэх нь, гэмт этгээд шилжүүлэх гэрээ бол 4 улстай байгаа юм. Солонгостой, БНХАУ-тай, Казахстан улстай, Энэтхэг улстай, цаашид Гадаад хэргийн яам, Хууль зүй, дотоод хэргийн яамнаас гол анхаарлаа хандуулж байгаа улс бол БНХАУ-тай Ялтан шилжүүлэх гэрээ байгуулъя гэдэг хүсэлтийг бид удаа дараа тавиад гэрээний төслийг шилжүүлчихээд ажиллаж байгаа.

Б.Батбаатар: - Хэдэн улсад хүсэлт тавьсан байгаа вэ?

Ц.Мөнх-Оргил: - Одоо бол БНХАУ, Оросын Холбооны Улсад 2-т хүсэлт тавьчихаад гэрээний төслөө шилжүүлчихээд яриа хэлэлцээ хийж байна, ялтан шилжүүлэх нь бол.

Д.Идэвхтэн: - Асуулт асуухаар нэр өгсөн гишүүд асуултаа асууж дууслаа. Одоо хуулийн төслийн асуудлаар Аюулгүй байдал, гадаад бодлогын байнгын хорооны санал, дүгнэлтийг сонсоё, санал дүгнэлтийг УИХ-ын гишүүн Эрдэнэбүрэн танилцуулна. Эрдэнэбүрэн гишүүнийг индэрт урьж байна.

Р.Эрдэнэбүрэн: - Улсын Их Хурлын дарга, эрхэм гишүүд ээ,


Монгол Улсын Засгийн газраас 2008 оны 3 дугаар сарын 26-ны өдөр Улсын Их Хуралд өргөн мэдүүлсэн Монгол Улс, Бүгд Найрамдах Солонгос Улсын хооронд 2007 оны 5 дугаар сарын 29-ний өдөр байгуулсан “Ялтан шилжүүлэх тухай гэрээ”-г соёрхон батлах тухай хуулийн төсөл хэлэлцэх эсэх асуудлыг Аюулгүй байдал, гадаад бодлогын байнгын хороо 2008 оны 4 дүгээр сарын 16-ны өдрийн хуралдаанаараа хэлэлцлээ.

Уг хуулийн төслийг байнгын хорооны хуралдаанд оролцсон гишүүд санал нэгтэйгээр дэмжиж, Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзсэн болно.


Улсын Их Хурлын эрхэм гишүүд ээ, Монгол Улс, Бүгд Найрамдах Солонгос Улсын хооронд байгуулсан “Ялтан шилжүүлэх тухай гэрээ”-г соёрхон батлах тухай хуулийн төслийг хэлэлцэх эсэх асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.

Д.Идэвхтэн: - Их баярлалаа, Байнгын хорооны санал, дүгнэлттэй холбогдуулж асуух асуулттай гишүүд нэрсээ өгөхийг хүсч байна. Баярсайхан гишүүн асуултаа асууя.

Ц.Баярсайхан: - Монгол улсын иргэд олноороо ажиллаж, амьдарч байгаа газруудад энэ хөдөлмөрийн атташетэй болгох асуудлыг бид хөөцөлдөөд бүтээгүй шүү дээ, Солонгос Улсын Элчин сайдын яаманд улс төрийн 3 ажилтан байдаг хэрнээ хөдөлмөрийн атташе байдаггүй. Энийг Мөнх-Оргил сайд сайн мэдэж байгаа.

Хоёрт нь энэ тэнд ажиллаж байгаа хүмүүсийн эрх ашиг зөрчигдөх, ямар нэгэн гэмт хэрэгт холбогдох, хууль шатны байгууллагуудад мэдүүлэг өгөх, янз бүрийн юманд нь эрх зүйн туслалцаа үзүүлдэг, орчуулгын туслалцаа үзүүлдэг ийм байгууллага ч байдаг юмуу, зүйлийг Солонгосын талтай бас уг нь зөвшилцөж хийх юм бол зүгээр юм болов уу гэж боддог. Энэ дээр солонгосуудын байгуулсан тийм хуулийн зөвлөгөө өгдөг юм байдаг юм байна лээ. Манайх одоо бараг 30-аад мянган хүн байгаа газраа ийм юмыг бас байгуулах тэр бололцоог эргэж харах нь зүйтэй байхаа гэж бодож байна.

Гуравт нь энэ оруулж ирсэн бичиг баримтыг Засгийн газар бичиг баримтаа хайхардаггүй л дээ, сая Ламбаа гишүүн асууж байна, энэ хүмүүсийн нэрийг яагаад тавьсан юм бэ гэж, зарим нь энэ 7, 8 сард ял эдлэх хугацаа нь дуусах юм байна, дээр нь 5 хүний нэрийг 2-3 удаа давтаад биччихсэн, тэгэхээр энэ чинь 29 хүн биш л болж таарч байна шүү дээ, та нар хар л даа, Цэрэндашийн Алтангэрэлийг 3 удаа бичсэн байна, Тамарагийн хэн гээд 2 удаа, Сэрж гэдгийг 2, 3 удаа ингээд давтаад бичсэн 29 хүн байна шүү дээ, тэгээд ийм бичиг баримт Их Хурлаар оруулж ирнэ гэдэг бол хариуцлагагүй л юм даа гэж бодож байна.

Д.Идэвхтэн: - Их баярлалаа, Отгонбаяр гишүүн.

С.Отгонбаяр: - Баярлалаа, Байнгын хороо энэ ялтан шилжүүлэх асуудал дээр тодорхой зүйлүүдийг гаргаж ярилцсан уу, үгүй юу мэдэхгүй байна л даа, 30 гаруй мянган ард иргэд ажиллаж, амьдарч байгаа газар ийм хэмжээний, ялангуяа энэ 29 гэмт хэрэг үйлдсэн хүмүүсийн  27 нь хүн амины хэрэг үйлдсэн байна шүү дээ, тэгэхээр энэ дээр нухацтай ярьсан асуудал маань чухам юу байваа гэхээр зэрэг солонгосын ард иргэдийг амь насыг нь бүрэлгэдэг ийм асуудал гарсан юмуу, эсвэл нутаг нэгтнээ дийлэнх нь ингэж амь насыг нь бүрэлгээд байсан юмуу гэдэг асуудал дээр анхаарал тавьж ярилцсан зүйл байна уу, үгүй юу?

Хоёрдугаар асуудал нь сая Баярсайхан гишүүний санал нэг байна л даа, 30 гаруй мянган ард иргэдээ, ялангуяа сүүлийн үед бүхэлдээ гэрээгээр явж байгаа, гэрээт ажилчин, хөдөлмөрийн зохицуулалт хийх талаас нь энэ Нийгмийн хамгаалал, хөдөлмөрийн яам төлөөллөө байршуулж, суурьшуулж, энэ гэрээт ажлыг, хугацааны ажлыг үүргээ гүйцэтгэхэд хөдөлмөрийн сахилга бат, тухайн орны хууль дүрмийг бас таниулан мэдүүлэх тал дээр ихээхэн  ач холбогдол өгч ажиллах ийм шаардлага байсан юм байна гэж ойлгож байгаа. Тийм учраас энэ тал дээр Байнгын хороо ярилцсан зүйл байгаа юу, үгүй юу гэдгийг асуух гээд байна л даа.

Д.Идэвхтэн: - Баярсайхан гишүүн, Отгонбаяр гишүүн нарын асуултад хариулъя. Мөнх-Оргил хариулах уу, хэн хариулах юм, Баярсайхан гишүүний асуултад Мөнхтуяа гишүүн хариулъя.

Б.Мөнхтуяа: - Баярлалаа, тэгэхээр энэ БНСУ-тай ялтан шилжүүлэх тухай гэрээг Байнгын хороон дээр хэлэлцэхэд саяын Баярсайхан гишүүний хэлж байгаа хөдөлмөрийн атташе тухайн оронд ажиллуулах, манай орноос тэнд ажиллаж байгаа иргэд ямар нэгэн гэмт хэрэгт холбогдоход туслах хууль зүйн зөвлөгөө өгөх ийм байгууллага байх нь зүйтэй юм, энэ талаар ярьсан уу гэсэн асуулт байна л даа, тэгээд энэ асуудал хөндөгдөж яриагүй, гэхдээ энэ бол байх ёстой зүйл гэж бодож байна. 

Нэрсийг яагаад бичээд энд тавьсан юм бэ гэдэг дээр олон гишүүд шүүмжлэлтэй хандаж байсан, тавьсан 29 ялтан байгаа гэж нэрс бичсэн байсан, энэ нь олон дахиж нэр нь давхардсан энэ мэдээлэл бодитой бус байна гэсэн шүүмжлэлийг Байнгын хорооны гишүүд гаргаж байсан. 

Отгонбаяр гишүүний асууж байгаа гэрээт ажилчин тухайн орны хөдөлмөрийн хуулийг танилцуулах, ойлгуулах, орчуулга хийхэд нь туслах гэх мэтчилэнгийн асуудлууд байх ёстой гэдэг санал дээр гишүүд тодорхой саналыг гаргаж яриагүй.

С.Отгонбаяр: - Нэмэлт асуулт байна, энэ хүн амины гэмт хэрэг, хүний амь нас бүрэлгэсэн хэрэг үйлдсэн хүмүүс 27 байна, танхай хэрэг нь 2 байна, энэний хэдэн хувь нь нутаг нэгтнийхээ амь насыг бүрэлгэсэн юм, хэдэн хувь нь тэр гадаадын, тухайн орны оршин суугчдын амь насыг бүрэлгэсэн юм гэсэн ийм ялгаанууд гаргасан тооцоо бий юу, ярьсан уу, үгүй юу?

Б.Мөнхтуяа: - Тийм ялгаа гаргаж ирсэн юм байхгүй, гэхдээ саяын хэлснээс харахад нэр хүний нэр 4, 5 дахин дурдагдаад бичсэн байгаа, энэ ер нь Хууль зүй, дотоод хэргийн яамнаас оруулж ирж байгаа нэрсийн жагсаалт ингэж байх ёстой юмуу, үгүй юмуу, байгаад ороод ирсэн нэрсийн жагсаалт нь бодитой бус байна, нэг хүнийг 4, 5 гэмт хэрэг хийсэн мэтээр үзүүлсэн байна гэсэн шүүмжлэлийг Байнгын хорооны гишүүд хэлж байсан. Тэр хэн нь тухайн солонгосын иргэнийг юмуу, эсвэл тухайн төрөлх монгол иргэнийхээ амь насыг хөнөөсөн юмуу гэдэг асуудал дээр асуулт болон санал, шүүмжлэл байгаагүй.

Д.Идэвхтэн: - Саяын Отгонбаяр гишүүний асуугаад байгаа асуултад Гадаад хэргийн яамнаас ирсэн газрын дэд дарга байж байна, Ганхуяг, бас Хууль зүй, дотоод хэргийн яамны мэргэжилтэн Эрдэнэбадрах байна, тодотгож, хариулах тоо байна уу, төд, өдий хувь гэсэн. Байхгүй байна уу?

Ганхуяг: - Бид нарт өгсөн мэдээллээр хүн амины хэргийн хэдэн хувь нь монголчуудыг яасан бэ гээд бид нарт байгаа мэдээллээр солонгос хүний амь насанд биш, дандаа бие биенийхээ, монголчууд монголчуудынхаа амь насыг хөнөөсөн хэрэг дээр ял эдэлж байгаа.

Д.Идэвхтэн: - Батбаатар гишүүн асуултаа асууя, Байнгын хорооны санал, дүгнэлттэй холбогдсон асуулт тавьж байгаа.

Б.Батбаатар: - Ер нь манай гадаад харилцаа, Хууль зүйн яамд гадаадад сурч, ажиллаж, амьдарч, мөн тодорхой хэмжээгээр жуулчилж, бизнес эрхэлж байгаа иргэддээ анхаарал их тааруу хандуулж байна гэж дүгнэж хэлмээр байгаа юм.

Монгол улсын иргэд олноор зорчдог улс орны хэл дээр тухайн улс орон руу нэвтрэхэд, тухайн улс оронд ажиллахад сурч, боловсроход хүндрэлүүд байнга гарч байдаг. Зардал, мөнгөө гаргаад, гадагшаа явдаг, хил дээрээс буцаагддаг, тухайн улс оронд тодорхой хэмжээний хөрөнгө оруулалт хийчихээд өнөөдөр эргэж очиж чадахгүй байгаа, хөрөнгө мөнгөө тэндээ орхиод ирсэн ийм хүмүүс байж байдаг, эд нар дээрээ жаахан анхаарал хандуулаачээ. Монголчууд гэхээр гадны хил дээр очоод дорд үзэгдэж хамаг карма, хотоо, түрийвч цүнхээ шалгуулж байж хил гарсан болж байдаг. Үүн дээр Гадаад хэргийн яам, Европ, Азийн зарим оронд тэр монголын бүх нислэг биш юмаа гэхэд монголын нислэг очих үеэр элчин сайдын яамдууд, мөн тэнд ажиллаж, амьдарч байгаа монголчуудаа хариуцдаг тэр хүмүүсийг нь байлгаж, анхаарал тавих асуудал дээр анхаарахгүй бол болохгүй нь ээ. Өчнөөн сая төгрөгийн зардал хийгээд хүний нутагт оччихоод транзит нэртэй зааланд нь хүний хараа хяналт дор хонож өнжөөд буцаагддаг монголчууд зөндөө олон байна. Иргэн дээрээ анхаарал тавихгүй, энэ нэг нөхөр хар ажил хийх гэж ирээ биз, яах гэж явж байгаа юм гэдэг байдлаар асуудалд хандаж, хэрэг дээ чирэгдүүлэх тал дээр үл тоодог, тэр байдлаасаа жаахан салаачээ. 

Аюулгүй байдал, гадаад бодлогын байнгын хороо шүүн дээр тодорхой тогтоолын төсөл боловсруулж, Гадаад хэргийн яам, Хууль зүйн яам, Хөдөлмөрийн яам энэ чиглэлд Засгийн газарт чиглэл өгсөн даалгавар өгсөн тийм тогтоолын төсөл санаачилж Их Хурлаар батлуулж болдоггүй юмуу? Энэ чиглэлээр ажил хийх боломж байна уу, тэгэхгүй бол энэ Засгийн газар, Элчин сайдууд, яамдад ажиллаж байгаа хүмүүс чинь иргэдээ анхаарч, анзаарахгүй юм байнаа.

Д.Идэвхтэн: - Нэг асуулт тавигдлаа, тэрэнд товчхон хариулъя. Мөнхтуяа гишүүн.

Б.Мөнхтуяа: - Ялтан шилжүүлэх, харилцан шилжүүлэх тухай энэ хуулийг хэлэлцэж байх үед энэ асуудал нэг их хөндөгдөж тавигдаагүй, гэхдээ манай Аюулгүй байдал, гадаад бодлогын байнгын хороогоор гадаад улс оронд ажиллах элчин сайдыг томилох үйл ажиллагаа явагддаг, энэ үед 2 орны иргэд харилцан зорчиход тэгш эрхтэй байх асуудал байнга хөндөгдөж ярьдаг. Тэгээд саяхан батлагдаад үйл ажиллагаагаа эхлэхээр болж байгаа гадаад улс оронд ажиллах 10 гаруй элчин сайдыг манай байнгын хороогоор орж томилогдох үед 2 орны иргэдийн эрх тэгш байх, харилцан тэгш зорчих, харилцан тэгш виз авах энэ боломжуудыг хангахын төлөө ажиллаарай гэдэг зөвлөмжийг манай Байнгын хорооноос элчин сайдуудад өгсөн байгаа.

Д.Идэвхтэн: - Ингээд асуух асуулт дууслаа, одоо Байнгын хорооны санал, дүгнэлттэй холбогдуулж төслийг дэмжих эсэх талаар нэрсээ өгье, хэлэлцэх эсэхийг шийдье, санал хэлэх гишүүн алга байна, Одбаяр гишүүн байна. Саналаа хэлье.

Д.Одбаяр: - Тэгэхээр гадаад оронтой эрх зүйн салбарт хамтран ажиллахад хэдэн гол гэрээ байгаа юм л даа, эрүүгийн салбарт, иргэний салбарт, тэгээд гэмт хэрэгт шилжүүлэх, ялтан шилжүүлэх гээд, Солонгос улсын хувьд 2000 оноос хойш энэ гэрээнүүд нь байгуулагдаад одоо энэ гэрээ соёрхон батлагдсанаар эрх зүйн салбарт бүр бүх чиглэлээр хамтран ажиллах ийм нөхцөл бүрдэж байгаа юм, анхны орон болох гээд байгаа юм. Тийм учраас энэ гэрээ бол цаашдаа өөр улсуудтай манай гишүүд лавлаад байна, өөр улсуудтай бас ийм төрлийн гэрээ байгуулах, эхний цогцоор нь байгуулах ийм анхны юм болж байгаа учраас энэ гэрээг батлах нь зүйтэй гэж үзэж байгаа юм.

Ер нь эрх зүйн салбарын гэрээнүүд соёрхон батлагдталаа бас их цаг хугацаа шаарддаг ийм нэлээд төвөгтэй ажил л даа. Тийм учраас энэ гэрээг батлаад Солонгосын талтай нөгөө гэрээгээ Солонгосын Парламент соёрхон баталсан болов уу гэж би ойлгож байгаа, тэгээд энийг дэмжье гэсэн саналтай байгаа юм.

Д.Идэвхтэн: - Их баярлалаа. Байнгын хорооны санал, дүгнэлттэй холбогдуулж гишүүд саналаа хэлж дууслаа. Одоо Монгол Улс, БНСУ-ын хооронд байгуулсан Ялтан шилжүүлэх тухай гэрээг соёрхон батлах тухай хуулийн төслийг хэлэлцье гэсэн томъёоллоор санал хураалтявуулъя, гишүүд саналаа өгөөрэй, санал хураалт эхэллээ.

Санал хураалтад 43 гишүүн оролцож, 34 зөвшөөрч, татгалзсан 9, 79.1 хувийн саналаар уг хуулийн төслийг хэлэлцье гэж тогтлоо. Ийм учраас уг хуулийн төслийг Гадаад бодлого, аюулгүй байдлын банйгын хороонд шилжүүлж байна. /11.20-12.20 Ч.Алтанцэцэг/  Дараагийн асуудлаа хэлэлцэж эхлэе.
Дөрөв. Стратегийн нөөцийн бараа, материалын нэр төрөл тогтоох тухай УИХ-ын тогтоолын төсөл

Стратегийн нөөц, бараа материалын нэр төрөл тогтоох тухай УИХ-ын тогтоолын төслийг хэлэлцье.


Хууль санаачлагчийн илтгэлийг Хүнс, хөдөө аж ахуйн сайд Ганхуяг танилцуулна. Ганхуяг сайдыг индэрт урьж байна.

Ажлын хэсгийн гишүүдийг оруулж ирээрэй. Ажлын хэсгийн гишүүдийн нэрсийг надад өгөөрэй.

Ц.Ганхуяг: УИХ-ын дарга, эрхэм гишүүд ээ.

Монгол Улсын Их Хурлаар 2007 онд батлагдсан Улсын нөөцийн тухай хуулийн З дугаар зүйлийн 3.1.1 “улсын нөөц гэж нийгэм эдийн засгийг тогтвортой байлгах, үндэсний аюулгүй байдал, хүн амыг хангахад зориулагдах болон гамшиг, эдийн засгийн хүндрэл бэрхшээл, дайны байдал зэрэг онцгой байдлын үед ашиглахаар нөөцлөн хадгалж буй бараа материалыг”, мөн хуулийн З дугаар зүйлийн 3.1.2-т “стратегийн нөөц гэж нийгэм, эдийн засгийг тогтвортой байлгах, үндэсний аюулгүй байдал, хүн амыг хангахад зориулагдах нэр төрөл, тоо хэмжээг нь бууруулж үл болох нөөцийн бараа материал” байхаар тус тус заажээ.

Улсын нөөцийн тухай хуулинд зааснаар стратегийн нөөцийн бараа, материал нэр төрлийг Монгол Улсын Их Хурлаас тогтоох юм.

Стратегийн нөөцийн бараа, материалын нэр төрлийг тогтоох нь манай улсын хувьд шинэлэг асуудал юм. Хөрш хоёр орны зах зээлээс хараат байдалтай, дэд бүтцийн хөгжил харьцангуй сул, хүн амын дийлэнх нь байгаль, цаг уурын нөхцлөөс хамааралтай нүүдлийн мал аж ахуй эрхлэн амьдардаг, дэлхийн зах зээлийн экспортын цөөн нэр төрлийн барааны үнийн өөрчлөлтөөс эдийн засаг нь хамаарч байдаг, импортыг орлох бүтээгдэхүүний үйлдвэрлэл сул манай орны стратегийн барааны нэр төрлийг тогтоох шаардлага зүй ёсоор гарч байгаа юм.

Монгол Улсын Үндэсний аюулгүй байдлын үзэл баримтлалд үндэсний аюулгүй байдлыг хангах, Монгол Улсын үндэсний язгуур ашиг сонирхлыг хамгаалан бэхжүүлж тал бүрийн баталгаа буй болгоход чиглэсэн төрийн бодлого, түүний байгууллага, албан тушаалтнаас авч буй иргэдээс хэрэгжүүлж байгаа арга хэмжээг хэлнэ. Эдгээр арга хэмжээ нь урьдчилан сэргийлэх, бүтээн байгуулах чиг хандлагатай байна гэж заасан.

Энд стратегийн нөөцийн бараа материалын нэр төрлийг тогтоох зайлшгүй шаардлага гарч байгаа бөгөөд Засгийн газраас тогтоосон байршил, нэр төрөл, тоо хэмжээг бүрдүүлэх асуудал Онцгой байдлын асуудал хариуцсан төрийн захиргааны байгууллага зохион байгуулна гэж Улсын нөөцийн тухай хуульд заасан байна.

Улсын нөөцөд хүнсний бараа материал, хөдөө аж ахуйн бүтээгдэхүүн, эрчим хүч, уул уурхай, орон сууц, нийтийн аж ахуйн тоног төхөөрөмж, машин техник, механизм, тэсрэх материал, стратегийн түүхий эд, шатахуун тосолгооны материал, хүний эм, багаж хэрэгсэл, биобэлдмэл зэрэг олон нэр төрөл ордог бөгөөд үүнээс эдийн засгийг тогтвортой байлгах, үндэсний аюулгүй байдал, хүн амыг хангахад зориулагдах нэр төрөл, тоо хэмжээг нь бууруулж үл болох дотооддоо үйлдвэрлэдэг амин чухал нэр төрлийг стратегийн нөөцөд орууллаа.

Стратегийн нөөцийн нэр төрлийг сонгохдоо Монгол Улсын үндэсний аюулгүй байдлыг хангахад сөрөг нөлөөлж болох гадаад болон дотоод объектив болон субъектив хүчин зүйлүүдийг тооцсон бөгөөд дээрх хүчин зүйл өөрчлөгдөх нөхцөл байдалд стратегийн нөөцийн бараа, материалын нэр төрлийг мөн адил уян хатан өөрчилж байх асуудлаар бид бүхэн яамдуудын саналыг авч тусгасан.

Харин Засгийн газрын чиг үүрэгт улсын нөөцийн талаар төрөөс баримтлах бодлогыг хэрэгжүүлэх арга хэмжээ авах, гамшгийн нөөцийн бараа, материалын байршил, нэр төрөл, тоо хэмжээг тогтоох зэрэг асуудлууд тусгагдсан бөгөөд дээрх багц асуудлуудыг Засгийн газрын тогтоолоор шийдвэрлэх юм. 

Энд Монгол Улсын эдийн засгийн хөгжил, цаашдын чиг хандлага, гадаад, дотоод улс төрийн нөхцөл байдлын өөрчлөлт, болзошгүй гамшиг ослын үед стратегийн нөөцийн бараа, материалын нэр төрөл нь гамшгийн нөөцийн бараа, материалын нэр төрөлтэй зарим талаар давхардах хандлага гарахыг үгүйсгэхгүй юм.

Улсын нөөцийн тухай хуулийн 12 дугаар зүйлийн 12.1.2-т заасны дагуу стратегийн нөөцийн бараа, материалын нэр төрлийг УИХ-ын тогтоолоор батлуулахаар УИХ-ын хуралдаанд оруулж байна. Тогтоолыг баталж өгөхийг хүсье. Анхаарал тавьсанд баярлалаа.

Д.Идэвхтэн: Баярлалаа. Хууль санаачлагчийн илтгэлийг бид нар сонслоо. Одоо илтгэлтэй холбогдуулж асуух асуулттай гишүүд нэрсээ өгье. Ажлын хэсгийн гишүүдээр Онцгой байдлын ерөнхий газрын дарга Амгаланбаяр, мөн газрын Улсын нөөц, сэргээн босголтын газрын дарга Батсайхан, Улсын нөөцийн сэргээн босголтын газрын нөөцийн хэлтсийн мэргэжилтэн Амарсанаа нар ирсэн байна.

Ганхуяг сайд Засгийн газрыг төлөөлж оролцож байна. 

Хууль санаачлагчийн илтгэлтэй холбогдуулж 7 гишүүн нэрээ өгсөн байна.

Асуух асуулттай гишүүдийн нэрсийг Эрдэнэсүрэн гишүүний нэрсээр тасалбар болголоо шүү. Ийм олон гишүүн асуулт асуух юмуу хэлэлцэх эсэх шийднэ шүү дээ.

Хэлэлцүүлгийн явц дундуур илүү асуух нь зүйтэй шүү дээ. Одоо цаг хэмнэж дараагийн асуудалд орох нь зүйтэй байна шүү дээ.

Нямсүрэн гишүүн асуултаа асууя.

Р.Нямсүрэн: Баярлалаа. Ганц, хоёр асуулт байна. Энэ Улсын нөөцийн тухай хуультай холбоотой юм байна л даа.

Стратегийн нөөц, бараа материалын нэр төрөл дотор энэ хүнсний бараан дотор гурилтай зэрэгцүүлээд цагаан будаа нөөцлөх асуудлыг оруулж болоогүй юм болов уу гэдэг асуудал байна.

Дараа нь нэг төрөл зүйл бол малын гоц халдварт өвчний эсрэг эм бакцин, биобэлдмэлийг нөөцлөх тухай асуудал хаана тусгагдаж явдаг юм бэ. Өнөөдөр монгол орны хэмжээнд малын шүлхий, шувууны томуу гээд юмнууд анхаарал татсан асуудал болчихлоо шүү дээ. Энэ нөөцөлж болдоггүй зүйл юм болов уу, ямар учиртай юм бол энэнд хариу хүсч байна. Гуравдахь асуудал Монгол оронд түгээмэл үзэгдэл болчихоод байгаа анхаарал татаж байгаа нэг зүйл бол химийн хорт бодисыг саармагжуулах арга хэмжээний ажил асуудал боллоо л доо. Энэнтэй холбогдсон саармагжуулдаг нэр төрөл, бодисуудыг улсын нөөцөд хадгалж, хамгаалж байгаад хэрэгтэй үед нь шууд гаргаад энэ саармагжуулах ажлыг шуурхай хийдэг ийм арга хэмжээ авах талаар нөөцөд санаа бодол байгаагүй юү. Энэ боломжгүй зүйл үү гэж асууж байна.

Сүүлийн асуудал нь бодвол тусдаа байдаг байлгүй дээ. Цэрэг стратегийн зориулалттай зэвсэг техник, бараа материалын асуудлын нөөц гэдэг асуудал чухам хаана явж байна вэ. Энийг сонирхож байна. Төгсгөлд нь эдгээр бараа материалын тоо хэмжээ, хадгалах хугацааг хэн хэрхэн тогтоодог юм бэ. Энэ бүдэг бүрхэг асуудал уу. Энэ талаар тодруулж хэлэхгүй юү гэсэн ийм асуултууд байна.

Д.Лүндээжанцан: Ажлын хэсгийн микрофоныг өгөөрэй. Товчхон явна шүү.

Ц.Амгаланбаяр:  Нэгдүгээрт нь цагаан будаа оруулж болоогүй юмуу гэсэн байна.

Энэ дээр төрөл бүрийн будаа гэдэгт цагаан будаа орж яваа.

Малын гоц халдвартай өвчний эм тариа гэдэг бол энэ гамшгийн нөөцөд орж яваа, химийн хорт бодисын саармагжуулахад ашигладаг бодисууд мөн гамшгийн нөөцөд хамаарагдаж орж яваа. Цэрэг стратегийн талаархи юман дээр ерөөсөө Улсын нөөцийн тухай хуулийн 4.3-т цэргийн дайчилгааны нөөцийг Батлан хамгаалах яам тэрүүгээрээ зохицуулахаар заасан байдаг юм.

Д.Лүндээжанцан: Ламбаа гишүүн асуултаа асууя. 

С.Ламбаа: Энэ стратегийн нөөц, бараа, материалын нэр төрлийг би шинэчилж байна гэж ойлгож байна шүү дээ тиймээ. Шинэчилж баталж байгаа юм байна, эсвэл нэмж баталж байгаа юм уу.

Хуучин ямар юм байдаг юм бэ. Ямар юмнууд нь хасагдаад ямар юм шинээр орж ирж байгаа юм бэ. Стратегийн гэдгийг юу гэж ойлгох юм бэ. Сүүлд чинь стратегийн орд ч гэх шиг, одоо бүр улсын нөөц нь стратеги болж хувирлаа. 

Стратегийн нөөц гэдгийг ямар утгаар ойлгож байгаа юм бэ.

Хоёрдугаарт хүний эм, энэ эмнүүдийг хаанаас яаж зохион байгуулж оруулж ирдэг юм бэ гаднаас авдгуудаа. Аль эсвэл хуурамч эмч оруулж ирдэг компаниудаас авчихдаг юмуу. Ер нь энэ нөөцийн юмруу чинь шахдаг том тогтолцоо байдаг гэж ярьдаг шүү дээ. Өнөөдөр ч гэсэн төрийн удирдлагуудад хандаж бичсэн ил захидлыг уншиж байхад аймшгийн юмнууд байдаг юм байна шүү дээ энэ хуурамч эмийн асуудал.

Та бүхний эмээ оруулж ирдэг авдаг, барьдаг тогтолцоо чинь ямар байдаг юм бэ.

Гуравдугаарт Нямсүрэн гишүүн асуулаа л даа. Энэ жил жишээлбэл адууны ханиад гэдэг юм гараад сүйд боллоо шүү дээ. Гэтэл ямар ч вакцин байхгүй, тэгээд түргэн аваад оросоос баахан вакцин оруулаад ирсэн. Аль хэдийн нөгөө ханиад нь хүрдгээ хүрээд дууссан. Малчид л өөрөө эрвийх дэрвийхээрээ зүтгэж байгаад аргаллаа шүү дээ. Энэ малын гэнэтийн урсгалаараа тодорхой хугацаагаар орж ирдэг ийм өвчлөлүүдийн судалгаа гамшгийн газруудад байдаг юмуу. Жишээлбэл адууны ханиад чинь 14-15 жилд нэг давтагддаг гээд малчид яриад сууж байх юм байна шүү дээ. Гэтэл яг жил нь болж байсан юм гэж малчид яриад байдаг шүү дээ. Гэтэл энэнд нөөцөлсөн ямар ч юм байхгүйгээс болоод өнөөдөр тэр вакциныг ямар ч тохиолдолд үйлдвэрлэж чадсангүй шүү дээ. Энэ талаар судалгаа хийдэг юмуу гэсэн ийм товчхон асуулт байна.

Д.Лүндээжанцан:  Ажлын хэсэг. Тодорхой хариулчих.

Ц.Амгаланбаяр: Ерөөсөө нөөцийн тухай хууль байхгүй байж байгаад 2007 оны 7 дугаар сард Монгол Улсын нөөцийн тухай хууль гэж шинээр батлагдсан юм. Энэ хуулиар Монгол Улс стратегийн нөөцтэй байна, гамшгийн нөөцтэй байна, тэгээд цэргийн дайчилгааны нөөцтэй байна гэсэн ийм нөөцүүдтэй байхаар хуулиар тогтоож өгсөн юм.

Стратегийн нөөц бол манайд шинээр орж ирж байгаа биш хуучнаа шинэчилж байгаа биш ерөөсөө цоо шинээр хуулинд орж ирсэн учраас шинээр бүрдүүлэх гэж байгаа нөөц юм. Тэгэхээр Нөөцийн тухай хуулийн 3.1.2-т стратегийн нөөц гэдгийг юу гэдэг юм бэ гэдгийг хуулиар заагаад өгчихсөн байгаа юм. Энэ дээр нийгэм, эдийн засгийг тогтвортой байлгах, үндэсний аюулгүй байдал, хүн амыг хангахад зориулагдах нэр төрөл, тоо хэмжээг нь бууруулж үл болох нөөцийн бараа, материалыг хэлнэ гээд заагаад өгчихсөн байгаа.

Тэгэхээр энэ хууль Нөөцийн тухай хуулиараа Монгол Улсын Их Хуралд одоо стратегийн нөөцийн нэр төрлийг тогтоолгож өгөх гэж оруулж ирж байгаа юм.

Д.Лүндээжанцан: Ламбаа гишүүн.

С.Ламбаа: Жишээлбэл би энэ хүний эм, багаж хэрэгсэл гэдгийг л тэр тодорхойлолт нь ямар үндэслэлээр стратегийн эм, багаж хувираад байгаа юм бэ гээд байгаа юм. Яаж ялгадаг юм бэ. Ямар нь гамшиг руу яваад өгдөг юм бэ.

Ц.Амгаланбаяр: Энийг бид нар холбогдох яамдуудтай, мэргэжлийн байгууллагуудтай зөвлөлдөж ярилцаж байж оруулсан юм. Тухайлбал эрүүл мэндийн чиглэлээр оруулж ирж байгаа техник хэрэгсэл, эм тариа бол Эрүүл мэндийн яамтай ярилцаж байж Эрүүл мэндийн яамнаас улсын нөөцөд, стратегийн нөөцөд зайлшгүй байх ёстой техник, тоног төхөөрөмж, эм тариа бол ийм зүйл байх ёстой юм гэдгийг оруулж ирээд.

С.Ламбаа: Тийм стандарт байна уу Эрүүл мэндийн яаманд.

Ц.Амгаланбаяр: Одоо энэ цоо шинээр гарч ирж байгаа зүйл учраас энэ бол стандарт иймээ тийм юм байхгүй Ламбаа гишүүнээ. Энийг бид нар хийнэ, заримыг нь хийж эхэлж байна. Яг өнөөдөр улс орны хэмжээнд нэн шаардлагатай байдаг байнгын байх ёстой гэсэн эм, тарианыхаа нэр жагсаалтаар л ингэж оруулж ирж байгаа зүйл л дээ. 

Стандартаа боловсруулахаар цаг алдах гээд байна л даа. Тийм учраас өнөөдөр энэ нэр төрлөө тогтоогоод авчих юм бол улс орны эдийн засгийн хөгжилд, одоо энэ тохиолдож байгаа гамшиг, гоц халдварт өвчний үед зохих хэмжээний нөөц бэлтгэлтэй байх үүднээс энийгээ эхэлж оруулж ирж байгаа юм Эрүүл мэндийн яам. Энийг Засгийн газрын хуралдаан дээр тогтоол гаргаад энийг шийдэх юм.

Хоёрдугаар асуудал эмийг Эрүүл мэндийн яам нэр төрлийг нь оруулж ирээд энийг өнөөдрийн байдлаар Эрүүл мэндийн яамнаас зөвшөөрөлтэй эм оруулж ирж байгаа. Эмимпекс  компани дээр нэгтгэж төвлөрүүлж байгаа. Ерөөсөө улсын нөөцийн эмийг Эмимпекс компани дээр 60, 70, 80-аад оны үеэс тэнд хадгалж байсан, тэнд зарцуулагдаж байсан учраас тэр компани дээрээ одоогийн байдлаар байж байгаа. Эм тариа хадгалахад тусгай байр сууц, сав, тоног төхөөрөмж хэрэгтэй байдаг. Тэрийг нь одоогийн байдлаар Эмимпекс компанийг хангаад түшиглэж байгаа байдлаар өнөөдрийн байдлаар явж байгаа.

Хуулиараа бол гэрээт хадгалагчтай байхыг зөвшөөрдөг.

Дараагийнх нь малын вакцины асуудлаар ярьж байна. Бид нар мөн ялгаа байхгүй ер нь энэ малын өвчин, гоц халдварт өвчин ямар давтамжтайгаар, ямар өвчнүүд гараад байна вэ, шинээр ямар өвчин гарч байна вэ гэдэг тал дээр манайх судалж байгаа. Өчигдрийн Засгийн газрын хуралдаанаар Онцгой байдлын ерөнхий газрын дэргэд гамшиг судлалын шинжилгээний төвийг байгуулж өгсөн. Энэ дээрээ бид нар эрдэмтэн, мэргэжилтнүүдийг татаж албан ёсны болгож судалгаагаа тодорхой хийнэ. Энэ дээр ашиглана гэж бодож байна.

Ер нь малын эм тарианууд бид нар биокомбинат дээр энэ эм тарианууд маань хадгалагдаж байдаг. Тэнд байр сав, стандартынхаа дагуу.

Д.Лүндээжанцан: З.Энхболд асуултаа асууя. 

З.Энхболд: Стратегийн түүхий эд дээр байгаа З дээр байгаа зэсийн баяжмал, цэвэр зэс, угаасан ноолуур гурав юунд хэрэгтэйг би мэдмээр байх юм. Энэ хэмжээг нь хэн тогтоодог юм бэ. Энэ жагсаалт батлагдлаа гэхэд хэмжээг нь хэн тогтоодог юм бэ. Дараа нь энэ чинь сэлгэлт хийж таарна. Ийм олон нэр төрлийн бараа байтугай ганц бензин, гурил хоёр дээрээ будилчихдаг улсууд шүү дээ энэ Улсын нөөцийн газар.

Түрүүчийн даргын үед бензинээ зараад идчихсэн, гурилаа зараад идчихсэн гээд хэвлэлээр гараад байдаг байсан. Тэгээд тэр юм чинь юу болсон бэ. Зарчихсан юмуу, байгаа юмуу, байхгүй юмуу. Ер нь ийм олон төрлийн юм нөөцөлж байхаар ганц бензиний төрлийн бүтээгдэхүүнүүд, улаанбуудай, гурилаа нөөцөлчихөд хангалттай шүү дээ. Тэгээд дэвэн дэлхийн юм хамж бичээд зэсийн баяжмал, цэвэр зэс, угаасан ноолуур нөөцөлж юунд хэрэглэх гэж байгаагаа хэлээдэх дээ. Ямар зорилготой юм бэ. Идэх юмуу тэр зэсийг чинь хүндрэл гарлаа гэхэд. Ноолуураар нь яах юм бэ гамшиг болохоор одяаль хийж аваачиж өгөх юмуу нэг ойлгомжгүй юмнууд яваад байх юм ямар шалгуураар орсон нь мэдэгдэхгүй.

Хүний эм, багаж хэрэгслийг та нар авч нөөцөлнө гэж байхгүй. Тэр тухайн компаниудад нь нөөцтэй байж бай, ямар нэгэн юм болбол нөөцийг чинь боломжийн үнээр худалдаж авах гэрээ хий л дээ. Хадгалах, сэлгэх маш олон хариуцлагаас чөлөөлөгдөнө шүү дээ.

Би энэ жагсаалтыг чинь хараад логикийг чинь харахгүй байна л даа. Ямар юмнаас сэргийлж яаж юм хийх гээд байгаа юм бэ. Махаа яах юм бэ, нөөшийг яах юм бэ, улсын нөөцөд консерв хадгалах биш айлууд консервоо аваад хадгалчихдаг юм байна лээ  л дээ. Энэ нэг жагсаалт хийсэн зорилт, энэнээс гарч болох санхүүгийн барьж байх нөөц мөнгөний хэмжээ, гурил гэхэд хэдэн тн байх юм бэ, хэдэн арван мянга байх юмуу, хэдэн зуун мянга байх юмуу гэх мэтээр зөндөө олон асуулт нээлттэй үлдээд байна. Тэгээд хариулаач.

Ц.Амгаланбаяр: Стратегийн нөөцийн барааны тоо хэмжээ, байршлыг Засгийн газар тогтооно, Засгийн газрын тогтоолоор тогтоож өгнө. Тэр будлиад байсан бензин, гурил гэдэг асуудлын учир начрыг зах зухаас нь олоод өр төлбөрийг барагдуулах ажлыг хийж байгаа. Дахиж иймэрхүү асуудал гаргахгүй, гарахгүй байхаа гэж итгэж найдаж ажиллаж байгаа.

Стратегийн түүхий эд гэдэгт улс оронд эдийн засгийн бэрхшээл, онцгой байдал тохиолдсон үед барааны хомсдлыг арилгах, санхүүжилтийн эх үүсвэрийг богино хугацаанд шийдвэрлэх, гадаад зах зээлээс бараа материалыг бараа солилцоогоор түргэн шуурхай авахад л зориулагдсан зүйлийг бид нар стратегийн бараа, түүхий эдэд оруулаад байгаа юм л даа. Тийм учраас энэ зэс маань энд хамаарагдаж ороод байгаа юмаа, одоо тэр ноолуурыг хамааруулж оруулсан юм гэж хариулъя.

Ер нь манай зарим, тухайлбал эм бол гэрээт хадгалагчтай байгаа. Хувийн компани, тухайлбал Эмимпекс компани хувьчлагдсан. Тэнд мөнгийг нь төлөөд тэднийх сэлгэлтээ хийгээд хадгалдаг тийм журамтай явж байгаа, тэрүүгээрээ одоогийн байдлаар явж байна.

Д.Лүндээжанцан:  Батбаатар гишүүн асуултаа асууя. Асуухгүй бол Гүндалай гишүүн. Батбаатар гишүүн.

Б.Батбаатар: Энэ стратегийн нөөц дээр хүний эм, багаж хэрэгсэл гэдэг юмыг оруулах шаардлагагүй байх. Ер нь нэг зүйлийг ойлгож байгаа шүү дээ. Эдийн засгийн тогтворгүй байдал, гэнэтийн үнийн өсөлт, бууралт, одоо үнэ өсөөд байна гэхээс гадна үнэ буурч байгаа зүйлүүд байна. Эд нар дээр иргэдийгээ дотоод зах зээл дээр хамгаалах, түр хугацаанд нааштай эдийн засгийн нөхцөл байдал, эрсдэл хамгаалах энэ чиглэлийн ажлыг хийх юм болов уу гэж ойлгоод байгаа юм. Тэр зэсийн баяжмал, цэвэр зэсийг гадаадаас бараа бүтээгдэхүүн солилцох тийм утгаар авах гэж байгаа юм гэж. Энийг тэгж авч яадаг юм бэ. Тэр зэсээ зараад доллар евро болгочихвол тэрүүгээр чинь илүү амархан янз бүрийн зүйл авч болно шүү дээ. Зэсээр бараа бүтээгдэхүүн бартер хийнэ гэж байхын оронд тэр зэс нь доллар, евро болоод дансанд байж л байг. Ийм зүйлийг оруулж ирэхээ боль. 

Угаасан ноолуураа стратегийн нөөцийн бараа материалд орохыг дэмжиж байна. Ямар утгаар дэмжиж байгаа юм бэ гэхээр өнөөдөр зах зээл дээр ноолуурын үнэ ханш унаж байна. Ийм нөхцөлд нь угаасан ноолуурыг худалдаж авна гээд үнэ тогтоогоод өгвөл тэр ноолуурын чинь үнэ унахгүй, малчид гаргаж байгаа бүтээгдэхүүн, үйлчилгээн дээрээ бага орлого олоод хүлээж авч байгаа бүтээгдэхүүн үйлчилгээн дээр өндөр зардал гаргадгийг засахад хэрэгтэй байгаа юм. Ноолуурын үнийг 30-40 мянгаар буулгахгүй байхад энэ нь хэрэгтэй юм гэж үзэж байна. Зэстэй холбоотой юмаа авч хаясан нь дээр байхаа.

Дээрээс нь Стратегийн нөөцийн бараа, материалын нэр төрөл гээд өнөөдөр Их Хурал батлахаар зах зээл дээр тэртэй тэргүй хомсдоод тодорхой агуулах, сав суулганд орчихсон байгаа үнийн өсөлт нь бий болчихсон байгаа зүйлийг Засгийн газар худалдан авалт нэмж хийгээд байж болохгүй. Ийм үед өөрийнхөө нөөцөөс гаргаж тэр үнийг тогтворжуулахад ашиглаад хямд бараа бүтээгдэхүүн, үйлчилгээ байгаа үед нь худалдаж авахгүй бол та бүхэн өөрсдөө эргээд үнийн өсөлтийг дахиад гааруулах нь байна шүү дээ.

Гаднаас орж ирж байгаа гурил, хүнсний зүйл, хөдөө аж ахуйн бүтээгдэхүүн, энэ чиглэл дээрээ тодорхой тоо хэмжээ тавьж үнэ өөрчлөгдсөн үед гаргахаар оруулж ирж байна гэж бодож байна.

Ийм байдлаар саяны асуугаад байгаа зэсийн баяжмал ч тэр, ноолуур ч тэр, түүхий эд, хүнсний бүтээгдэхүүн дээр өөрчлөлт хийхийг хэр зөв гэж хүлээж авч байнаа. Энэ жагсаалтын чинь дагуу батлахгүй бол эргээд болохгүй гэж үзэж байна уу.

Ц.Амгаланбаяр: Ер нь бид нар улс оронд тохиолдож байдаг элдэв янзын гамшиг, өвчин зовлон, үеэр усны аюулд хэрэг болдог зүйлүүдээ энэ зүйлүүд ер нь олон жилийн судалгаагаар энэ зүйлүүд голлож хэрэг болдог юм байна гэдэг энэ судалгаан дээр энэ нэр төрлүүдээ гаргаж ирж байгаа байгаа юм.

Б.Батбаатар: Гамшигт энэ ямар хамаатай юм бэ гамшгийн нөөц чинь тусдаа биз дээ.

Ц.Амгаланбаяр: Ер нь зэсээ хадгалж яах юм бэ, доллар болгох хэрэгтэй. Бусад зүйлүүдээ доллар болгоод банкиндаа хадгалаад байх хэрэгтэй, нөөц болгоод хэрэггүй гэж ярьж байна. Энийг нэг талаар санал нийлж болох боловч нөгөө талаар бид нар Америкт болсон катрина хар шуурганы үеэр маш их хохирол учирсан. Гэтэл Америк яг туслалцаа дэмжлэгээ ард иргэддээ үзүүлэх асуудал гарахад яг бэлэн материаллаг туслалцаа дэмжлэг үзүүлэх тал дээр хүндрэл гарч байгаа юмуу гэсэн байдал ажиглагдаж байсан. Яагаад вэ гэхээр мөнгөө мөнгө болгоод хадгалчихсан, банкинд хийчихсэн байдал харагдаж ажиглагдаж байсан. Тийм учраас энэ дээр аль аль нь байж байх ёстой юм болов уу гэж бодож байгаа юм.

Д.Лүндээжанцан: Отгонбаяр гишүүн асуултаа асууя. 

С.Отгонбаяр: Их Хурлаар Улсын нөөцийн тухай хуулийг өнгөрсөн 7 сард баталж байх үед нэлээд ярьсан шүү дээ. Энэ Улсын нөөцийн тухай хуулинд ямархуу асуудлыг стратегийн ач холбогдол бүхий нөөц байх вэ, улсын нөөц гэж юуг хэлэх вэ, гамшгийн нөөц гэж юуг хэлэх вэ, цэргийн дайчилгааны нөөцийг юу гэх вэ гэж бүгдийг нь нарийн ярьсан юм байгаа юм. Энэ ажил хариуцдаг Амарсанаа чи наад дарга нартаа зөв мэдээллээр юм бэлдэж өгч байгаач. Дандаа буруу мэдээлэл оруулж ирээд наадуулыгаа буруу яриулна. Ингэж болохгүй шүү дээ.

Стратегийн нөөц гэдэгт бид тодорхой юм ярьсан шүү дээ. Юу байх вэ гээд .Энэ дээр ороод ирчихсэн байгаа жагсаалтуудыг нэрлэхийг хэлээгүй юм. Шал өөр асуудал, бүр нарийн ярих юм бол үнэ ханш, зайлшгүй шаардлагатай байгаа бараа материал, хүнсний үр тариа юмуу шаардлагатай гурил, шатахууны үнэ огцом өссөн тохиолдолд стратегийн бараа материалыг бэлтгэн нийлүүлэх нөөц нь өөрөө цэвэр Монголбанкинд хадгалагдаж байх ёстой валютын нөөцийг хэлье гэж хүртэл ярьж байсан асуудал байгаа юм. 

Тийм учраа энэ салгаж ялгаж өгсөн хуулийн заалтуудаа зөв ойлгож, зөв ангилж энд оруулж ирэх зайлшгүй шаардлага байсан л даа. Энэ тохиолдолд энд нөгөө зэсийн баяжмал бид нар чинь энийг аваад хоорондоо хадгалаад хураагаад үнэ ханш өссөн үед нь гаргаад гадаадын зах зээл дээр нийлүүлчихдэг, уначихсан үед нь дотоодоосоо бэлтгэж аваад хадгалчихдаг ийм сав, агуулахын хүчин чадал угаасаа байхгүй байгаа шүү дээ. Энэ дээр орж ирсэн бүх бараа, материалуудыг чинь хувилах юм бол нөөцийн сав, агуулахын хувьд үнэхээр  энэ тоо хэмжээнд энэ хямралаас гаргачих хэмжээний бүтээгдэхүүн, түүхий эд хадгалчих бололцоо нөхцөл байхгүй байгаа. Энийг оруулж ирэхээсээ өмнө та нар сав суулганы асуудлыг, урьд нь ярьж байсан зүйлийг бэлдэж ярьж оруулж ирэх зайлшгүй шаардлага байсан юм болов уу гэж би ойлгож байна нэг.

Хоёрдугаарт нь стратегийн нөөцийн бараа, материал гэж ангилж өгчихсөн мөртлөө энийг аваачиад бүхэлд нь хүнснийхээ барааг байж болох нөөцийн бараануудад хамаардаг, хөдөө аж ахуйн бүтээгдэхүүний гэж яриад байгаа энийг бид нар нөөцийн л гэж ярьдаг шүү дээ. Гэтэл өнөөдөр зах зээл дээр үнэ ханш өсөөд үр тарианы нөөц хомсдсон байгаа энэ үед наадахыг чинь стратегийн болгох хувилбар руу оруулъя гэх юм бол Засгийн газар дээр Нөөцийн тухай хуулинд тулгуурлаж Засгийн газрын тогтоол гаргаж ирж байж дараа нь энийг Их Хурлаар хэлэлцүүлэх зайлшгүй шаардлага байх ёстой гэж ойлгож болохоор байгаа юм.

Шатахуун, тослох материал энийг бид гарцаагүй бид нар юуг стратегийн гэж авах юм бэ гэхээр бэлэн шатахууны байд нь бараа материалыг биш зөвхөн түүхий нефтийг хэрвээ Монголд нефть боловсруулах үйлдвэр байдаг бол түүхий нефтийгээ бид нар стратегийн нөөц болгож авч явах ийм бололцоо нөхцөл байх ёстой юм гэж ойлгож болохоор байгаа юм. 

Тийм учраас би асуулт гэхээсээ илүү санал голдуу хэлж байна шүү дээ. Ялангуяа наад нөөцийн хэдэн мэргэжилтнүүдээ зөв ажиллуулаад, зөв мэдээлэл бэлтгүүлээд оруулж ирж энд ярьж байхгүй бол та нарыг өөрсдийг чинь их хүнд байдалд оруулаад нүүрийг чинь улайлгаж байгаад гаргадаг ийм асуудал одоо болтол арилаагүй байна шүү дээ наадах чинь юу гэсэн үг юм бэ. Ялгааг нь гаргуулж өгөх хэрэгтэй. Тийм учраас энэ дээрээ ялгах, салгах асуудал дээрээ яг хуулиндаа үндэслэж 4 зааглаад өгчихсөн хуулийн зарчимд тулгуурлаж тэр бараа материалаа шийдвэрлэх ёстой гэж ойлгох нь зүйтэй байхаа гэж бодож байна.

Д.Лүндээжанцан: Раднаа гишүүн асуултаа асууя. Энэ санал байна гэж бодож байна.

Ч.Раднаа: Миний асуулт гарчихлаа.

Д.Лүндээжанцан: Ганхуяг гишүүн асуултаа асууя.

Д.Ганхуяг: Санал юм даа. Энд бичсэн зүйлүүд дотроос малын мах, махан нөөш гээд яг монголд боломжтой байгаа ийм юмнууд хэрэггүй дээ. Зэсийн баяжмал, цэвэр зэс, угаасан ноолуур энэ бол мөнгөөрөө байсан нь дээр шүү дээ. Үнэ нь уначихвал, алдагдалд орчихвол хэн хүлээх вэ гэдэг асуудал гарна.

Ерөөсөө гол концепци нь юу вэ гэхээр огцом үнийн өөрчлөлт орсон үед гэж байгаа юм. Тэрнээс бусад энгийн үед зах зээл эрэлт нийлүүлэлтээрээ явж байгаа үед заавал нөөцлөөд ажил болгоод байх шаардлага байхгүй. Шатахуун бол мэдээж гаднаас хамааралтай.

Хүний эм, багаж хэрэгсэл гээд энэ дотор чухал чухал бэлдмэлүүд ордог. Эмнэлгийн багаж хэрэгсэл, тоног төхөөрөмжийг хадгалах юм бол хоёрхон жилд өөрчлөгдөж байгаа тэгээд алдагдалд орно шүү дээ. Тийм учраас энийгээ дахиж хармаар байна гэсэн ийм санал хэлэх гэсэн юм.

Д.Лүндээжанцан: Эрдэнэсүрэн гишүүн. 

Б.Эрдэнэсүрэн: Би танин мэдэхүйн шинжтэй ганц нэг юм асууя гэж бодож байна.

Миний асуух гэж байсан юмыг асуучихлаа.

Энэ нийт стратегийн нөөц нийт дунджаар хичнээн төгрөгийн хэмжээний нөөц, тэрбум төгрөгийн нөөц байдаг юм бэ гэдгийг нэгдүгээрт сонирхож байна.

Хоёрдугаарт энэ стратегийн түүхий эд гээд шинээр юм ороод ирсэн байна л даа. Яг энэ стратегийн түүхий эд гэдгийг чинь энэнээс тогтоож өгч байгаа юмуу, өмнө нь хуулинд орчихсон юмуу. Нэгэнт улсын нөөцийн тухай хуулиар стратегийн нөөц гэж байна гэж оруулчихсан учраас эд нар оруулаад ирж байх шиг байна л даа. Яг одоо энэ хуулиар энэ гурвыг стратегийн нөөцөд авъя гээд ороод ирж байна уу, эсвэл өөр хуулиар тогтоогдсон байна уу гэдгийг л сонирхоод байгаа юм. Буудай гэхэд ямар хэмжээний юм байдаг юм бэ дунджаар хичнээн мянган тн буудай нөөцөлдөг юм бол. Дараа нь санал байна.

Ц.Амгаланбаяр: Стратегийн нөөцийн бараа гэж шинээр бид нар оруулж ирж нэр төрлийг нь Их Хурал тогтоогоод, тоо хэмжээг нь Засгийн газар тогтоосны дараа төсөв, мөнгөний асуудал яригдах юм. Тийм учраас одоо энд стратегийн нөөцийн бараанд батлагдсан төсөв мөнгө гэж ерөөсөө байхгүй. Энэ бол шинээр орж ирж байгаа зүйл.

Тийм учраас хуулиараа бид нар нэгэнт стратеги, гамшгийн нөөцтэй байна гээд тогтоочихсон байгаа учраас энийгээ бид нар дотроо бид нар алийг нь стратегит хамааруулах вэ, алийг нь гамшгийн нөөцөд хамааруулах вэ гэдгээ одоо бид нар Их Хурлаараа тогтоолгож аваад тэгээд цаашхи үйл ажиллагаагаа зохион байгуулж явуулах гэж байна л даа.

Д.Лүндээжанцан: Асуух асуулттай гишүүд асуултаа дууслаа. Эрдэнэсүрэн гишүүн. Гишүүд орж ир, одоо санал хураалт боллоо.

Б.Эрдэнэсүрэн: Тэгэхээр энэнээс гадна стратегийн нөөцөөс гадна нөөц гэж бас тусдаа байгаа юү. 

Ц.Амгаланбаяр: Нөөц, улсын нөөц маань дотроо үндсэндээ З хуваагдаж байгаа байхгүй юү. Стратегийн нөөц, гамшгийн нөөц, цэрэг дайчилгааны нөөц гээд. Тэгээд л энэ гурав орно. Тэгээд гурвуулаа л байх ёстой.

Д.Лүндээжанцан: Хууль санаачлагчийн илтгэлтэй холбогдуулан асуух асуулттай гишүүд асуултаа асууж дууслаа. 

Одоо Байнгын хорооны санал, дүгнэлтийг сонсъё. Аюулгүй байдал, гадаад бодлогын байнгын хорооны санал дүгнэлтийг УИХ-ын гишүүн Одончимэд танилцуулна, индэрт урьж байна. 

Л.Одончимэд: УИХ-ын дарга, эрхэм гишүүд ээ.

Монгол Улсын Засгийн газраас 2008 оны З дугаар сарын 6-ны өдөр УИХ-д өргөн мэдүүлсэн стратегийн нөөцийн бараа, материалын нэр, төрөл тогтоох тухай УИХ-ын тогтоолын төслийг хэлэлцэх тухай асуудлыг Аюулгүй байдлын байнгын хороо 2008 оны 4 дүгээр сарын 16-ны өдрийн хуралдаанаар хэлэлцээд дараахь санал, дүгнэлтийг УИХ-ын нэгдсэн чуулганд оруулж байна.

Тус стратегийн нөөц бараа, материалын нэр төрөл тогтоох тухай УИХ-ын тогтоолын төслийг Аюулгүй байдал, гадаад бодлогын байнгын хорооны хуралдаанд оролцсон гишүүд санал нэгтэйгээр дэмжиж уг төслийг УИХ-ын чуулганы нэгдсэн хуралдаанаар хэлэлцүүлэх нь зүйтэй гэж үзлээ.

УИХ-ын эрхэм гишүүд ээ. Стратегийн нөөц бараа, материалын нэр төрөл тогтоох тухай УИХ-ын тогтоолын төслийг хэлэлцэх тухай Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан: Одончимэд гишүүнд баярлалаа. Одоо байнгын хорооны санал, дүгнэлттэй холбогдуулан асуулт асуух гишүүд асуултаа асууя. Алга байна.

Раднаа гишүүн, Ганхуяг хоёр Байнгын хорооны дүгнэлтээс асуух юм байна.

Ч.Раднаа: Ганц асуулт байна. Байнгын хороогоор хэлэлцэх үед махны хувьд бол зайлшгүй байх эд юмуу, Улаанбаатар хотын махны үнийг барих, нөөцийн мах энэ хоёр чинь хоёр ондоо юм байх болов уу гэж би бодох юм. Тэгээд махыг чинь тийм олон жил хадгалж болдог ч юмуу. Тэрнээс хотын махны үнийг барих гэж байгаа юмаа энэ стратегийн гэж хэлээгүй байх л даа.

Хоёрдугаарт мал боломжтой 40 сая гарчихсан айл чинь мах нөөцлөөд байх нь хэр үр ашигтай байдаг юм бэ, тэрийгээ тэгээд яаж зарах юм бэ. Эргэлтийг нь хийлгэж байх юм бол, энэ хоёр нөөцийг хоёр ондоо юм байгаа байх. Энийг Байнгын хороон дээр юу гэж ярьсан юм бэ.

Хоёрдугаарт Гоц халдварт өвчнөөс урьдчилан сэргийлэх, малын тарилга туулга, вакцины үнийг төр дааж байгаа хуульдаа бол. Тэрийг харин энд стратегийн нөөц бий болгож болоогүй юмуу. 

Нэг гоц халдварт өвчин гарлаа, шүлхий, боом, цусан хавдар гээд ингэдэг нөгөөдөх нь байдаггүй. Сая Дорнодод ноднин, уржинан үйлээ  үзсэн шүү дээ. Тэгээд тендер зарлана гээд, тэгж байтал нөгөө шүлхий боом чинь юу гэж тендер зарлахыг хүлээж байх вэ дээ их хэцүү. Харин нөөцтэй байдаг бол бушуухан аваад вакцинжуулаад ингээд хийчихгүй. 

Дорнодод гарсан өвчний хувьд их цаг алдсан шүү дээ. Нөгөөдөх нь байхгүй. Тэгээд тендер зарлана. Нөгөө тендер нь сараас наашгүй. Тэгээд бөөн юм болж байж хийж байсан. Энэ хоёрыг эндээ оруулах талаар яриагүй юү. 

Д.Лүндээжанцан: Мөнхтуяа гишүүний микрофоныг өгөөрэй.

Ц.Мөнхтуяа: Тэгэхээр гишүүд ээ.Гамшгийн тухай хуулинд Стратегийн нөөцийн бараа материалын нэрийг тодорхойлох нь УИХ-ын үүрэг болгоод ингээд хуульчилчихсан байгаа юм. Тийм учраас энэ нэрсүүд орж ирж байна. Тэгэхээр энэ асуудлыг хэлэлцэх эсэхээ шийдчихээд анхны хэлэлцүүлэг хийх үед энд орж ирсэн нэрсийг нэмж, хасах боломжтой гэж үзэж байна. Хоёрдахь асуудал нь гоц халдварт өвчний вакцины асуудал бол гамшгийн нөөцөд ороод явах ийм бололцоотой байгаа байх гэж бодож байна. Гэхдээ энэ асуудал яригдаагүй. Ер нь хуулиараа бол гоц халдварт өвчний вакцин гамшгийнхаа нөөцөд ороод явах. Бид нарын өнөөдөр ярьж байгаа бол стратегийн нөөцийн бараа, материалын асуудлыг ярьж байна. Энийг нэрийг нь тогтооход УИХ-д үүрэг нь байгаа, эрх нь байгаа. Нэрийг нь солих, хасах дээр УИХ анхны хэлэлцүүлэг дээрээ өөрчлөөд явъя гэсэн ийм санаа бодолтой байна.

Стратегийн хүнсний бараанд гурил, мах гэх мэтчилэнгийн зүйлс нь байх нь зүйтэй юм. 

Монгол хүний хүнсийг стратегийн хувьд мах, гурилаас салгаж ойлгох ямар ч боломж байхгүй. Тийм учраас үнийн болоод хангамжийн асуудал дээр төрөөс стратегийн бодлого авч хэрэгжүүлэх нь зүйтэй гэж үзэж байгаа юм.

Д.Лүндээжанцан: Ганхуяг гишүүн асуултаа асууя.

Д.Ганхуяг: Үнэнийг хэлэхэд зэсийн баяжмал, цэвэр зэс, угаасан ноолуургүйгээр өөрөөр хэлбэл энэ бол илүү юм. Ядахдаа хурдан борлуулаад эдийн засгийн утгаараа эргэлтэд орж байг л даа төрийн юм байдаг юм бол. Махны хувьд зах зээлийн хуулийг яах хэрэгтэй. Жилд мэдээж үнийн хөнгөлөлт нийслэлд өгч байгаа шүү дээ. Энэ жил 2.7 тэрбум төгрөг өгөөд өмнө нь 800 саяас 1.2 тэрбум төгрөг хөнгөлөлтөд төрөөс гаргаж өгч байсан. 2.7 байхад хэвээрээ байна шүү дээ. Хамгийн гол нь махыг эрэлт, нийлүүлэлтээр нь зохицуулах ёстой. 

Дотооддоо хангаж байгаа, хангах боломжтой хамгийн сайн юмыг энд нөөцлөөд тэгээд муудаад, тэгээд өртөгтэй өндөр үнэтэй юм юмнууд хийгээд шаардлагагүй шүү дээ. Байхгүй юмаа гурил, улаан буудай, иргэдийн амьжиргаанд нөлөөтэй гурил, улаанбуудай, шатахуун, тослох материал, хүний багаж хэрэгсэл хэрэггүй, хаанаас ч худалдаад авчихна. Ойлгомжтой байх ёстой. Байнга санах юм бол төр муу менежер гэдэг юмаа сайн санаж байх хэрэгтэй.

Тийм учраас ийм байдлаар зүтгүүлээд байх юм батлахад хэцүү байна л даа. Тийм учраас энэ дараагийн хэлэлцүүлэг дээр энэ юмаа өөрчилж ирэх хэрэгтэй.

Өнөөдөр өөрөөр хэлбэл гаалийн татварын, нэмүү өртгийн албан татварын чөлөөлсөн гурилыг хүнд хүргэж чадахгүй байгаа шүү дээ төр. Гэтэл зах зээлийн жамаараа явж байгаа эрэлт, нийлүүлэлтээрээ үнэ нь хямдарчих махыг тэнд аваачиж хадгална гээд яах гээд байгаа юм бэ акталж хаях гээд байгаа юмуу ийм юм байж болохгүй шүү дээ. Мал нь байж байгаа юм чинь ойлгомжтой асуудал.

Ноолуур өөрөө байгалийн бүтээгдэхүүн, энийг энд авч хадгалаад үнэд оруулаад байх шаардлагагүй шүү дээ. Банкны зээлийн хүү гээд эдийн засгийн утгаараа энэ чинь сонин юм болно шүү дээ. Тийм учраас энэ жагсаалт, төрөл дээрээ анхаарах шаардлагатай байна. Яг эдийн засгийн утгаар нь, эрэлт нийлүүлэлтийн, зах зээлийн эрэлт нийлүүлэлт бол байгалийн хууль шүү дээ. Мал нь байж байна, махаа өөрөөр хэлбэл олон дамжлагагүй хүргэчих тэр зохицуулалтыг л хийчихье л дээ. Хэдэн төгрөгөөр хөнгөлөөд өгчихье л дээ. Яах юм бэ нэг газар зоорь гаргаад хадгалаад муудчихна шүү дээ хөөрхий.

Д.Лүндээжанцан: Голцуу санал байх шиг байна. Нэгдүгээр хэлэлцүүлэг хийх үед Байнгын хороон дээр анхаарах зүйлүүдийн талаар яръя.

Ингээд Байнгын хорооны санал, дүгнэлттэй холбогдуулан асуух гишүүд асуултаа асууж дууслаа. Үг хэлэх гишүүн байна уу. Уул нь саналаа хураачихмаар байх юм.

Эрдэнэсүрэн гишүүн.

Б.Эрдэнэсүрэн: Энэ хуулийн төслийг хэлэлцэхийг дэмжиж байгаа юм. Тэгэхдээ Байнгын хороодын хурлууд давхцаад анхны хэлэлцүүлэг хийх үед гадаад бодлого, аюулгүй байдлын байнгын хорооны хуралд оролцож чадахгүй дандаа хамт тавигдчихаж байгаа юм. Тийм учраас энэ асуудалтай холбогдуулж хоёр санал хэлье гэж бодоод байгаа юм.

Энд маш чухал ач холбогдолтой ойлголт бол стратегийн түүхий эд гэдэг юмыг томъёолоод ороод ирчихэж. Тэгээд энэ яах вэ гэхээр стратегийн нөөц гэчихсэн учраас түүхий эд гэдэг утгаар хийгдчихсэн байх шиг байна. Энд ингэж оруулмааргүй байна. Стратегийн түүхий эд гэдгийг өөрөөр авч үзэхгүй бол хэрэв стратегийн түүхий эд гэдэг ойлголт гаргаж ирэх гэж байгаа бол энэ чинь шал өөр юм орж ирнэ шүү дээ. Нөгөө стратегийн ордтой чинь холбогдоод явчина.

Тийм учраас энд стратегийн түүхий эд гэдэг ойлголтыг энэ жагсаалтад хөндөж тавьмааргүй байна. Зүгээр ер нь стратегийн нөөцийг бүрдүүлдэг тэр гол ач холбогдолтой зүйлүүдээ жагсаагаад заримыг нь нэмээд хасаад хэмжээг нь заагаад ингэж явах талаас нь анхны хэлэлцүүлэг хиймээр байна.

Хоёрдугаарт энэ стратегийн нөөц гэдэг дотор хэлсэн байна л даа. Эдийн засгийн тогтвортой байдлыг хангахад зориулагдана гэсэн маш чухал заалт орчихсон байгаа юм. Тэгэхээр цаашдаа стратегийн нөөцийг бүрдүүлэхдээ үнийн хэт өсөлтөөс хамгаалах интервенц хийдэг юмтай холбож авч үзмээр байна. Тэрнээс хэдийд ер нь чухал гэвэл бүгд л чухал шүү дээ. Гэтэл үнэхээр интервенц хийгээд энэ үнийг, зах зээлийн хараа тэр шүү дээ. Төрөөс тогтоож юмыг хязгаарладаг механизм байхгүй, нөөцөлдөг хадгалж байгаад интервенц хийдэг энэ юмруу энэ стратегийн нөөцийг чиглүүлэх цаг нь болчихжээ. Тэр чиглэл дээр нь нэлээд давамгай ач холбогдол, цөөн нэрийн гол бараан дээр хандуулж ингэж жагсаалтаа баталбал яасан юм бэ гэсэн саналыг Байнгын хорооны гишүүд минь харгалзаж үзээрэй гэж хэлмээр байна.

Д.Лүндээжанцан: Содномцэрэн гишүүн.  

Ч.Содномцэрэн: Тэгэхээр стратегийн нөөцийн жагсаалтыг батлах нь зүйтэй гэж би үзэж байгаа юм.

Энэ дээр нөөцийн тухай хуулин дээр стратегийн нөөцийн хэмжээ, тоо байршлыг УИХ тогтооно гээд заачихсан байдаг. Энэ дагуу орж ирж байгаа гэж ойлгож байгаа юм.

Тэгэхээр ер нь цаашдаа нөөцийг УИХ жагсаалтыг нь тогтоогоод байх, нэг тогтоочихвол цаашдаа ажил болоод яваад байх бололцоотой байх гэж бодож байгаа. Цаашдаа анхаарах юм бол нөөцийн бараа, материалыг сэлгэх асуудал дээр манай нөөцийн газрынхан, онцгой байдлын газрынхан их анхаармаар байгаа юм шиг байгаа юм.

Өмнөх жилүүдийн туршлагаас харахаар нөөцийн бараа байгаад байдаг, энийгээ тодорхой хугацаанд нь гаргаж чадахгүй байж байгаад тэрийгээ актлах, устгах ийм арга хэмжээ рүү ордог. Ийм практик байдаг. Одоо цаашдаа яах вэ гэхээр энэ акталдаг, устгадаг юмыг болимоор юм шиг байгаа юм. Жишээлбэл өвсийг тарааж чадахгүй байсаар байгаад өнгөрсөн жил билүү, энэний өмнөх жил билүү ганц шатаачихсан шүү дээ. Тэгээд малчиддаа өгч чадаагүй, хуваарилж чадаагүй байж байгаад галт шатаачихдаг ийм асуудал байгаа.

Мөн сая он гараад баахан акталлаа шүү дээ. Ер нь актлахын тулд нөөцөд бараа, бүтээгдэхүүн хадгалдаг уу гэвэл үгүй шүү дээ.  Энийг хуулинд заачихсан байдаг. Эдийн засгийн тогтвортой байдлыг хангах гээд тэгээд дайчилгааны онцгой байдал тохиолдсон үед гаргадаг. Тэгээд энэ гаргах асуудлаа манайхан цаашдаа их оновчтой тогтоож ер нь хадгалаад байх биш гол нь шаардлагатай үед нь гаргаж зохицуулдаг ийм юмыг цаашдаа Нөөцийн газар, Онцгой байдлын газрынхан анхаараачээ гэж хэлмээр байгаа юм.

Тэр нөхөн сэлбэлтийг байнга  хийж байх шаардлагатай. Шаардлагатай үед нь гаргадаг, тэгээд нөхөн бүрдүүлдэг, тэгээд намар УИХ-аар төсөв хэлэлцэх үед шаардлагатай хөрөнгөө батлуулж авдаг энэ тал дээр цаашдаа анхаарч яваарай гэж би захиж хэлэх гээд байгаа юм.

Д.Лүндээжанцан: Батбаатар гишүүн.

Б.Батбаатар: Стратегигүй юм гэж байхаа болилоо л доо. Дэмжмээр ганц, нэгхэн зүйл байна. Бусад нь дандаа дагуулаад ороод ирчихсэн. Тэрнээс болоод шүүмжлэл өрнөөд байх шиг байх юм.

Нэлээд сайн тос шүүсийг нь шахаад ганц, хоёрхон хуруу дармаар зүйл дээрээ оруулаад ирж болдоггүй юмуу. Энийг энэ олон зүйлүүдтэйгээ эхний хэлэлцүүлгээр хасаад хасаад учиргүй айхтар ганц, хоёр дээр, гурав дөрөвхөн юман дээр үлдээгээд орхиж чадахгүй байх л даа. Тийм болохоор Их Хурлын гишүүд дахиад нэг бөөн хэл ам дагуулсан төрийн мөнгөөр, татварын мөнгөөр бизнес боллоо гэж хэл ам дагуулах, тэгээд зөв, буруу нь мэдэгдэхгүй, стандарт нь тогтоогдоогүй, тодорхой шийдлээ олоогүй ийм юмыг баталмааргүй байна. Энийг Засгийн газарт нь буцааж байгаад тэр хэрэгтэй, хэрэггүй хогноос нь салгаж хэрэгцээтэй цөөхөн зүйлийг нь үлдээж орж ирсэн үед нь хэлэлцэх эсэхээ шийдэж хэлэлцмээр юм байна.

Д.Лүндээжанцан: Байнгын хорооны санал, дүгнэлттэй холбогдуулж үг хэлэх гишүүд үгээ хэлж дууслаа. 

Ингээд би санал хураалт явуулах гэж байна.

Стратегийн нөөцийн бараа материалын нэр төрөл тогтоох тухай УИХ-ын тогтоолын төслийг Байнгын хорооны саналаар стратегийн нөөцийн бараа, материалын нэр төрөл тогтоох тухай УИХ-ын тогтоолын төслийг хэлэлцэх нь зүйтэй гэсэн саналын томъёоллоор санал хураалт явуулъя.

Санал хураалтад 42 гишүүн оролцож зөвшөөрсөн 32, татгалзсан 9, 78 хувийн саналаар уг санал дэмжигдэж Стратегийн нөөцийн бараа, материалын нэр төрөл тогтоох тухай УИХ-ын тогтоолын төслийг хэлэлцэх нь зүйтэй гэж үзлээ. Тогтоолын төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүллээ.

Гишүүд 15 цагт цагтаа орж ирээрэй. Олон чухал асуудал хүлээгдээд байгаа шүү дээ. Тийм учраас гишүүд ирцэн дээрээ онцгой анхаараарай. Яг 3 цагт хуралдаа орж ирнэ шүү, сунгаж хуралдах байх бараг /12.20-13.10 цаг, В.Оюун/.
ЗАВСАРЛАГА

Д.Идэвхтэн:-Баяртсайхан, Арвин, Дэмбэрэл, Мөнх-Оргил, Цанжид, Батболд, Сүхбаатар, Занданшатар гишүүд танхимд орж ирээрэй.

Онцгой албан татварын тухай хуульд өөрчлөлт оруулах тухай хуулийн төслийн хэлэлцэх эсэхийг шийдэхээр байгаа. Энийгээ хэлэлцэж эхлэе. Засгийн газрыг төлөөлж Засгийн газрын гишүүн, Эрүүл мэндийн сайд Батсэрээдэнэ орж ирье. Эмийн үйлдвэрлэлтэй холбогдсон зарим барааг онцгой албан татвараас хөнгөлөлт, чөлөөлөлт үзүүлэх юм байгаа.

Нарантуяа дарга Батсэрээдэнэ сайдыг дуудаадах.

Арвин, Дондог, Ганди, Улаан, Одбаяр, Сүхбаатар, Раш, Бадамжунай гишүүд орж ирж суудалдаа суугаарай.

Батсэрээдэнэ сайд ирэхгүй бол энэ бэлэн асуудлыг хэлэлцэж эхлэе. 

Тав.Онцгой албан татварын тухай хуульд өөрчлөлт оруулах тухай хуулийн төсөл /хэлэлцэх эсэх/

За дараагийн хэлэлцэх асуудалдаа оръё. Онцгой албан татварын тухай хуульд өөрчлөлт оруулах тухай хуулийн төсөл. Хэлэлцэх эсэхийг шийдэх байгаа. Хуулийн төсөл санаачлагчийн илтгэлийг Эрүүл мэндийн сайд Батсэрээдэнэ тавина. Батсэрээдэн сайдыг индэрт урьж байна.

Б.Батсэрээдэнэ:-УИХ-ны дарга, эрхэм гишүүд ээ,

УИХ-аар шинэчлэгдэн батлагдаж 2007 оны 1 сарын 1-ний өдрөөс эхлэн мөрдөгдөж байгаа Онцгой албан татварын тухай хуульд Монгол улсын нутаг дэвсгэрт үйлдвэрлэсэн хүнсний зориулалттай спиртийг согтууруулах ундааны үйлдвэрт худалдсан бол литр тутамд 1 ам.долларын, бусад газарт худалдсан бол литр тутамд 10 ам.долларын онцгой албан татвар оногдуулахаар заасан. 

Эмнэлгийн байгууллагууд, эмийн үйлдвэр, тэдгээрийг нэгтгэсэн төрийн бус байгууллагуудаас УИХ-ын төсвийн байнгын хороо, Эрүүл мэндийн яаманд хандан дотоодын үйлдвэрийн спирт ашиглан үйлдвэрлэдэг эмийн үнэ болон эмийн сан, хүн, мал эмнэлэг, лабораторид хэрэглэх спиртийн бүтээгдэхүүний үнэ өссөн нь иргэд эмнэлгийн байгууллагад дарамт учруулж байгаа талаар хуульд өөрчлөлт оруулах тухай хүсэлтийг удаа дараа тавьсаар ирсэн юм. Эмнэлгийн байгууллага, эмийн үйлдвэрлэл, эмийн санд жилдээ 32-40 тн цэвэр спирт зарцуулдаг бөгөөд түүнд ноогдох онцгой албан татвар нь 409.5-474 сая төгрөгт хүрч байна. Энэ нь үндэсний үйлдвэрлэлийн эмийн үнэ болон эмийн сан, хүн, мал эмнэлэг, лабораторид хэрэглэх бүтээгдэхүүний үнийг дараахь байдлаар өсгөж байна. Үүнд:

Спиртээр хандалж хийдэг эмийн үнэ 2-3 дахин, спиртээр тогтворжуулагч болгон хэрэглэдэг эмийн бүтээгдэхүүний үнэ 30-70 хувиар, хүн, мал эмнэлэг, лабораторид хэрэглэдэг цэвэр болон денатурат спиртийн үнэ 2-4.5 дахин нэмэгдэж байгаа юм.

Иймд эмийн талаар төрөөс баримтлах бодлогын хүрээнд Монгол улсын хүн амын эрүүл мэндийг сахин хамгаалж, үндэсний эмийн үйлдвэрлэлийг дэмжих зорилгоор онцгой албан татварын тухай хуульд өөрчлөлт оруулах талаар хуулийн төсөл боловсрууллаа. Онцгой албан татварын тухай хуулийн 6.1-д хүнсний зориулалттай спиртийг архины үйлдвэрээс бусад газарт худалдсан нь литр тутамд 10 ам.долларын татвар ногдуулахаар хуульчилсныг өөрчлөн 1 литр тутамд 1 ам.долларын татварын оногдуулахаар хуулийн төсөлд тусгасан болно. Ингэснээр хүний болон мал эмнэлэг, эмийн үйлдвэрт ашиглах, Монгол улсын нутаг дэвсгэрт үйлдвэрлэсэн хүнсний зориулалттай спиртийн онцгой албан татвар 1 ам.доллар болох бөгөөд энэ нь дотоодын үйлдвэрлэлийн үйлдвэрийн ургамлын гаралтай эмийн бүтээгдэхүүний үнэ өсөхгүй байх. Эмнэлгийн тусламж үйлчилгээнд хямд үнэтэй цэвэр болон денатурт спирт ашиглах боломжийг бүрдүүлэх юм.

2007 оны 1-р сарын 1-ний өдрөөс өмнө мөрдөгдөж байсан Онцгой албан татварын тухай хуулиар Хүн, мал эмнэлгийн хэрэгцээнд олгосон спиртийг онцгой албан татвараас чөлөөлдөг байсан бөгөөд 2007 оноос литр тутамд 10 ам.долларын татвар авах болсонтой холбогдуулан эм, эм үйлдвэрлэгчдэд болон эмнэлгийн байгууллагад нөөцөнд байсан спиртээ ашиглах, спиртэн бүтээгдэхүүний үйлдвэрлэлээ багасгах зэрэг арга хэмжээ авч хүнсний спирт худалдаж аваагүй тул 2007 оны улсын төсөвт төдийлөн нөлөө үзүүлээгүй юм. 

Иймд эмийн үйлдвэр, хүн мал, эмнэлгийн хэрэгцээнд худалдсан спиртийн татварыг 1 ам.доллар болгосноор улсын төсөв бүрдүүлэлтэнд болон нийгэм, эдийн засагт ямар нэгэн сөрөг үр дагавар гарахгүй гэж тооцоолсон болно. Хэлэлцэж өгөхийг хүсч байна. Баярлалаа.

Д.Идэвхтэн:-Хууль санаачлагчийн илтгэлтэй холбогдуулж асуух асуулттай гишүүд нэрсээ өгнө үү. Эрдэнэбүрэн гишүүнээр асуух асуулттай гишүүдийн нэрсийг тасаллаа.

Л.Гантөмөр:-Би ганц зүйлийг тодруулах гэсэн юм. Татварын хэмжээг тооцохдоо ам.доллараар тооцоо бодоод байдаг. Энэ яг ямар учиртай юм бэ? Яагаад жишээлбэл, 1000 төгрөг ч юму, 1500 төгрөг гээд монгол төгрөгөөр та нар тавиад явж болдоггүй юм бэ?  Татвараас авсан ам.долларыг юунд зарцуулах юм бэ? Төлж байгаа компани нь хаанаас ам.доллар олж ирж та нарт төлөх юм бэ? Энэ дээр тодорхой хариулт өгөөч. Яг нарийндаа бол энэ хууль зөрччихсөн байгаа шүү дээ.

Б.Батсэрээдэнэ:-Ханшны өөрчлөлттэй холбоотойгоор ингэж хийсэн юм болов уу гэж бодож байна шүү дээ. Тухайн ам.долларын ханш гэдэг утгаар нь доллараар авсан юм болов уу, би яг тодорхойлж тэрнийг хэлж мэдэх юм алга.

С.Ламбаа:-Одоо яг энэ спиртээр хандалж эм үйлдвэрлэдэг ч гэдэг юмуу, үндэсний эм үйлдвэрлэж байгаа энэ спирт хэрэглэж байгаа үйлдвэр, эмийн сангууд ер нь хэр зэрэг олон байдаг юм бэ? монголд. Жишээлбэл, хөдөө орон нутагт гэхэд байх уу? Эмийн сангуудад бас л хэрэглэгддэг үү? Улс орон даяар л хэрэглэгддэг спиртийн хэмжээ юу? энэ 32 мянган тн чинь.

Б.Батсэрээдэнэ:-Тийм ээ. Энэ манай спиртээр хандалж хийдэг, спиртээр тогтворжуулагч болгон хийдэг гээд эмийн тухайд гэвэл хоёр янзаар үзэж байгаа юм. Энийг бол манай монгол эмийн үйлдвэрүүд олонхи нь хийнэ. 80-90 хувь нь спиртээр хандалж, спиртээр тогтворжуулагч болгож эмээ хийдэг. Эмийн ургамлаар хийж байгаа эмүүдэд гол нь хандлагч нь болж тогтворжуулагч нь болж спирт хэрэглэгдэж байгаа шүү дээ. 

Г.Адъяа: -Энэ чинь нийтдээ 470 гаруй сая төгрөгний асуудал ярьчихлаа гэж би ойлголоо л доо. Дутуу байж болно. Энийг заавал энэ спирт хэрэглэдэг эмийн үйлдвэрүүдэд онцгой албан татварыг нь бууруулахгүйгээр ийм эмийн үйлдвэрлэл явуулж байгаа компаниуд эд нар үйлдвэрлэсэн эмийг нь тооцоод, тэрүүгээр нь улсаас татаас олгодог байдлаар шийдэж болоогүй юмуу? Зарим эмийн үйлдвэрүүд ухаандаа спиртээ аваад өөр чиглэлээр ашиглах тийм бололцоо бий юу, үгүй юу. Татварыг нь чөлөөлүүлчихээд авчихдаг, тэрнийг нь хэн тооцох вэ? зүгээр л онцгой албан татваргүй спиртийг аваад байдаг. Хэрэглээ нэмэгдэнэ.  Тэгэхээр энийг би бол эмийн үйлдвэрүүд тодорхой байна, спиртээр хандалж хийдэг. Татварын хөнгөлөлт үзүүлэхгүйгээр… Үйлдвэрлэсэн бүтээгдэхүүнтэй нь харьцуулж тооцоод тэгээд улсын төсвөөс зохих хэмжээний спиртийнх нь үнийн зөрүүг олгодог байвал яасан юм бэ? ингэх юм бол илүү бодитой болохгүй юу. Ийм тооцоо байна уу? Яг шууд татварыг нь чөлөөлөөд л нэг доллар болгоод өгөөд байх бол хэр оновчтой арга юм бэ?

Б.Батсэрээдэнэ:-Эмийн үйлдвэрүүд, манай эмийн сангууд, ер нь эмийн салбар бүхэлдээ хувийн хэвшил, өөрөөр хэлбэл хувийн болсон байгаа шүү дээ. Энийг манай гишүүд бүрэн сайн мэдэж байгаа. Энэ татвар хөнгөлөх, бусад чиглэлээр онцгой албан татварын хуульд өөрчлөлт оруулалгүйгээр хийх бололцоотой тооцоонуудыг бид нар бас хийж үзсэн юм. Тэгээд энэ дээрээс нэг их тийм бодитой туслалцаа үзүүлчихээр юм энэ байна гэсэн тооцоо харагдаагүй л дээ. Байнгын хороон дээр ч энэ чиглэлээр бас вариантууд нэлээн ярьсан байгаа. Тийм тооцоо хийгээд үзэхэд энэ дээрээс ер нь бид нарын барьсан гол үзэл бодол нь бол хуульдаа өөрчлөлт оруулах нь илүү бодитой юм байна гэж ойлгоод оруулж ирж байгаа.

Р.Эрдэнэбүрэн:-Миний асуулт бараг Адъяа гишүүнийхтэй ойролцоо асуулт байна л даа. Гол нь одоо чинь татвар чөлөөлөөд онцгой ч байлаа, гааль ч байлаа, татвар чөлөөлөөд ерөөсөө болохгүй байна шүү дээ. Татвар чөлөөллөө гээд үнийг хямд байх баталгаа байж чадаж байгаа юмуу, үгүй юм уу гэдэг дээр асуудал ярих гээд байна л даа. Улаан буудайн үнэ өссөн гээд дотооддоо ч гэсэн татварыг нь чөлөөллөө гээд спиртийнхээ үнийг чөлөөлсөн хэмжээнд хүртэл үйлдвэрлэгчид нь өсгөчихөөд оруулаад ирвэл нөгөө эмийн чинь үнэ бас баригдаж чадах уу, чадахгүй юу? тэрний оронд Адъяа гишүүний хэлж байгаа шиг эм үйлдвэрлэж байгаа хүмүүсдээ татаас маягаар явбал яасан юм бэ гэдэг ийм юм асуух гэж байсан юм.

Б.Батсэрээдэнэ:-Энэ их чухал асуудал. Яг татвараас бүрэн чөлөөлнө гэдэг утгаар нь биш, 10 ам.доллараас 1 ам.доллар болгоно гэдэг өөрчлөлт, багасгах гэсэн тэр чиглэл рүүгээ хууль маань орж ирж байгаа юм. Тэгээд энд ялгаагүй л тэр тооцоонуудыг нэлээн хийсэн юмаа бид хэд бас. Яг үйлдвэрүүд маань хувийн, эмийн сангууд маань хувийн гэдэг утгаараа энд хүндрэл гарч ирж байгаа юм. Өөр улсын яг төсвөөр санхүүждэг эмнэлгүүдэд бас цэвэр спирт, денатуратыг нэлээн хэрэглэдэг ийм тооцоонууд бас гарч байгаа юм. Хагалгааны талбай ариутгах, зарим багаж тоног төхөөрөмжийг шууд цэвэр спиртээр ариутгадаг гээд зардал нэлээн байдаг юм. Тэгэхээр зэрэг энэ эмнэлгүүддээ нэлээн хүнд дарамттай тусч л байгаа юм. 

Д.Идэвхтэн:-Хууль санаачлагчийн илтгэлээс асуух асуулт дууслаа. Одоо Байнгын хорооны санал дүгнэлтийг уншина. Байнгын хорооны гишүүн Эрдэнэсүрэн уншина.

Б.Эрдэнэсүрэн:-УИХ-ын дарга, эрхэм гишүүд ээ, 

Монгол Улсын Засгийн газраас дотоодын эмийн үйлдвэрлэлийг дэмжих, эмнэлгийн байгууллагын тусламж үйлчилгээнд хэрэглэгдэж буй спиртийн үнийг хэт өсгөхгүй байх зорилгоор Онцгой албан татварын тухай хуульд өөрчлөлт оруулах тухай хуулийн төслийг санаачлан боловсруулж 2008 оны 4 дүгээр сарын 4-ний өдөр өргөн мэдүүлжээ.

Дээрх хуулийн төслийг хэлэлцэх эсэх асуудлыг Төсвийн байнгын хороо 2008 оны 4 дүгээр сарын 15-ны өдрийн хуралдаанаар авч хэлэлцэв. 

Хуулийн төслийг хэлэлцэх явцад УИХ-ын гишүүн З.Энхболд, Б.Батбаатар нар онцгой албан татварыг бууруулсан тохиолдолд хяналтын механизмыг сайжруулах шаардлагатай, УИХ-ын гишүүн Б.Эрдэнэсүрэн хяналтыг сайжруулахын зэрэгцээгээр эмийн үйлдвэр, эм хангамжийн байгууллагад нийлүүлэх спиртийн хэмжээг төрийн захиргааны төв байгууллагаас тогтоож байх, УИХ-ын гишүүн Т.Очирхүү, Н.Батбаяр, Б.Жаргалсайхан нар хуульд өөрчлөлт оруулахгүйгээр татварын зөрүү мөнгийг татаасын хэлбэрээр олгох зэрэг саналууд гаргасныг анхны хэлэлцүүлгийн үед нягтлан авч үзэхээр боллоо. 

Хуулийн төслийг хэлэлцээд санал хураалт явуулахад хуралдаанд оролцсон гишүүдийн олонхи нь төслийг чуулганаар хэлэлцэхийг дэмжсэн бөгөөд хэлэлцүүлгийн явцад Онцгой албан татварын тухай хуульд өөрчлөлт оруулахгүйгээр уг асуудлыг шийдвэрлэх нь зүйтэй гэж Байнгын хороо үзсэн болно. 

Улсын Их Хурлын эрхэм гишүүд ээ, 

Онцгой албан татварын тухай хуульд өөрчлөлт оруулах тухай хуулийн төслийг хэлэлцэх эсэх асуудлаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсан явдалд баярлалаа.

Д.Лүндээжанцан:-Байнгын хорооны дүгнэлттэй холбогдуулан асуулт асуух гишүүд. 

Л.Гантөмөр:-Би эм үйлдвэрлэгчдэд зориулаад архи, согтууруулах ундаа үйлдвэрлэгчидтэй адилхан түвшинд татвар төлдөг болгоё гэж байгаа саналыг дэмжиж байна. Ер нь татварын байгууллагын өөрийнх нь ажлын чадваргүйгээс болоод бид нар татвар бууруулахын эсрэг байдгаа болих хэрэгтэй гэж ингэж ойлгож байна. Төсвийн байнгын хорооноос нэг зүйлийг хүсмээр байна. Хүсээд давхар асуучихъя гэж бодож байна. Эм худалдаалж байгаа худалдаачид монгол төгрөгөөр монголын ард түмэнд эмээ зарж байгаа. Ингэж байгаа тохиолдолд энэ татварыг нь ам.доллараар авдаг бол буруу. Энэ бол Монгол улсын Засгийн газар өөрийнхөө Монгол улсын төгрөгтөө итгэхгүй байгаагийн илрэл. Сая Батсэрээдэн сайд би ойлгохгүй байна, энэ бол ханштай холбоотой байх, ер нь төгрөгөндөө итгэхгүй байгаа учраас л бид ингэж байгаа юмаа гэсэн ийм агуулгатай хариулт өгч байна. Энэ Их Хурал маань нэг хандлага тогтоогоод, би Төсвийн байнгын хорооны гишүүддээ бас уриалмаар байна л даа. 

Энэ авч байгаа татваруудаа бол төгрөгөөрөө авах хэрэгтэй, төгрөгөөрөө аваад худалдаачид нь ч гэсэн төгрөгөөрөө бараа бүтээгдэхүүнээ зардаг болъё. Тэгж байж бид нар төгрөгөөр хятадын юань шиг, оросын рубль шиг, европын холбооны евро шиг, өөрийн мөнгөн тэмдэгтээр бид өөрийн худалдаа үйлдвэрлэлийг эрхэлж явуулах бүрэн боломж байгаа юм. Тэгээд уриалахын сацуу бас Эрдэнэсүрэн даргаас асуумаар байна. Энийг монгол төгрөгөөр тогтоогоод явж болох уу? 

Б.Эрдэнэсүрэн:-Энэ хууль оруулж ирж байгаа яам, Засгийн газрын холбогдолтой асуудал биш л дээ. Энэ бид бүхний ажилтай холбоотой асуудал. Бидний гаргасан хуулинд ам.доллараар бичсэн байна л даа. Тэгэхээр энэ түрүүнд яахав ханшны өөрчлөлтийг бодоод хийчихсэн юмуу, ямар ч гэсэн орчихож. Ер нь зөв л дөө. Би Гантөмөр гишүүнтэй санал нэг байна. Бид бүхэн уг нь тэрнийг ам.доллар биш, төгрөгөөрөө л оруулаад явах нь зүйтэй л дээ. Тэгэхээр хуулинд нэгэнт орчихсон учраас тэр хуулиас тэд нар заагаад оруулчихсан учраас эднийг дэглэх юм алга л даа. Харин бид нар л цаашдаа ингэж янз бүрийн валют хэрэглэхээ больж үндэсний валютаараа хуулиа гаргах нь зүйтэй юм байна гэсэн дүгнэт хийж байна л даа.

С.Ламбаа:-Энэ хуулийн төслийг хэлэлцэх нь зүйтэй гэж ингэжүзэж байна л даа. Байнгын хорооны санал дүгнэлт их хачин бөөрөнхий, хаашаа ч явах гээд байгаа нь учир нь олдохгүй ийм дүгнэлт орж ирсэн байгаа юм. Тэгээд одоо Эрдэнэсүрэн гишүүн, Батбаатар, Энхболд, Очирхүү, Батбаяр, Жаргалсайхан гишүүд янз бүрийн санал гаргаад, тэгээд эцэст нь онцгой албан татварын тухай хуульд өөрчлөлт оруулахгүйгээр уг асуудлыг шийдвэрлэх нь зүйтэй гэж байнгын хороо үзсэн болно гэж байна. Алинаар нь шийднэ гэж Байнгын хороо шийдчихсэн юм бэ? аль гишүүнийх нь саналыг харгалзаж үзэж шийдэх гэж байгаа юм бэ гэдэг нэгдүгээр асуудал байна.

Хоёрдугаар асуудал, ер нь монгол улсад эмийн үнэ замбараагүй нэмэгдэж байгаа л даа, энэний нэг шалтгаан нь энэ байсан байна гэдэг нь тов тодорхой харагдаж байна. Сая эмийн үйлдвэрүүд эм импортлогч байгууллагууд, эмийн сангуудын үйл ажиллагаатай Нийгмийн бодлогын байнгын хороо, Аюулгүй байдал, гадаад бодлогын байнгын хорооны шалгалт явагдсан, бодвол дүнгээ ойрын хугацаанд хэлэлцэх байх. Тэгэхээр энэ эмийн үнэ өсөөд байгаа чинь цаана нь бас л монгол улсын иргэдийн амьдралыг ядууруулахад л түлхэж байгаа хамгийн том үзүүлэлт шүү дээ. Ер нь энэ үйлчилгээний салбарууд чинь ядуурлыг үнэхээр гүнзгийрүүлж байна даа. Бид нар энэ дээд боловсролын тогтолцоогоо хар, хэдэн малчид сунаж дуусч байна шүү дээ. Хэдэн хүүхдээ сургуульд сургах гэж. Одоо эмээ хүчирхээ байсан. Хөдөө орон нутагт эм ерөөсөө дийлдэхээ байсан. Тийм учраас энэ хуулийг гаргах шаардлагатай. Би санал дээр өөрийнхөө саналыг хэлье гэж бодож байна. Хамгийн гол нь манай Байнгын хороо аль чиглэлээр нь энийг өөрчилнө гээд шийдвэрлэчихсэн юм, энэ шийдвэрлэх нь зүйтэй гэж үзэв гээд байна шүү дээ. Энэ асуултын хариултыг авчихъя.

Б.Эрдэнэсүрэн:-Байнгын хороо өөрийнхөө шийдэхийг тов тодорхой шийдсэн гэж бодож байгаа. Байнгын хороон дээр энэ асуудлыг тал талаас нь ярьсан. Үнэхээр ингээд онцгой албан татварын хуулинд өөрчлөлт оруулаад өгчих юм бол эмнэлгийн байгууллага гэж ингэж спирт авчихаад, тэр лангуун доогуур спирт архи савлаж худалдах тийм бололцоог нээж өгөх ийм зүйл байгаа юм. Ийм юм шалгалтаар илэрсэн зүйлүүд ч байгаа юм. Энийг Байнгын хорооны гишүүд тал талаас нь яриад ийм хууль ер нь гаргах шаардлагагүй гэж үзэж байгаа юм. Тэгэхдээ хэлэлцэхгүй гээд буцаачих юм бол энэ асуудал огт хөндөгдөхгүй, энийг шийдэж өгөх хэрэгтэй шүү дээ.

Тийм учраас Их Хурлын нэгдсэн хуралдаанд оруулаад хэлэлцэх эсэхийг нь шийдчихээд тэгээд тэр 500 сая төгрөгний татаас өгчихөд л болж байгаа байхгүй юу. Ерөөсөө тэр асуудлыг нь тодорхой их хурлаас шийдвэр гаргаж шийдэж өгөхгүй бол энэ чинь орхигдчихно. Тэр шийдвэрийг нь анхны хэлэлцүүлгээр хэлэлцээд гаргаж ирээд шийдвэрлэчихье. Их Хурлын тогтоол гарах болов уу гэж ойлгож байга юм л даа. Тэгж л явахгүй бол яг хуулинд өөрчлөлт оруулах нь бидний барьж байгаа бодлоготой ч бас нэг их зөрчилдөөд уялдахгүй л байгаа юм л даа.

Д.Лүндээжанцан:-За ингээд байнгын хорооны дүгнэлттэй холбогдуулж асуух асуулттай гишүүд асуултаа асууж дууслаа. Одоо байнгын хорооны дүгнэлттэй холбогдуулж үг хэлэх гишүүн үгээ хэлье.

С.Ламбаа:-Энэ хууль одоо бүр тогтоол болгох юм байна л даа. Тогтоол гарах тухай ойлголт байхгүй. Энэ ер нь сонин үзэгдэл рүү Их Хурал, Засгийн газар луу явлаа л даа. Монгол Улсын хуулиар тогтоодог бүрэн эрхэд нь хамаарч байдаг асуудлуудыг сая Эрдэнэсүрэн гишүүн тогтоол гаргана гэх ухааны юм ярьчих юм. Монгол Улсын хуулиар хуульд заагдаад орчихсон юмыг  тогтоолоор 10 долларыг нь 1 доллар болгож тогтоолоор зөрүүг нь татаас болгож өгч байя гэдэг юм гардаг. Тийм юм бол байхгүй шүү дээ. Нэгэнт л тогтоосон хууль бол хуулийнхаа дагуу л хэрэгжиж явах ёстой. Би харин энэ дээр бүр эсрэг санал хэлмээр санагдаад байгаа юм. Энэ татаас гэж өгөхийн оронд ерөөсөө Монгол улсын Засгийн газраас эм, эмийн үйлдвэрүүд болон эмийн сангуудад жилд хэрэглэгдэх тэр спиртийн тооцоо нь гараад тэгээд тухайн жилд төсөвт суулгагдчихдаг. Тэр байтугай ерөөсөө 1 долларын байтугай, огт татваргүй болгочих хэрэгтэй. Энэ татварыг нь улс төлдөг болгочих хэрэгтэй шүү дээ. Энэ хуулиараа. Ингэсэн тохиолдолд энэ эмийн үнэ буурна. Энэ спирт гэдэг юм бол 32-40 мянган тн спирт хэрэглээд тэгээд жилдээ 409.5-474 сая төгрөгийн онцгой татвар төлж байна гэж яригдаж байна шүү дээ. Тэгвэл энэ мөнгө нь төсөвт суугдаад тухайн жилд Засгийн газрын оруулж ирсэн хэмжээний спиртийг л эм, эмийн импексийн байгууллагуудад нийлүүлдэг, тэр мөнгө нь ерөөсөөш ууд улсын төсвөөс гардаг ийм тогтолцоо руу шилжүүлчих нь санаа амар юм байгаа юм.

Одоо бид нар мэдэж байна шүү дээ. Нэмүү өртгийн татварын буцааж олголт хийгдэхгүй л байгаа шүү дээ. Татаас өгөгдөхгүй л байгаа шүү дээ. Энэ бол эцсийн эцэст замардаг эд л дээ. Тийм учраас улс татаас өгөөд зохицуулаад явъя гэдэг нь нэг талаасаа зөв мэт боловч энэ маш хүндрэлтэй асуудал шүү дээ. Татаасын асуудал чинь.

Миний ойлгож байгаагаар эсвэл ерөөсөө бүрэн улс даадаг болгож төсөвт суулгачихдаг. Тэр хэмжээгээр эмийн үйлдвэрүүд, эмийнхээ үйлдвэрлэл, тэр юман дээр хямдрал үзүүлж байдаг ийм тогтолцоо руу явчих юм бол энэ эмийн үнэ өсөхгүй байх нөхцлийг хангана гэж ингэж үзэж байгаа юм. Хэрвээ 10 доллараа 1 доллар болгоё гэж үзэж байгаа бол шууд энэ хуулиураа 1 доллар болгоод буулгачих л даа. Тэгсэн нь амар шүү дээ. Энэ үйлдвэрийн газрууд тэр эм импортлож байгаа байгууллагуудын санал чинь ийм л байгаа юм байна шүү дээ. Тэр саналынхаа дагуу шийдсэн нь уг нь учир утгатай зүйл болно гэж ингэж үзэж байна. Тийм учраас Төсвийн байнгын хороон дээр миний гаргаж байгаа ерөөсөө улсын татаасаар биш, улсын төсөвт мөнгийг нь тусгаад ямар ч онцгой татваргүйгээр эмийн үйлдвэрүүдэд зориулсан спиртийг нийлүүлдэг тогтолцоог бүрдүүлэх талаас нь анхаарч үзээчээ гэж ингэж хэлмээр байна.

Д.Лүндээжанцан:-Ламбаа гишүүний урилгаар Архангай аймгийн Хотонт сумын цэцэрлэгийн багш, ажилчид манай хуралдааны үйл ажиллагаатай танилцаж байна. Та бүхэнд ажлын амжилт, ард түмний үр хүүхдийг хүмүүжүүлэх, сургах үйлст амжилт хүсье. /УИХ-ын гишүүд алга ташив/

Ч.Раднаа:-Ер нь хуулийг гаргаж батлах нь зөв гэж дэмжиж байгаа. Тэгэхдээ харин спиртийн архи үйлдвэрлэдэг үйлдвэрүүдтэй ижилхэн болчихоор аптекууд маань эм хийхээсээ архи үйлдвэрлэл рүү ороод байх тийм боломжийг яаж хянадаг юм, тийм юм байж магадгүй юм байна л даа, одоо ийм юм болоод ирэхээр.  Тийм учраас Адъяа гишүүний түрүүний санал шиг, нэгэнт үйлдвэрлэсэн эмэнд нь хөнгөлөлт, чөлөөлөлтийг нь үзүүлээд байдаг арга чарга байдаг юмуу, үгүй юмуу. Тэгэхгүй бол одоо аптекуудын авах, эм үйлдвэрлэдэг газруудын авах спиртийн хэмжээ нэмэгдэнэ л дээ. Нэмэгдээд зогсохгүй архи үйлдвэрлээд явчих вий дээ гэсэн энийг л нэлээд хааж өгөх юм л болмоор юм шиг байна гэж бодож байна. Ингээд хэлэлцэх үедээ нарийн болгох байхаа.

Б.Батбаатар:-Ер нь энийг хэлэлцэж шийдвэрлэх нь зүйтэй л дээ. Архи үйлдвэрлэж байхад архин дээр архинаас 10 дахин илүү өндөр онцгой албан татвар тавьж байгаа. Архи үйлдвэрлэхэд 1 доллар авдаг бол эм үйлдвэрлэхэд зориулж авч байгаа спиртэн дээр архин дээр тавьдагаас нь 10 дахин өндөр буюу 10 долларын татвар авч байна. Энэ утгаараа архины үйлдвэрүүдийг дэмжиж, хүн эмчилдэг эмийн үйлдвэрийг дэмжихгүй байгаатай яг өнөөдрийн үйлчилж байгаа татварын хувь хэмжээ төрийн бодлого нь тийм байдлаар нөхцөл байдал дээр тусч байгаа. Миний бодлоор бид нар эмийн хэрэглээ, үйлдвэрлэлд тэрний стандарт горим шаардлагад нь хяналт тавих тэр хяналтаа сайжруулаад татварыг нь үгүй дээ гэж арга ядахад спирт аваад ийш нь тийш нь болгоод байх вий гэдгээс болгоомжилж байгаа бол архины үйлдвэрт өгдөг тэр спирттэй нь адилхан үнэтэй татвараар зохицуулалт хийе. Ийм байдлаар асуудалд хандахгүй бол эргээгээд татаас маягаар өгөөд байхаар татаасанд дуртай гэдэг утгаараа эмийн хэрэглээ, үйллдвэрлэлээ өөрчлөх, тэрнээсээ авахуулаад эмэнд орж байгаа бодисын тоо хэмжээг өөрчлөх гэдгээр татаас авах үйлдлүүд нь яваад ирвэл эрүүл мэнд, эмийн үйлдвэрлэлийн салбартаа ч тэр сайн нөлөө үзүүлэхгүй юмаа. Тийм болохоор энийг УИХ хэлэлцээд татварыг нь огт байхгүй болгож байгаа биш, архины үйлдвэртээ эмийн сан, аптекийн авдаг спиртэнд адилхан татвар төлдөг байвал яасан юм бэ гэдэг байдлаар Төсвийн байнгын хорооны хурал дээр ярилцсан л даа.

Эцэст нь ярилцаж байгаад ямар ч байсан энийг энэ чигээр нь одоо үйлчилж байгаа хэвэнд нь үлдээж болохгүй юм байна. Энэ үүднээсээ хэлэлцье, УИХ хэлэлцэх эсэх асуудлаа шийдчихсэнийх нь дараа нэг бол татаас өгдөг хэлбэр лүү оръё. Нэг бол татварыг нь одоо оруулж ирж байгаа төслийнх нь хэмжээгээр батлах тэр чиглэл рүү явъя гэдэг байдлаар Төсвийн байнгын хороон дээр ойлголцонд хүрч шийдвэр гарсан. Их Хурлын гишүүд үүн дээр анхааралтай хандаж хэлэлцэх эсэх асуудал дээр нь хэлэлцье гэдэг дээр дэмжиж саналаа өгөх болов уу гэж найдаж байна. Хуулийн төслийг дэмжиж хэлэлцэх эсэхийг нь шийдэх хэрэгтэй байхаа.

Д.Лүндээжанцан:-Байнгын хорооны санал дүгнэлттэй холбогдуулан үг хэлэх гишүүд үгээ хэлж дууслаа. Одоо санал хураалт болно. Гишүүд ээ, санал хураалтанд орж ирье. Одоо ингээд санал хураалт болох гэж байна. 

УИХ-ын гишүүн Отгонбаярын урилгаар Налайх дүүргийн 3, 4-р хорооны иргэд манай хуралдааны үйл ажиллагаатай танилцаж байна. Та бүхэнд ажлын амжилт, аз жаргал, сайн сайхан эрүүл энхийг хүсэн ерөөе. /УИХ-ын гишүүд алга ташив/

Гишүүд ээ, хуралдаандаа ороод ир. 45 гишүүүн ирцэнд орсон байна. Одоогийн байдлаар. Ирцэнд орсон үүдэнд байгаа гишүүд ороод ир.

Байнгын хорооны саналаар Онцгой албан татварын тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналын томъёоллоор санал хураалт явуулъя. 

Санал хураалтанд 43 гишүүн оролцож, зөвшөөрсөн 36, татгалзсан 7,  83.7 хувийн саналаар уг санал дэмжигдлээ. Ингээд хэлэлцэх нь зүйтэй гэж үзлээ. Хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүллээ.

Хэлэлцэх эсэх шийдсэн их олон асуудлууд гарч ирээд тэгээд дараа нь ингээд оруулчихна, ингээд орчихно гээд ингээд их сүүлтэй, үр дагавартай байгаа шүү. Ийм учраас энэ бүхэндээ их сайн анхаараарай байнгын хороо гэдгийг хэлье. 

Одоо Засгийн газраас өргөн мэдүүлсэн Монгол улсын иргэнд газар өмчлүүлэх тухай хуульд өөрчлөлт оруулах тухай хуулийн төслийг хэлэлцье.

Жагсаалт батлая гэдгийг алгасъя гэсэн юм байна, тийм үү?  Өглөө яриад хойшилсон гэнэ лээ. Би байгаагүй учраас сайн мэдэхгүй байна. Идэвхтэн дарга энэ дээр горимын саналууд гарсан, тухайн үедээ ярьж шийдье гэж хэлсэн гэсэн. Раш сайд ямар илтгэл тавих гэж байна.

Р.Раш:-Жагсаалт батлах тухай

Д.Лүндээжанцан:-Хойшлуулъя гэж ярьсан гэж түрүүнд Идэвхтэн дарга тэгсэн юм. Энэ чинь хэлэлцэх эсэх биз дээ. 

Зургаа.Жагсаалт батлах тухай УИХ-ын тогтоолын төсөл 

/Өөрийн хөрөнгөөр гүйцэтгэн, дараа төлөгдөх нөхцөлтэйгээр барих авто зам, эрчим хүчний барилга байгууламжийн жагсаалт/ /хэлэлцэх эсэх/

Өөрийн хөрөнгөөр гүйцэтгэн, дараа төлөгдөх нөхцөлтэйгээр барих авто зам, эрчим хүчний барилга байгууламжийн жагсаалт, хэлэлцэх эсэх л юм байна шүү дээ.За тэгвэл энийг ямар ч байсан хэлэлцэх эсэх нь юм байна, сонсоод гаргачихъя, тэртээ тэргүй өргөн барьснаас хойш хэлэлцэж л таарна. Яах ийх нь та нарын асуудал, дараагийн асуудал. Ингээд Раш сайд.

Р.Раш:-УИХ-ын дарга, эрхэм гишүүд ээ,

УИХ-ын 2007 оны 11-р сарын 29-ний өдрийн нэгдсэн хуралдаанаар батлагдсан Монгол Улсын эдийн засаг, нийгмийг 2008 онд хөгжүүлэх үндсэн чиглэлд авто замын хэвтээ болон босоо тэнхлэгүүдийг байгуулж, ойрын 5 жилд бүх аймгийн төвүүдийг нийслэлтэй хатуу хучилттай авто замаар холбох бодлого баримтлахаар тусгагдсан билээ.

Үндсэн чиглэлд тусгагдсан энэхүү зорилтыг 2008-2012 онд биелүүлэхийн тулд нийт 4757.6 км хатуу хучилттай зам барих шаардлагатай болж байна. Гэвч дээрх зорилтыг дан ганц улсын төсвийн болон гадаадын зээл тусламжийн хөрөнгөөр хэрэгжүүлэх боломжгүй тул замын тодорхой хэсгийг эргэн төлөгдөх нөхцөлтэйгээр барих шаардлага тулгарч байна. 

Хавсралтад үзүүлснээр гадаадын зээлээр 1243.8 км, улсын төсөв болон монгол улсыг хөгжүүлэх сангийн хөрөнгөөр 1867.3 км, эргэн төлөгдөх нөхцөлтэйгээр 1646.5 км зам барих тооцоо гарч байгаа юм. Үүний үр дүнд 2012 он гэхэд нийт 4757.6 км зам баригдаж, аймгийн төвүүд нийслэл хоттой холбогдох боломж бүрдэж байна. Улсын чанартай замыг ингэж хөгжүүлэхээс гадна Улаанбаатар хотын замыг эрс шинэчлэн сайжруулах шаардлага тулгарч байна. Улаанбаатар хотын замын хувьд одоо байгаа замыг шинэчлэн засварлах, Налайх, Яармаг, Богд уулын ар, зуслангийн замууд болон бусад шаардлагатай замыг шинээр барих, бөөгнөрөл үүсгэж байгаа уулзваруудыг хоёр түвшинд тавих, явган хүний нүхэн гарц гаргах зэрэг ихээхэн ажлуудыг хийж гүйцэтгэж, хотын замыг дэлхийн нийслэл хотуудын хэмжээнд хүртэл өөд нь татах шаардлагатай байгаа юм.

Дээр дурьдсан арга хэмжээг биелүүлэхэд эргэн төлөгдөхөөр барих замд 443.9 тэрбум төгрөгийн хөрөнгө оруулалт хэрэгтэй болж байна. Энд хамгийн хүндрэлтэй асуудал нь эргэн төлөгдөхөөр барьж байгаа замын нөхөн төлбөрийн асуудал байгаа болно. Бидний тооцоолсноор жилд дунджаар 63.4 орчим тэрбум төгрөгийг төлөхөөр байгаа юм. Энэ нөхцлөөр төрөөс шууд санхүүжүүлэн барихад төвөгтэй хөрөнгө оруулалт өндөр, эргэж төлөгдөх хугацаа урттай, дэд бүтэц, авто зам барьж байгуулахад хувийн хэвшлийн хөрөнгө оруулалтыг татан оруулах зэргийг харгалзсан болно.

Цааш нь зарим хуучирсан эрчим хүчний шугамуудыг мөн энэ чиглэлийн санхүүжилтэд хамруулахаар төлөвлөн оруулж байгаа юм. Мандалговь, Тавантолгой, Оюутолгойн 220 квт-ын цахилгаан дамжуулах агаарын шугам, Улаанбаатар хотын 6-10 квт-ын 29 км кабель шугамын шинэчлэлт, Улаанбаатар хотод 8.7 км-т кабелийн суваг шинээр барьж, 6-35 квт-ын 45 км кабель шугамыг сувагт оруулах, 40.000 айлын орон сууц хөтөлбөрийн хүрээнд Буянт-Ухаа хорооллын цахилгаан дамжуулах түгээх сүлжээ, дэд станц зэрэг мөн өчигдөр хуралдаанаар хэлэлцсэн эрчим хүчний хоёр дэд станцыг барьж байгуулахаар оруулсан болно. Анхаарал тавьсан явдалд баярлалаа. Анхны хэлэлцүүлгээр шийдэж өгнө үү.

Д.Лүндээжанцан:-Энэ чинь хэлэлцэх эсэх явж байна шүү дээ. Асуулттай гишүүд асуултаа асууя.

З.Энхболд:-Төсөв дээр нэлээн ярьсан юм. Аль Баяртсайхан сайдыг байхад л би нэг хуулийн төсөл… хэн нь хариулах юм бэ?

Д.Лүндээжанцан:-Раш сайд хариулна

З.Энхболд:-Засгийн газрыг төлөөлж үү? Уг нь Улаан сайд л баймаар байна. Баяртсайхан сайдыг сайд байхад би Европын нэг улсын дараа төлбөрт гэж бид нар нэг сонин нэр өгчихөөд байгаа, уг нь өөрийн хөрөнгөөр барьж гүйцэтгээд хүлээлгэж өгдөг, өөрсдөө ажиллуулдаг, өөрсдөө удирддаг, янз бүрийн л хэлбэр байгаа юм л даа. Яг тэр багц хуулийг бүр хэрэг болгож монголоор орчуулаад өгсөн байгаа, Сангийн яаманд.

Удахгүй энэ хуулийг оруулж ирээд батлуулчихна, тэр үед ийм жагсаалт батлах юу ч биш л дээ. Гэтэл нөгөө хууль ч байдаггүй, жагсаалт ороод ирдэг. Энэ үндсэндээ тендергүйгээр энэ компаниудад өгнө гэсэн үг л дээ. Чи барьчих, бид мөнгийг нь зээлээ дараа нь өгье гээд. Бид их гашуун туршлагатай болчихсон. Ийм юмыг одоо батламааргүй байгаа юм. Улаанбаатар Лүнгийн замыг хар. Дараа төлөх нөхцлөөр барьж байгаа. Нөхцөл тодорхойгүй, яах гэж 100 хэдэн км замыг нэг компанид өгдөг юм. Тэр аваар, замын хажуу талын тусгай зам хийгээгүй бөөн шороон дунд. Би сар болгон Өвөрхангай явдаг тэрүүгээр. Урд талын машины улаан гэрэл харагддаггүй шүү дээ. Шороо тоосных нь араас. 57 аваар гарсан байгаа энэ замын ажил эхэлснээс хойш. Тэгээд найзан дундаа өгчихдөг. Дараа төлөх нөхцөл гэдэгт тендер хамаардаггүй учраас тэр олон шалгадаг бүх шалгуурууд нь байхаа больчихдог. Ийм нэг хууль бус юм яваад байгаа юм.

Дараа төлнө үү, одоо төлнө үү ялгаагүй л улсын төсвөөр хийлгэж байгаа ажил шүү дээ. Тэгээд тендерийнхээ хуулиар нөхцлүүд нь  хатуу байгаад байдаг, дараа төлнө гэхээр нөхцөл нь суларчихдаг, яаж ч тохирч болдог. Ийм учраас энийг хэлэлцэхгүй гээд байгаа. Засгийн газрын хуулиа оруулж ирээд, эхлээд хуулиа баталсны дараа хэлэлцэж батлахад бүрэн бололцоотой гэж үзэж байгаа юм. Тэгээд би Улаан сайд, Раш сайд хоёроос юу асуух гээд байгаа гэхээр энэ хууль хаачсан бэ? хуульгүйгээр заавал энэ Их Хурлын сүүлчийн чуулганы сүүлчийн өдрүүдэд ийм 4, 5 зуун тэрбум төгрөгний ажил оруулж ирдэг чинь ямар учиртай юм бэ? Өнгөрсөн жилийн төсвөөр ярьж байхгүй яасан юм бэ? Яаруулаад байх юм. Энэ чинь үнийн дүнгий нь тооцоод ирэхээр 452 тэрбум төгрөг байна шүү дээ, энэ жилийн услын төсвийн хөрөнгө оруулалттай тэнцүү хэмжээний юмыг тендергүйгээр хэн нэгэн хүнд өгөх гэж яараад байгааг чинь ойлгохгүй байна л даа.

Д.Лүндээжанцан:-За Раш гишүүн яарч байгаагийнхаа учрыг яринаа.

Р.Раш:-Яараад байгаагийн учир бол улсын эрх ашгийн үүднээс яарч байгаа гэж ойлгож байгаа. Энэ эргэн төлөгдөх нөхцлөөр оруулж ирж байгаа жагсаалтанд дурьдагдсан замууд бол тендер зарлагдаж хийгдэх болно. УИХ-ын тогтоолын төслийг Засгийн газрын хуралданаар хэлэлцүүлээд өргөн барьсан шүү дээ. Тэнд шууд өгөх ямар нэгэн хуйвалдаан энээ тэрээ юу байхав дээ. Тендерт нээлттэй тендер зарлаад л ямар л ном байдаг юм тэрүүгээр л явж таарна. 

Баруун замын хувьд бол Энхболд гишүүний ярьж байгаа үнэхээр үнэн. Би өвөл нэг явсан, бэлтгэл ажилтай нь танилцсан. Тэр л асфальтийн үйлдвэр юу болж байна, хайрга нь яаж байна, бэлтгэл ажлыг хангаж байгаа талаар. Тэгээд уг тендерт ялсан компанийн удирдлагууд байлцуулж байгаад Лүн дээр нэлээн нааш цаашаа гэсэн яриа болсон юм.  Саяхан бас би энэ чиглэлийн замаар яваад ирлээ. Ажил бас гайгүй нэг үеэ бодох юм бол овоо эхэлчихсэн. Одоо Эмээлтийн зөрлөж дөхөж яваа. Өнгөн хучилтийг нь арай хийгээгүй, доод талын үе давхаргуудыг нь хийчихсэн. Насанжаргал гэж нэлээн туршлагатай ийм замын удирдах ажилтнаар уг ажлыг толгойлуулахаар миний шийдвэр гарсан. Энэ дээр бас наадмаас наана ямар ч байлаа гэсэн Цагаан хөтөл гэж эндээс 30-аад шахуу км энэ газрыг кровый износ хөөцөлдөж байгаад дуусгана гэж үзээд байгаа шүү дээ. Тэгээд цаашдаа ер нь энэ чиглэлийн замыг энэ жилдээ багтааж хийхээр ингэж л зүтгэж байгаа. Тэгээд урд чиглэлийн зам ч мөн ялгаа байхгүй, бид нар нэг их явдаггүй болоод сайн мэдэхгүй байгаа юм. Тэнд нэг Солонгосын компани эг маг хийж байгаад бас жаахан ажил хойшлуулсан тал бий. Тэгэхдээ хоёр талаасаа барьж байгаад бүх нөхцлийг бүрдүүлж өгсөн. Тэрэн дээр ямар нэгэн маапаан юм гарахгйү байхаа гэж ингэж ойлгож байгаа.

Гуравдугаарт, тийм ээ, энэ өвөл нэг хэлэлцэх гэж байгаад  яг хууль гараагүй гэж хойшлуулаагүй, ер нь сайн дутуу юм үлдэж үү, үгүй юу, нэг мөсөн жагсаалтанд хамруулъя гэсэн ийм байдлаар асуудалд хандсан. Тэгээд эргэн төлөгдөх нөхцөл гэдэг бол олон улсын хөрөнгө оруулалтын практикт байдаг л ийм жишиг юм байна л даа. Хууль одоо ухаандаа гараагүй хуулийг… яахав боловсруулж байна, Хууль зүйн яаман дээр ч нэлээд нь бий, манай яам үзэж хараад, гэхдээ өнөөдрийн байдлаар бид нар бодъё доо. Яг монгол хөрсөн дээр ургуулаад бодохоор зэрэг хэзээ хууль төрж гарч ирэхэв, дараагаар нь хэзээ уг асуудлыг батлахав, тэгээд замы ажил гэхээр зэрэг нэлээд ийм удаашралтай байгаа юм. Энд хатуу тендерийн нөхцлөр явна, ямар нэгэн маапаан маргаан гаргахгүй байхыг л хичээнэ шүү дээ.

Д.Дондог:-Улаанбаатар хотын замын хөдөлгөөнтэй холбогдулаад, ачаалалтай холбогдуулаад давхар зам тавина гэсэн яриа нэлээн байгаад байдаг. Энэ тухай ер нь энэ оны төсөвт ерөөсөө суугдаагүй юмуу, нэмж зам тавих боломж юм байхгүй юу? Төсвийн тодотгол юм хийх бол энэ талаар суулгах уу? гэсэн нэг асуулт байна. Тэгэхгүй бол Улаанбаатар хотын замын хөдөлгөөн чинь үнэхээр багтахаа байчихаад байна шүү дээ, ачааллаа даахгүй болчихоод байна.

Хоёрдугаарт, Улаанбаатар Лүнгийн зам яг сүүлийн хугацаа хэдэн сард орох вэ? өнгөрсөн жил юунаас болоод энэ хэсэг нь тавигдаагүй юм бэ? өнгөрсөн жил яагаа ч үгүй байхад бүгдийг нь хуулаад хаячихсан юм байна лээ шүү дээ. ТЭгээд одоо тавихгүй байгаад байдаг. Энэ хооронд чинь явж байгаа бүх л баруун чиглэлийн авто машин чинь үнэхээр хүндрэлтэй явж байна шүү дээ. Зүгээр нэг өөр талын зам бол өөр хэрэг. Энэ чинь шороон зам аваачаад ховхлоод хаячихсан, бөөн проблем байх юм, энэ өнгөрсөн жилийнх нь тавигдах ёстой зам нь тавигдаагүй юмуу? юунаас болоод тавигдаагүй юм. Энэ жилийн хувьд яг эцэслэж хэдий хугацаанд ашиглалтанд орох вэ?

Налайх-Зуунмодын хоорондох замыг одоо 4-р зөрлөг хүрчихсэн байгаа. Тэндээс цааш нь холбочихъё гээд өчнөөн жил санал тавиад яваад байгаа. Энэний зураг төсөл хийгдэж байгаа гэсэн хийгдээд дууссан болов уу, та мэдэж байгаа болов уу?

Улаанбаатар-Мандалговийн зам энэ жил ирэх жил хоёр 100 км явна гэж. Энэ жил яг хэдэн км явах юм бэ? 100 км явна гэдгээсээ.

Р.Раш:-Давхар зам энэ эргэн төлөгдөх нөхцлөөр орж ирж байгаа саяны миний уншсан жагсаалтанд байгаа юма. Саппорогийн аюулгүйн тойргийн хоёр түвшний огтлол гэж. Баянбүрдийн уулзварын хоёр түвшний огтлолцол, цаашаа Ажилчны гудамжийг Нарны замтай холбох төмөр зам дээгүүр гүүрэн гарц барих, энэ мэтчилэнгийн замууд жагсаалтанд орсон. Ер нь энэ 15 чиглэл байгаа л даа. Нэлээн сайн шигшиж, зайлшгүй давын өмнө хийхгүй бол дан улсын хөрөнгө, улсын төвлөрсөн төсөв хараад, жил болгоны төсөв хараад ингээд суугаад байхад үнэхээр тэсэх янзгүй нь ээ гэсэн ийм л зүйлүүдийг үндэслэл болгож оруулж ирж байгаа юм.

Баруун замын талаар би түрүүнд ярилааг, үнэхээр хэцүү л дээ. Тоосон хөшиг татчихаад явж суухад ч хэцүү, барьж байгаа наад замчид барилгачиддаа ч хэцү, өнгөрсөн жилийн саатсан гол шалтгаан бол зам дээр нь барьчихсан. Ер нь манайхан шиг тэгдэг шүү дээ. Тулгаад нөгөө хуушуур бууз зарах гээд тулаад буучихдаг. Тэгээд хашаа байшин, нөгөөхийг нь зайлуулах гэхээр зэрэг төчнөөн сая төгрөг нэхдэг. Тэр нэхсэн мөнгийг төлнө гэхээр зэрэг цаад замын компанид ямар юм байхав гэх мэтчилэнгээр. Тэгээд Төв аймгийн захиргаанд тавиад одоо 2 газар зайлшгүй хөдөлгөх шаардлагатай байгаа юм л даа. Энийг чинь бас индүүдээд цаашаа барь гэж болохгүй байнаа. Улс амьтан амьдарч байгаа, янз бүр болохоор зэрэг. Иймэрхүү бэрхшээлүүд л өнгөрсөн онд зөндөө гарсан юм байна лээ. Одоо хоёр цэг дээр байгаа, тэр нь ер нь асуудлыг шийдчихнэж гэж үзэж байгаа. Би бас орон нутгийн нөхдүүдэд хандсан. Улаанбаатарын захиргаа ч гэсэн энэ дээр дэмжих ёстой. Улсын шинж чанартай замыг, энэ том бүтээн байгуулалтын ажил хийж байхад жижиг шугам сүлжээ гэх юму, хашаа байшин эд нар том эрх ашгийн үүднээс бас байр зайгаа олохгүй бол болохгүй болчихоод байгаа юм шиг байгаа юм.

Тоос манараад байгааг гайгүй л усалж явж байна лээ. Ганцхан намайг явахад услаагүй байх гэж ингэж бодож байгаа. Би бас өдөр болгон мэдээллийг ингэж аваад байдаг. Сайн усалж, ер нь тоос манан хадаад байдаг нь гайгүй байх учиртай.  Тун болохгүй тохиолдолд 4.61-ийн гармаар дамжуулаад тэгээд баруун тийш нь гаргая гэсэн ийм асуудлыг тавиад байгаа юм. Тэгэхээр замын цагдаагийн нөхдүүд маань тэрэн дээр цагдаа хүрэлцэхгүй байна. Тэднийг аж цалинжуулах вэ гэсэн бас нэг өчих мэхний маягтай юм гаргаж ирчихээд байж байгаа. Усалгааг нь сайн хийгээд ингээд чиг чигийнхээ ажлыг үнэнчээр хөөцөлдөөд явах юм бол би болно гэж бодоод байгаа шүү дээ.

Налайх-Төв аймгийн зам чинь хэрэгтэй л байдаг зам байгаа юм. Энэ тусаагүй яваад байгаа. Зураг хийгдэж байгаа л юм байна лээ.Налайхын зам, Богд уулын арын зам хоёрын зураг бол хийгдэж байгаа юм байна лээ, арай дуусаагүй, Богд уулын арынх нь бараг дуусч байгаа гэсэн.

Д.Батбаатар:-Энэ замууд тэнд ийм зам, тэрүүгээр энүүгээр гаргаад гээд тогоо шанага тойрсон юм ярихаа болимоор юм. Ямар хугацаанд гүйцэтгэх вэ гэдгээсээ илүү ямар хугацаанд төлбөрийг нь монголын Засгийн газар тэр татварын мөнгөөрөө буцааж төлөх юм бэ? Энэ чинь гүйцэтгэл нь 2008-2010 ч гэдэг юмуу, 2009 он гээд  тавигдчихсан байна. 12 он гээд зарим нь. Хэдий хэмжээний хөрөнгө оруулалтыг хэдэн жилийн хугацаанд буцааж төлөх тухай тогтоолын төсөл дээр огт алга. 7 жил төлөх юмуу, 10 жил буцааж төлөх юмуу, тэгээд хуулийн орчин нь гүйцэд болоогүй байж байдаг. Тэрэн дээрээ анхаарч, тэрнийгээ тооцсон юдм байгаа юмуу? зүгээр тендер гэдэг юмуу, тийм байдлаар энэ богинохон цаг хугацаанд баахан хүмүүст замын тендер өгөөд ирэх жил жилийн дотор Засгийн газар буцааж төлөх үүрэг хүлээгээд авчихвал төсөвт чинь хүндрэл учирна шүү дээ. Хугацааны талаар ямар шийдвэр гарсан юм бэ? тодорхой яригдсан уу, яригдаагүй юу? яригдаагүй бол энийг хугацаагаа тодорхой болтол нь буцаах хэрэгтэй байхаа.

Р.Раш:-Хугацааны хувьд яригдсан. 2008 онд баригдсан юм юу ч байхгүй юм чинь тавигдаагүй. 2009 онд 11.3 тэрбум, 2010 онд 19.9 тэрбум, 2011 онд 63.6 тэрбум гэх мэтчилэнгээр 2015 он хүртэл 24.1 гээд. Нийтдээ 443.9 тэрбумаар ингэж тавигдсан юм. Хуваарь гарсан. Яахав дараа жилүүдийнхээ төсвийг урьдчилаад хэрэглэчихэж байна гэсэн ийм асуудал тавьж байгаа юм л даа. Энэ зөв нь зөв л дөө. Тэгэхдээ зайлшгүй юман дээр харин цаг хожиж урагшаа инэгж тавих нь харин ч үхмэл их хөрөнгийг эргэлтэнд оруулсан нэлээн тийм үр дүнтэй, ирээдүйтэй хөрөнгө оруулалт юм биш үү гэсэн ийм л ойлголт надад төрөөд байдаг юм. 

Л.Одончимэд:-Энэ уг нь их чухал асуудлууд байна, яг л хүлээгдэж байгаа зүйлүүд байна. Яг хэрэгжүүлэх дээр би нэг ганц хоёр зүйл асуумаар санагдаад болохгүй байна. Мандалговь, Даланзадгадын 163 гэж байгаа юм. Улаанбаатар Мандалговь гэхээр 100 гэсэн байгаа юм. Энэ хаанаас эхлээд хаашаа яваад байгаа юм. Улаанбаатараас эхлээд хэсэг тасарч байгаад тэгээд Мандалговь ороод цаашаа явмаар юмуу, эсвэл Чойроос явах ч юмуу? энийг сонирхож байна, нэгдүгээрт.

Хоёрдугаарт, Сүхбаатар аймгийн Баруун-Урт, Эрдэнэцагаан, Бичигт рүү тавина гэсэн байгаа юм, 290 км зам. Энэ тийм их чухал уу? нөгөө цайр юмаа зөөдөг барьдаг чинь наашаа хөндлөн төмөр замаараа Дорноговийн шугам руу зөөх юм гэж бид ингэж ойлгож байсан, энийг сонирхож байна.

Гуравдугаарт, давхар гарц, нүхэн зам гээд энэ манайхны… манайхан чинь шулуун замаа ч тавьж чадахгүй юм байна шүү дээ. Ноднин тавьсан замнуудын чинь талыг тавьсан зам байж л байх юм. Баянзүрх рүү явахад Батбаярын тал зам гэсэн өрөөсөн талыг нь тавьсан зам байж л байдаг. Би гадныхан хэр оролцож энд хийх юм, энэ үнэхээр эргэлттэй зам Саппорогийн тэнд ч юмуу, Баянбүрдийн тэнд /15.45-16.45 цаг.Ц.Нарантуяа/ эргэдэг давхар зам хийх юм бол гадныхан ер нь яаж оролцох нөхцөлийг хангаж өгөх юм бэ гэдэг. Манайхан бол тэр эргэлттэй нарийн юмнуудыг тавьж чадахгүй. Шулуун замаа тавьж чадахгүй. Зүгээр дээрдэж л байгаа, өсөж байгаа, ажилчид бэлтгэж байгаа ингэж ойлгож л байгаа. Өөрөөр хэлбэл энэ нарийн юмнууд дээр гадны хөрөнгө оруулалт, нөхцөлийг хэр тавьж өгөх юм бэ гэдгийг сонирхож байна. 


Д.Лүндээжанцан: - За хариулъя. 


Р.Раш: - Өмнөговь чиглэлийн замыг Дундговь аймгаас цаашаа наашаа, Улаанбаатараас урагшаа, Өмнөговиос наашаа гэсэн ийм 4 фронтоор явна гэж төлөвлөсөн юм. Тэгэх нь илүү үр дүнтэй гэж энэ зөвлөгөө өгдөг нөхөд яриад байгаа юм. Орон нутаг ч гэсэн ийм хүсэлтийг гаргаж байгаа юм. Энэ чинь эргэн төлөгдөх нөхцөл, улсын төсөвт бас хагас нь шингэж байгаа байхгүй юу. Тэгээд энэ эргэн төлөгдөхийгөө ярих гээд одоо би. 


Тэр Сүхбаатарын хувьд бол юу шүү дээ, Мянганы зам тэр хойгуур явж байна. Тийм ээ. Тэгээд Бичигтийн чиглэл гэдэг чинь бас одоо гадаад зах зээл их цаанаас нь зам түрээд ороод ирж байгаа. Хэрвээ наанаас нь тосоод явах юм бол нэг 200 орчим километр, 200 гаруй километр тавиад тэгээд хүрчих гэсэн ийм л тооцоог хийгээд байгаа юм. Ийм байдлаар одоо тавьсан. 


За давхар гарцын хувьд өөрийн чинь ярьдаг үнэн. Одоо тэгээд чадахийгаа бол чадна гээд, чадахгүйгээ бол, энэ тендер зарлагдана шүү дээ. Ер нь зүгээр Улаанбаатар хотыг уран сайхан замтай байлгана гэдэг яах аргагүй л одоо хотын гол чухал ийм асуудал. Тэгээд тендер зарлагдаад ингээд ирэхээр зэрэг тэр нөхцөлүүдээр одоо магадгүй гадаадынхан хүч түрээд ороод ирэх байлгүй дээ. Зүгээр энэ дээр Японы тал бол манай хүмүүс надад ярьсан. Урд өмнө нь Японы тал асар их сонирхож байсан гэж. Энэ Улаанбаатар хотын, ялангуяа давхар зам, тэгээд зам гүүрийн энэ уран нарийн тэр инженерийн хийцтэй барилга байгууламжийг барихад бол ингэдэг юм билээ. Тэгээд яах вэ тендер зарлагдаад ингээд ирнэ. Тэгээд хэн нь илүү техник, эдийн засгийн илүү нөхцөлийг ингэж өгнө. Тэр нь л одоо ялж гарах байна. Тэгэхдээ өөрийн тань ярьж байгаа тэр саналыг бол би хувьдаа бодохдоо харгалзаж үзэх ёстой хүчин зүйл гэж одоо ойлгож байна. 


Д.Лүндээжанцан: - За Р.Эрдэнэбүрэн гишүүн асуултаа асууя. Хэлэлцэх асуудал олон байгаа шүү, нөхөд өө.


Р.Эрдэнэбүрэн: - Нэгдүгээр асуулт нь, Улаанбаатар-Мандалговийн тэр 260-аас чинь 100-н ингээд шийдэгддэг. 160 нь өөр хөрөнгөөр шийдэгдэж байна гэж ойлгож болох уу? Тэгээд энэ бүгдээрээ нийлээд 2008-2008 онд ашиглалтад орно гэж ойлгож болох уу гэж 1 дүгээр асуулт байна. 


Хоёрт нь, энэ 14-т Баруун-Урт, Эрдэнэцагаан, Бичигтын чиглэлийн хатуу хучилттай зам гээд 290 байна л даа. Ер нь болэхлээд аймгуудынхаа төвүүдийг хатуу хучилттай замаар холбоё гэсэн ийм зорилт тавьж байгаа гэж ойлгож байгаа. Тэгээд энэ Бичигт руу ямар зорилгоор ийм, тэгээд 290 километр. Үнийн дүн нь бол бүр энэ дотроо бараг хамгийн их нь байна шүү дээ 68.0 тэрбум гээд. Ямар учраас тавьж байгаа юм бэ? Энийг тайлбарлахгүй юу? 


Гуравт нь, одоо энэ нийслэлийн хүн амын нягтаршил энэ тээврийн хэрэгслэл орж ирж байгаа энэ байдлуудыг хараад байхад нийтийн тээврийн шинэ үйлчилгээ зайлшгүй шаардлагатай харагдаад байгаа юм. Тэгээд энэ чиглэлээр одоо тэр метро байгуулъя, метро баръя, техник-эдийн засгийн үндэслэл байгуулъя гээд Их Хурлын нэг тогтоолд бас оруулсан л даа. Агаарын бохирдлыг бууруулах тухай тэр тогтоолд бол Улаанбаатар хотод метро байгуулах техник-эдийн засгийн үндэслэл хийх, судалгаа хийх гэсэн тийм тогтоолын заалт хүртэл явж байгаа. 


Манай Зам, тээврийн яам одоо энэ чиглэлээр ямар бодлого барьж байна вэ? Энэ нь одоо эргэн төлөгдөх ч гэсэн тэр, төсвийн хөрөнгөөр хийх зүйлүүдэд ерөөсөө энэ шинээр нийтийн тээврийн үйлчилгээний үйлчилгээ нээх тийм ямар ч үнэр гарахгүй байгаа. Сая одоо тэр Ерөнхийлөгчид нэг удаа тэр метро, тэр судалгаа хийж байна уу гэсэн тийм зүйл ярьж байгаа харагдаж байсан. Байнгын хорооны дарга Я.Санжмятав хоёр. Өөр одоо ерөөсөө энэ чиглэлээр ярьж байгаа юм, Зам тээврийн яам энэ чиглэлээр ер нь ямар бодлоготой байгаа юм бэ? 


Р.Раш: - Ийм юм байна. Улаанбаатар-Мандалговийн чиглэлийн зам Өндөрдовын бааз, Ногоондовын даваа 36.9 км зайг бол юугаар хийнэ, эргэн төлөгдөхөөр хийнэ. За улсын төсвөөр Ногоондовын даваа, Дэлгэрцогт сум 89.3 км-ыг хийнэ гэж. Дэлгэрцогт-Мандалговийг 42.7, мөн тийм шугамаар хийнэ гэж ингэж төлөвлөсөн. За гадаадын зээл гэдэг юм бол одоохондоо харагдахгүй байна. Тэгэхдээ санал болгож байгаа юм бол байна. Ер нь урд чиглэлийн зам. За нэгдүгээрх нь ийм асуудал. 


Хоёрт нь, метроны тухай асуудал ярилаа. 


Р.Эрдэнэбүрэн: - Хоёр дахь нь Бичигтийн тэр..


Р.Раш: - Тийм. Бичигтыг ч одоо би түрүүнд хариулсан. 200 гаруй км газрыг одоо тэр зүүн урд талд том зах зээл, цаанаасаа дэд бүтэц сүрхий дөхөж ирж байна. Тэгээд манай зүүн хязгаар чинь одоо эрдэс баялаг, эдийн засгийн эргэлтэд оруулж чадах юм бол ер нь их л ирээдүйтэй гэж л ингэж л үзээд байгаа учраас тийш нь одоо тавьсан л байгаа юм. 


За метроны асуудал яригдаж байгаа. Энэ манай тээврийн газар дээр бол нэлээн ийшээ тийшээ явж үзсэн ч юмнууд байна. Ер нь тэгээд барилга байшин ингэж сүрхий шахагдаад барьчихсан өнөөгийн нөхцөлд зам дээр үеийнхээрээ одоо давчуу. Ийм учраас цаашид хотын тээврийн асуудлыг шийдэхэд баруун зүүн цэгийг холбосон метро нэг их хол биш баригдаж таарах байлгүй дээ гэж ингэж л төсөөлөөд ажиллаж байгаа. Тэгээд дээр нь нөгөө шинэ онгоцны буудал гээд ингээд гараад ирнэ. Тийш ээ ч гэсэн Улаанбаатар хот шинэ онгоцны буудлын хоёрын хооронд одоо зүгээр мундаг том орны жишгээр хурдан галт тэрэг явж чадахгүй байх л даа. Эхний байдлаар бол хурдан зам бол зайлшгүй тийшээ хэрэгтэй. Ийм төслүүд анхны байдлаар нэлээн үндэслэлтэй боловсруулагдаж байна. 


Д.Лүндээжанцан: - За Я.Санжмятав гишүүн асуултаа асууя. 


Я.Санжмятав: - Энэ эргэн төлөгдөх нөхцөлөөр зам барих гэж байгаа асуудлыг би дэмжиж байгаа юм. Монгол Улсын хувьд бол өнгөрсөн 4 жилийн хугацаанд мэдээлэл, харилцаа холбооны хувьд нэлээд томоохон асуудлыг шийдээд нэг талд нь багтаачихлаа. Эрчим хүчний сүлжээнд энэ 300 гаруй сумдуудаа холбоод, төвийн болон сэргээгдэх эрчим хүчээр хангагдах бололцоо бүрдлээ. Одоо бидэнд энэ замын асуудал гэж айхтар шүдний өвчин байсан юм. Тэгээд энэ асуудлыг би оруулж ирж байгаад бас баяртай байна. 


Төвлөрсөн газрууд буюу хатуу хучилттай замаар холбогдсон аймаг, сумдын хувьд бол нэг их тийм санагдаж бодогдоод байх зүйл байхгүй байх. Ялангуяа хотоосоо хязгаарлагдмал байгаа баруун зүүн хязгаартаа байж байгаа аймаг, сумдуудын мөрөөдөл бол энэ хатуу хучилттай зам байгаа юм. Тийм учраас энэ асуудлыг бол хугацаа алдалгүйгээр бас энэ хэлэлцэх эсэх асуудал шийдсэний дараагаар ёстой анхны хэлэлцүүлгээр нь шийдээд өгөх нь зүйтэй гэсэн ийм бодол байна. Магадгүй зүгээр энэ Засгийн хугацаанд шийдэж ажлыг нь, тендерийг нь зарлаж амжихгүй байж магадгүй. Гэхдээ бид дараагийн Засгийн газрыг ажлыг нь хийх бололцоог нь нээх энэ Их Хурал хангах ёстой гэж ингэж ойлгож байна. 


Тэр дундаа Тосонцэнгэлээс Улаангомын чиглэлийн хатуу хучилттай замыг хугацааг нь нэлээн хойш нь тавьсан байх юм. 2010-2012 он хүртэл. Мөрөнгөөс Улиастайн чиглэлийн 152 км хатуу хучилттай замыг 2011-2012 онд дуусгана гээд. Энэ яах вэ улсын төсвөөр баригдах замтайгаа холбож цааш нь үргэжлүүлэх гэдэг үүднээс Тосонцэнгэлээс цааш нь тавьсан юм шиг байна. Ийм учраас нэгэнт одоо эргэн төлөгдөх нөхцөлөөр гадаадын болон дотоодын хөрөнгө оруулагчдын татах гэж байгаа бол заавал тэрийг хүлээлгүйгээр хугацааг нь 2008 оноос эхлүүлээд явбал яасан юм бэ, энэ хоёр зам дээр анхаараачээ гэж би хүсэж байна. 


Ялангуяа манай орны хувьд бол энэ ашигт малтмалыг ашиглах, хуваах, одоо бусад орнуудтай хамтарч ажиллах асуудал нэлээн тавигдаж байна. Газрын хэвлийгээ сэндийлж нөөцөө ашиглаж гадныхантай хуваах асуудал тавигдаж байгаа бол бидэнд энэ гадаадын болон дотоодын хөрөнгө оруулагчдыг татаж байж энэ хатуу хучилттай замаар улс орноо холбох асуудал хамгийн чухал. Хэзээ төлөгдөх асуудал дээр нэг их санаа зовох хэрэггүй. Нэгэнт хийлгээд авсан, бүтээлгээд авсан юманд бол буцааж төлөх боломж бол бас улсын хувьд гарна байх гэж ингэж найдаж байна. Тийм учраас энэ асуудлыг хэлэлцэх нь зүйтэй гэсэн бодолтой байна. Хугацааны хувьд бол ялангуяа Тосонцэнгэлээс Улаангом хүртэлх хатуу хучилттай зам, за Мөрөнгөөс Улиастай хүртэлх энэ хатуу хучилттай замын хугацааг нь. Бусад ажлууд нь бол 2008, 2009 онд эхэлж байна. Гэтэл энэ хоёр замын хувьд 2010, 2011 он гэсэн байна. Энийг нь урагшлуулж өгөөч. Ийм боломж байна уу гэж Р.Раш сайдаас асууж байна. 


Хоёрдугаарт нь, Лүнгийн зам бол нэлээн тийм үнэхээрийн хүн болгоны бухимдлыг төрүүлсэн ийм зам байсан. Энэ тендерээр олгогдсон юм уу, эсвэл шууд гэрээгээр олгогдсон юм болов уу? Энийг тодруулж өгөөч. Магадгүй зүгээр эхний ээлжинд манай компаниуд, дотоодын үндэсний компаниудын хувьд туршлага муутай байсан тал бий. Гэхдээ бид энэ хүмүүстээ итгэж байж, энэ хүмүүсээ сургаж байж энэ олон зуун км замыг тавихгүй бол хүлээж байгаад гадны улсуудад өгөөд яваад байх ийм боломж байхгүй байх. Тийм учраас Лүнгийн замыг ямар компани авсан юм, цаашдаа манай дотоодын үндэсний компаниуд энэ эргэн төлөгдөх нөхцөлөөр тавигдах замууд дээр орох одоо хөрөнгө оруулалтаа хийх бололцоо нь хэр байна вэ. За бусад орнуудын хувьд ирсэн саналууд байна уу гэж. Ялангуяа одоогоос 2 жилийн өмнө бол Солонгосын хэд хэдэн компаниуд надаар дамжуулаад бас Зам, тээвэр, аялал жуулчлалын яаманд саналуудаа тавьж байсан. Монгол Улсын Засгийн газар удаашралтай учраас хөрөнгүүдээ оруулах бололцоогүй байна гэсэн ийм зүйлүүд яригдаад байсан юм. Тэгвэл тэр Японы болон Солонгос, энэ туршлагатай орнуудын компаниудаас ирж байгаа саналууд нь хэр байгаа юм бол,бололцоо нь хэр байгаа юм бол. Энэ асуудлаар тайлбарлаж өгөхгүй юу?


Д.Лүндээжанцан: - За Р.Раш сайд. Я.Санжмятав гишүүний асуултад хариулъя. 


Р.Раш: - За нэгдүгээрх асуудал хугацааны тухай ярьж байна. Санал байна. Үнэн л дээ. Тэгэхдээ нөгөө улсын төсвөөр хийгдэх, бусад санхүүгийн эх үүсвэрээр хийгдэх гэдэгтэй л уялдуулаад ингэж одоо тавьсан хэрэг. Гарч байгаа саналыг анхааралтай авч үзэлгүй яах вэ гэж ингэж ойлгож байна. 


За цааш нь Я.Санжмятав гишүүний. Энэ Лүнгийн замыг би тендертэй л хийгдсэн гэж л дуулсан шүү дээ. Манай Д.Баасанхүү нэмээд хэн хэнтэй яаж өрсөлдсөн юм, яаж ялсан юм тэр энэ тэрийг жаахан дэлгэрүүлээд хэлээд өгөхгүй юу. Би жаахан мэдээлэл дутаж байна. 


Д.Баасанхүү: - Лүнгийн замын хувьд бол тендерээр хийгдсэн. 2006 оны 12 сард тендер зарлаж 168 км замыг 2 багц болгоод 62, 102 гэсэн ийм хоёр хэсэг болсон. Одооний яриа болоод байгаа 102 км дээр нэг хятадын компани, энэ Очир төв компани хоёр хоорондоо өрсөлдөөд, тэгээд хятадын компанийг нь болиулаад энэ Очир төв тендерт ялж гарсан юм. Тэгээд тендерээр хийгдэж байгаа юм. Зүгээр энэ замын хувьд түрүүн гишүүд нэлээн асууж байсан. Энэ чинь баригдаад 20-иод, зарим нь 30 жил болсон ийм зам байсан учраас замын далангууд нь өвчилсөн. Нийт хиймэл байгууламжуудыг солих шаардлагатай байсан. Ноднин бол энэ дээр бараг 100-гаад хиймэл байгууламж солигдсон. Далангуудыг нь бүгдийг нь сольж ингэж янзалсан байгаа юм. Энэний тулд дээд хучилтыг нь авчихсан юм. Тэгээд одоо өвөл болсон. Одоо энэ жил яг гэрээгээрээ бол 10 сарын 30-нд өгөхөөр байгаа. Түрүүн Д.Дондог гишүүн асуусан. Түрүүн сайд хэлсэн. Эхний 30 км-ийг бол улсын баярын өмнө өгнө гэсэн ийм л юутай байж байгаа юм даа. 


Д.Лүндээжанцан: - За Ж.Гүррагчаа гишүүн асуултаа асууя. 


Ж.Гүррагчаа: - За баярлалаа. Мэдээжийн хэрэг энэ замын асуудлыг түргэн хийгээд одоо аятайхан замаар явах гэсэн хүсэл мөрөөдөл хүн болгонд байлгүй яах вэ. Гэлээ гэхдээ эцсийн эцэст одоо бид энэ хөрөнгө мөнгийг яаж зарж байна вэ, ямар чанартай, юу хийж байна гэдгээр нь ажлаа хэмжихгүй бол болохгүй байгаа юм л даа, үнэхээр. 


Өнөөдөр ингээд энэ баруун замаар явж байхад тавьсан замуудын ялгаа бол үнэхээр асар их. Тэгээд энэ дээр хамгийн гол нь бол хэн итгэлээ өгч, хэнд одоо энэ төсвийн мөнгийг өгч энэ замыг бариулах вэ гэдэг дээр л хамгийн гол асуудал байгаа юм байна гэж би ингэж боддог. 


Тэгэхээр өнөөдөр бол үндсэндээ энэ урьдчилаад өгнө гэдэг бол энэ тендерийг хялбарчлах нэг том арга л даа. Энэ дээр бол би булхиа будлиан байна гэж үнэн хэрэг дээрээ боддог. Энэ чаддаг газруудад нь өгч чаддаггүй асуудал их байна. Жишээлэх юм бол энэ баруун зам гээд яриад байгаа. Жишээлэх юм бол сайхан хэллээ. 102 км, 62 км зам одоо ингээд өнгөрсөн жил 2 байгууллагад өгсөн. Жаран хэдэн км ч гэсэн тэр байгууллага, тэр цаад газар бол замаа хугацаанд бариад ингээд өнгөрсөн жил ашиглалтад өгсөн. Өнөөдөр энэ наад үлдэж байгаа 100 гаруй километрийг нь хуулаад хаячихсан, ёстой нэг тамаа эдэлж байна шүү дээ, энэ баруун чиглэл рүү явсан улсууд. Хүн там эдлэх яах вэ, энэ байгаль одоо ер нь сүйд болж байна. Тэр хавийн өвс ургамал, тэрийг идэж байгаа мал ер нь ямархуу юм идэж байгаа бол. Ерөөсөө аюултай байна. Тэгээд энэ дарга нар, сайд нарыгаа явахаар нь замыг нь усалж байгаа гэж хэлдэг юм байна л даа. Өнөөдөр усалж байгаа юм бол ёстой байхгүй байгаа. 


Энэ Дарханы зам, энэ салдаг 22-ын цаана салдаг газар бий шүү дээ. Тэр нь дээр нэг жаахан газар усалсан байна лээ. 50 метр газар байх. Ерөөсөө усалсан газар нь тэр. Би өнөөдөр энэ замаар яваад ирсэн. Тэгээд бусад нь бол ерөөсөө л улаан шороо эргэсэн энэ хэвээрээ байна. Тэгээд энэ хийх дарааллыг нь одоо хэлж өгдөг юм байдаггүй юмуу? Ерөөсөө одоо ингээд нэг жилд нь замыг нь хуулж хаячихаад, бүгдийг нь хуулж хаячихаад, муу ч гэсэн замтай л байсан. Дараа жил нь ингээд барина гээд явж байна. Энэ чинь их л төвөгтэй байдалд орох юм. 


За үүнийг оршил болгож хэлж байгаа юм. Тэгэхээр одоо энэ тендерт саналаа өгсөн компаниуд байна уу? Энэ компаниуд одоо голцуу манай улсын компаниуд байна уу? Эсвэл одоо гадны компаниуд тэр дотор байна уу, үгүй юу? Ер нь бол яах вэ хүний яарсан сэтгэлийг би ойлгож байна. Тэр тусмаа өнөөдөр энэ зам дээр дадлага хийж боломгүй юм шиг надад санагдаж байгаа юм. Юм сургах гэж энэ замыг барих юм бол, нэг компанийг. Энэ бол утга байхгүй. Тэгэлгүйгээр сурсан, хийсэн, одоо чаддаг, чанартай энэ газар нь өгмөөр байна. Энэ дээр л гол анхаарлыг тавимаар байна гэж хэлж байгаа юм. Тийм учраас миний асуух гээд байгаа юм бол ийм хэдэн юм асууя гэсэн юм. 


Нэгдүгээрт, одоо хамгийн үнийн бага санал өгсөнд өгчихөөд байдаг юм уу гэсэн ийм бодол байгаа юм. Гэлээ гэхдээ цаад компанийнхаа тэр ажлын туршлага, тэр хөрөнгө мөнгө, техник, тоног төхөөрөмж энэ бүх юмыг нь одоо бодвол хардаг л байлгүй дээ. Тэгсэн мөртлөө тэр өгсөн компаниуд бол үнэхээр одоо, яах вэ дээ өнгөрсөн жил Дашинчилэн хүртэл нэг 8 км зам үлдсэн байгаа. Лүнгийн гүүрнээс нааших зам дээр бол хучилт хийсэн л дээ. Өнгөрсөн оны эцсээр. Тэгээд энэ хийсэн хучилт бол өнөөдөр хуураад унасан, цоороод унасан байна. Үнэхээр даан ч ийм юм хийх гэж дээ гэж сэтгэл өвдмөөр байх юм. Тийм учраас л би үүнийг хэлээд байгаа юм. Түүнээс биш одоо тэр компаниудыг муулж, муухай болгох гэсэндээ үүнийг ярьж байгаа юм биш ээ. Ийм юм цаашдаа битгий давтагдаасай гэсэндээ ийм юм хэлэхгээд байгаа юм. 


Д.Лүндээжанцан: - Санал шүүмжлэл хоёр, асуулт санал зэрэг л явах шиг боллоо. За Р.Раш гишүүн. За нэмэлт минутаа ав. Ж.Гүррагчаа гишүүн. 


Ж.Гүррагчаа: - За баярлалаа. Би энэ бичгийг хараад байхад Баруун-Урт, Эрдэнэцагаан, Бичигтийн замыг тавьсан байгаа юм. Энүүгээр одоо хөдөлгөөн хэр байдаг юм бэ, жилдээ хичнээн машин явдаг юм бэ? Ямар урсгал байгаа юм бэ? Энийг одоо бодож барьсан юм байдаг юм уу? Зүгээр л орсон саналыг нь оруулаад ирж байгаа юм уу? Жишээлбэл энүүгээр бол тун цөөхөн машин явна гэж би бодох юм. Баруун-Уртаар дайраад, Эрдэнэцагаанаар ороод, Бичигтын боомтоор гарах ийм юм ер нь ямар ажил үйлчилгээ явуулахын тулд үүнийг хийж байгаа юм. Эсвэл зүгээр удаа худалдаа наймааны зах зээлийг өргөжүүлэх зорилгоор хийж байгаа юм болов уу? За ийм л асуулт байгаа юм даа. 


Д.Лүндээжанцан: - За Р.Раш гишүүн. Ерөөсөө л сүүлийнх нь л асуултт байна. Бусад нь шүүмжлэл байна. 


Р.Раш: - Ер нь бол Ж.Гүррагчаа гишүүний ярьдаг бол дээд зэргийн үнэн шүү дээ. Үнэхээр чанаргүй юмнуудыг бол одоо бид нар хийж л ирсэн. Тэгээд энийг одоо томхон хүнд даацтай машин явахаар зэрэг нөгөөх нь үйрч унах гээд байдаг. Архангай аймгийн дарга Хүрэлсүх надад бас ярьж байсан. Ноднин жил баригдсан зам гэсэн байхаа, уржнан ч гэлүү, тэгээд энэ жил ховхроод ойчиж байна гээд л. Тэгээд ийм юм бол таны хэлж байгаа одоо үнэн л дээ. Үнэхээр чанар гэдэг юман дээр гол анхаарлаа хандахгүй тооны хойноос ингэж байгаад л тэгээд хямдыг нь хараад яадаг юм. Хяналтын тогтолцоог бол сайн болгох гэж үзэж байна. Технологийн мөрдөх гэж үзэж байна. Материалын чанарыг сайжруулах гэж үзэж байна. 


Ер нь манайд бол яг өөрийн үндэсний нэг 11 компани байдаг бололтой юм. Овоо гайгүй нэг тийм юм барьчихдаг. За тэгээд бусад нь тэгээд ерөөсөө чадахгүй тал руугаа. Тэгээд энэ чинь одоогийн мөрдөж байгаа журмаар бол 3 жилээс дээш ажилласан тийм компанид одоо тендер өгнө гэсэн зарчмыг баримтлаад явж байгаа л даа. Тэгэхээр зэрэг бас энийг шүүмжлэлд өртөөд байгаа юм. Тэгээд энэ чинь хэдхэн компаниуд л хоорондоо хувааж авдаг. Бусад ухаан нь одоо зарим баръя гэсэн энэ ухаандаа бэлтгэл ажлыг яах вэ гэсэн шүүмжлэл бол байагаа. Тэгээд арван хэдээрээ бариулна гэхээрээ зэрэг үнэндээ хүрдэггүй тийм тал байдаг юм билээ. Тэгээд гадны компаниуд бас одоо ингэж авдаг. 


За тендерийн чанарыг бол одоо цаашид сайжруулах, шалгаруулалтыг сайжруулах үнэхээр одоо тийм шаардлага бол зайлшгүй үнэн. Ж.Гүррагчаа сайдын ярьж байгаа. За тэгээд баруун замын ая занг бол байнга явж байдаг. Та надаас илүү мэднэ дээ. 


Д.Лүндээжанцан: - За хууль санаачлагчдаас асуулт асууж дууслаа. Одоо Байнгын хорооны дүгнэлтийг сонсъё. За Байнгын хорооны санал дүгнэлтийг, Эдийн засгийн байнгын хорооны санал, дүгнэлтийг УИХ-ын Д.Бат-Эрдэнэ танилцуулна. Д.Бат-Эрдэнэ гишүүнийг индэрт урьж байна. 


Дараа нь Төрийн албаны хууль, Газар өмчлөлийн хууль гээд том том хуулиуд. Ашигт малтмалын хууль. Том том хуулиуд ингээд шил дараалан хүлээсэн байна шүү дээ. 


Д.Бат-Эрдэнэ: - УИХ-ын дарга, эрхэм гишүүд ээ,


Монгол Улсын Засгийн газраас хатуу хучилттай авто замын сүлжээг өргөтгөн хөгжүүлэх, нийслэл хотын автозамыг сайжруулах, Оюу Толгой, Тавантолгойн орд газрын болон Улаанбаатар хотод барих орон сууцны зарим шинэ хорооллын цахилгаан эрчим хүчний дэд бүтцийг бий болгох зорилгоор өөрийн хөрөнгөөр гүйцэтгэн дараа төлөгдөх нөхцөлтэйгээр барих авто зам, эрчим хүчний барилга байгууламжийн жагсаалт батлах тухай УИХ-ын тогтоолын төслийг боловсруулж, 2008 оны 3 дугаар сарын 20-ны өдөр өргөн мэдүүлжээ. 


Дээр дурдсан тогтоолын төслийг хэлэлцэх эсэх тухай асуудлыг Эдийн засгийн байнгын хороо 2008 оны 04 дүгээр сарын 16-ны өдрийн хуралдаанаараа авч хэлэлцлээ. Тогтоолын төслийг хэлэлцэх явцад УИХ-ын гишүүн Д.Бат-Эрдэнэ ирээдүйд говийн бүсийн хөгжлийн төв болох орон нутгийн авто зам барих асуудлыг хурдавлахад анхаарах, УИХ-ын гишүүн Д.Бат-Эрдэнэ, Р.Буд нар авто замын ажлыг материалын үнийн өсөлт, машин механизмын элэгдэл хорогдлын зардлыг тооцох болон бусад нөхцөлийг харгалзан тендер шалгаруулалтаар бус гэрээ байгуулах үндсэн дээр гүйцэтгүүлэх, УИХ-ын гишүүн Р.Буд автозамын салбарт гадаадын зээл тусламжийн хөрөнгийг түлхүү ашиглах, зураг төсөл нь бүрэн хийгдсэн замыг барих асуудлыг яаравчлах, чанарын хяналтыг сайжруулах үүднээс автозамын ашиглалтад авах асуудлыг төрийн захиргааны төв байгууллага, холбогдох агентлагт хариуцуулах. УИХ-ын гишүүн Д.Ганхуяг, Ц.Цэнгэл нар дараа төлөгдөх нөхцөлөөр зам, байгууламж барих эрх зүйн орчинг боловсронгуй болгох. УИХ-ын гишүүн Б.Мөнхтуяа автозамын зураг төсөл хийх ажлыг гүйцэтгэгч байгууллагад өгөх. Төслийн техник-эдийн засгийн тооцоог хэлэлцүүлгийн явцад дахин нягталж үзэх. УИХ-ын гишүүн Д.Ганхуяг, Ч.Авдай нар авто замын чанар, стандарт болон тендерт шалгарсан байгууллагад тавих хяналтыг сайжруулах. Авто замын ажлыг хуульд заасны дагуу тендер шалгаруулалтын замаар гүйцэтгүүлж байх нь зүйтэй гэсэн саналуудыг гаргасан. 


Түүнчлэн Байнгын хорооны хуралдаан дээр саналаа хэлсэн гишүүд тогтоолын төслийг хугацаа алдалгүй нэн даруй батлах шаардлагатайг тэмдэглэж байв. 


Байнгын хороо уг асуудлыг хэлэлцээд төслийг хэлэлцэх эсэх асуудлаар санал хураалт явуулахад хуралдаанд оролцсон гишүүдийн дийлэнх олонхи нь тогтоолын төслийг чуулганаар хэлэлцэхийг дэмжсэн болно. 


УИХ-ын эрхэм гишүүд ээ, 


Жагсаалт батлах тухай УИХ-ын тогтоолын төслийг хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 


Анхаарал тавьсанд баярлалаа. 


Д.Лүндээжанцан: - За Байнгын хорооны дүгнэлтээс асуух асуулттай гишүүд асуултаа асууя. За алга байна. За Ц.Цэнгэл гишүүн гарсан байна. Энэ чинь гэнэтхэн юун олон гишүүн болчихов. 


Байнгын хорооны дүгнэлтээс асуух юм шүү дээ, одоо бол. Тийм. За Ц.Цэнгэл гишүүн асууя, эхлээд. Одоо бол Байнгын хорооны санал, дүгнэлтээс асуух асуулт. 


Ц.Цэнгэл: - За энэ замыг эргэн төлөгдөх энэ замын жагсаалт орж ирж байна. Энийг одоо бид нар батлах нь зүйтэй. Өнөөдөр бид нар хууль харах юм бол. Тийм учраас энийг бол энэ Их Хурлаар яаралтай ингээд шийдээд өгчихвөл зүгээр байна. 


Зүгээр энэ дээр нэг асуулт байна. Энэ урд нь яах вэ бид нар өнгөрсөн оноос авахуулаад эргэн төлөгдөх нөхцөлтэй хэд хэдэн замын мэргэжилтэнгүүд, яаралтай Мянганы зам, сум суурин газруудыг холбох энэ үзэл баримтлалын хүрээнд бол жагсаалт гаргасан л даа. Өнөөдөр бид нар жишээлбэл Баруун-Урт, Бичигтийн чиглэлийн замыг ингээд барих, тэнд хөдөлгөөний эрчмийн тооцоо яаж гарсан юм? Тэрүүгээр байнга их тийм машин яваад байх ийм шаардлагатай юу? Бид нарын хувьд их томоохон зорилт байж байгаа. Хорин хэдэн аймгуудыг холбоод, дээр нь Мянганыхаа замыг барина гэсэн. 21 он хүртэл. Гэтэл энэ үзэл баримтлалтай чинь энэ таарч байна уу, үгүй юу гэсэн нэгдүгээр асуудал. 


Хоёрдугаарт нь, энэ эргэн төлөгдөх гэдэг энэ нөхцөл бол тендерт байгаа юм. Манай гишүүд бол бас тендергүй юм шиг л ойлгоод байгаа юм. Бүх өнгөрсөн онуудын энэ эргэн төлөгдөх нөхцөлтэй. Тэгээд барих нь өөрийнхөө хөрөнгөөр. Тийм учраас энэ бол орж ирж байгаа хүмүүс нь их хүндрэлтэй байдаг. Хуучин бол Ц.Элбэгдоржийн Засгийн газрын үед бол 6 жилийн дараа билүү, 7 жилийн дараа эргэн төлөгдөх, мөнгийг нь олгохоор байсан. Хэн ч орж ирээгүй. Харин 3 жилийн дараа барьж байгуулснаас хойш гэдгээр бол харин бас мэр сэр орж ирж, тэр баруун, яриа хөөрөө хийгээд байгаа баруун замын асуудал орж ирж байна. Тийм учраас энэ тендертэй учраас бид нар өөрсдөө улсын төсвөөс хөрөнгө олдохгүй байна. 


Ийм учраас бид нар яарч даарч байгаагийн хувьд бол энийгээ дэмжье гэсэн ийм санал байна. За ер нь бол эргэн төлөгдөх гэдгийн хуулийг бол дараагийн юунд гаргах нь зүйтэй юм аа гэсэн ийм санал давхардаад байгаа юм. 


Д.Лүндээжанцан: - Одоо Байнгын хороо, Д.Ганхуяг дарга хариулах уу, нэмж. За Д.Ганхуяг даргын микрофоныг нээлттэй байлгаарай.


Д.Ганхуяг: - За товчхон хариулъя. Энэ Засгийн газраас орж ирсэн жагсаалтаараа батлагдсан өөрөөр хэлбэл хөрөнгө оруулалтаа эргэн нөхөх, эдийн засгийн өгөөжийн талаар Ц.Цэнгэл гишүүн асуулаа гэж ойлголоо. Энэ дээр Байнгын хороон дээр ямар нэгэн зүйл яригдаагүй. Хууль санаачлагч нэмээд хариулах нь зүйтэй байх. 


Д.Лүндээжанцан: - Хэлэлцэх эсэх л явж байна шүү дээ одоо бол тийм үү. За Р.Эрдэнэбүрэн гишүүн. Үг хэлэх юм уу? Тэгвэл дараа нь болох хэрэгтэй шүү дээ. Сая асуултаа асуусан шүү дээ, та нар. Р.Эрдэнэбүрэн гишүүн Байнгын хорооноос.


Р.Эрдэнэбүрэн: - Одоо саналаа хэлж байна уу? 


Д.Лүндээжанцан: - Үгүй ээ үгүй. Асуулт явж байгаа юм. 


Р.Эрдэнэбүрэн: - Асууя тэгвэл. Би ийм л зүйл асуух гэсэн юм л даа. Эндээс. Байнгын хорооноос асуух гэж байгаа шүү дээ. Тийм ээ. 


Энэ эргэн төлөгдөх нөхцөлтэйгээр баригдаж байгаа энэ юуг нэрийн хувьд ч гэсэн дэлхийн жишиг рүү ойртуулж өгвөл яасан юм бэ гэсэн ийм саналтай байна. Ийм санал яригдсан уу? Ингэж болох уу? Энэ чинь нөгөө яг орчуулах юм бол ашиглаж хүлээлгэж өгөх гэж. 


Дараачаар нь, энэ 14 дүгээрт нь байгаа юм. Ер нь бол төсвийн хөрөнгөөр төрөөс санхүүжүүлж байгаа замуудаа эхлээд аймгуудын төвөө холбох чиглэл баримтлах гэж би ойлгож байгаа юм. Тэгээд энэ ашигт малтмалтай холбоотой ийм замуудыг аль болох тэр ашиглаж байгаа компаниуд нь жаахан шахаж өгвөл яасан юм бэ. Тэгээд энэ, одоо жишээлбэл энэ 290 километрийг чинь өөр өөрөөр шингээд, өгч байгаа энэ тендерийнхээ үнийг, замынхаа үнийг нэгж километрийнхээ үнийг жаахан нэмээд, жаахан чанартай зам бариулахгүй бол одоогийн энэ өгч байгаа замууд бол хэтэрхий хямдхан байгаа юм шиг байгаа юм л даа. Дэлхийн жишигт нийцсэн зарим барих хэмжээний биш. 


Тийм учраас бас тэр зам барьж байгаа гүйцэтгэгч нарыг бас буруутгах бас хэцүү байгаа юм шиг байгаа юм. Жаахан 1 километр замд ногдох хөлсөө тарифаа жаахан өндөрсгөж өгч байж илүү чанартай зам барих юм биш үү. Тийм учраас ингэж их ихээр ийш тийшээ барьж байснаас километрээ багасгаад тэр зарцуулагдах хөрөнгийг нь чанартай зам барих чиглэл рүү ашиглаж болохгүй юу гэсэн ийм хоёр асуулт асуух гэсэн юм. 


Д.Лүндээжанцан: - За Д.Ганхуяг дарга. 


Д.Ганхуяг: - Нэрийн тухайд барих шилжүүлэх, багц хууль тийм ээ. Тэр хууль нь биш түр хугацааны арга хэмжээ учраас иймэрхүү нэртэй Засгийн газраас орж ирсэн. Энүүгээрээ явж байгаа. Хуулийн тухайд манай Хууль зүйн яам мэдэж байгаа байх. Энэ USAID-тай бид хамтарч ажиллаад энэ төлөгдөх нөхцөл, хувийн хэвшлийн хөрөнгө оруулалтыг дэд бүтцийн салбарт ашиглахтай холбоотой хуулийн төсөл, зүгээр өнөөдөр 2 хууль бэлэн болоод ирсэн байна лээ. Хууль зүйн яаманд очсон байх гэж. Тэр үедээ одоо нэр нь сайхан олон улсын жишигт нийцээд, чанар нь ч ингээд явах байх гэж ингэж ойлгож байна. 


Хоёрдугаар асуудлын хувьд замын хувьд улсын чанартай, олон улсын чанартай, бүс нутгийн чанартай гэсэн үг байдаг юм билээ. Би зүгээр цаад нарийн юмыг нь мэдэхгүй. Шаардлагатай бол хууль санаачлагч мэргэжлийн байгууллагууд хариулна биз ээ. Зүгээр яг тэр нэртэйгээ тохирсон норм, норматив, чанар гэж ямар юм байна вэ гэдэг нь бол бас сайн тодорхой бус ийм байдалтай байгаа. Тэгээд нөгөө талаас энэ замын салбарт зам барих явцыг одоо төр л хянаж байгаа л даа. Төр хянадаг нэртэй ийм байгаа. Тэгэхдээ процесс хяналт бол төр чигээр нь хянах боломжгүй. Тийм учраас зураг төсөл хийсэн байгууллагууд нь хянадаг хариуцлаг хүлээдэг. Даатгалын тогтолцоо үйлчилдэг дэлхийн нийтийн ийм жишиг байна л даа. Энэ рүү нь яаралтай оруулах шаардлагатай байгаа юм. Үнэхээр одоо ингээд тавигдаж байгаа замыг юу гэдэг юм зам хариуцсан мэргэжлийн хяналтын ч юм уу, эсвэл байцаагч юм уу очоод хараад өөрөө ч ойлгохгүй улсууд байгаа шүү дээ. Тийм тохиолдолд бол тэгээд харанхуйгаар хүлээж авахаар өөр аргагүй. 


За бодит тохиолдолд жишээлбэл Налайхын зам, сүүлийн үед тавьж байгаа нам, Нарны зам гээд энэ бусад замтай ингээд зарцуулахад яг зураг төсөл хийсэн байгууллага нь хянаад, хариуцлага хүлээгээд явахаар чанарын асар их ялгаатай байгаа гэдэг нь тодорхой байна. Ер нь энэ замын технологийг тогтоох, улсын чанартай, орон нутгийн чанартай, олон улсын чанартай замын чанар, тэрэнтэйгээ уялдсан өртөг зардлын тооцоог бас мэргэжлийн байгууллага хийх шаардлагатай болж. Тэгээд тэрнээсээ шалтгаалаад ямар түвшний зам юм бэ гэдгээсээ шалтгаалаад тендерийн босго үнийг бас янз янзаар тогтоож өгч болно шүү дээ. Тэгээд энэ бол хуулийн хүрээнд ингээд шийдчих уг нь боломжтой л юм. Санаачлагатай ажиллавал. Ингэж л хэлэх байна даа. 


Д.Лүндээжанцан: - З.Энхболд гишүүн асуултаа асууя. 


З.Энхболд: - Энэ одоо зургаа өөрөө гаргаад, төсвөө өөрөө гаргаад, тэгээд өөрөө мөнгөө хэдэн жилдээ авахаа хэлээд. Дэндүү их эрх чөлөөг нь компаниудад өгөөд байгаа юм. Яаж ч тохирч болохоор. Мөнгө нь 10 жилд төлөгдөж болно. Сангийн сайдтай сайн байх юм бол 1 жилд төлөгдөж болно. Тэгээд энэ бүхэн бол өөрөө авлигын эх үүсвэрийг бүрдүүлээд байгаа учраас би болгоомжлоод байгаа юм. Яагаад заавал хуулийн дараа хэлэлцэх гээд байгаа юм бэ гэхээр нөгөө өндөг эхнийх нь, тахиа эхнийх үү гэдэг шиг эхлээд мэдээж хууль байж таарна шүү дээ. Тэр дотор тийм нөхцөлтэй замд бол тэдэн жилийн дотор мөнгийг нь өгнө. Тэнд бол тэдийг өгнө гээд маш тодорхой бичиж болох юм. Хяналт тийм байна. Баталгаат хугацаа нь тийм байна. Тэгэхгүй бол одоо зам барихад байдаг хэдэн параметр байдаг юм, 50, 60 параметр бүгдийг нь үзэмжээр явах гээд байгаа учраас би эсэргүүцээд байгаа юм. Ямар нэгэн тоглоомын дүрэмтэй болж авахгүй бол одоо Баруун-Урт, Эрдэнэцагаан, Бичигтын замын ач холбогдлыг би ойлгохгүй байна. Цайрт минералын цайрыг зөөх гэж байгаа байх л даа. 68 тэрбум төгрөг тэнд аваачиж булах ямар хэрэг байна. Энэ бол бодлогын асуудал шүү дээ. 


Хэрвээ ашигт малтмал ашиглаж байгаа бол тэр компани өөрөө л дэд бүтцээ байгуулна шүү дээ. Тэрийг одоо төмөр замаар явуулж болоод л байна. Тэгэхээр зам болгон дээр ард нь сонирхогчид байгаад байгаа юм. Тухайн тойргийн гишүүн ч байна. Тухайн ашигт малтмалын ордын эзэн ч байна. Янз бүрийн улсууд байгаа. Тэгээд ийм хурдан, ийм их 452 тэрбум төгрөг гэдэг бол их мөнгө шүү дээ. Тэгээд яаруулан садруулаад байгаад нь би дургүйцээд байгаа юм. Хуулиа гаргаад, үнэхээр бүх аймгийн төвүүдийг эхний ээлжинд холбоно гэсэн бодлого байгаа бол тэрийгээ эхэлж холбоод, ямар хугацаанд холбох юм, хэдэн төгрөг гаргах юм, хэдэн жил төлж барагдуулах юм, хүүгийн дарамт нь хэд байх юм. Энэ бол цэвэр санхүүгийн асуудал байгаа юм. Ингээд явахын оронд л түүхий юм оруулчихаад л, тэнгэрээс харсан үнэ тавьчихаад тэрийгээ шахаад байх юм. 


Үнэхээр батлах гээд байгаа бол төсөвт өртөггүй баталж өгье. Зураг төслөө улсын төсвийн мөнгөөр өөрөө хийе. Тэгээд энэ зам бол ийм мөнгөөр босно. Та нар эндээс хайрга юм аа авна. Шатахуунаа ингэж тээвэрлэх юм байна. Зам болгоны өртөг өөр шүү дээ. Тэгээд бид энэнээс ийм зураг төслийн байгууллага зураг төслийн хяналтаа хийнэ. Чи бол зөвхөн барих үүрэгтэй гээд. Ингэж юмаа хязгаарлаж өгөхгүй бол маш их эрх чөлөөг Сангийн яам, Зам тээврийн яам ажил хийх гэж байгаа компани гуравт өгчихөөд байгаа юм. 


Би тэгээд одоо бүр болохоо байвал хэрэггүй замуудыг нь хасаад, төсөвт өртөггүйгээр баригдах хугацаагаа тавиад. Энэ замуудын зургийг энэ жилдээ багтааж дуусгаад, дараа жилийн зураг дууссаных нь хэрээр энэ замуудыг дараа төлөх нөхцөлөөр санхүүжүүлье. Гэхдээ хууль гарсны дараа гэдэг ийм л байр суурьтай байна л даа. 


Д.Лүндээжанцан: - За асуулт гэхээсээ илүү санал байна даа. 


З.Энхболд: - Асуулт санал дотор нь явж байгаа шүү дээ. 


Д.Лүндээжанцан: - За Д.Ганхуяг дарга хариулъя. 


Д.Ганхуяг: - Ерөнхийдөө Байнгын хороон дээр бас зарим зүйл нь яригдсан л даа. Байнгын хороон дээр яригдсан зүйлийг хэлье гэж бодож байна. Ер нь өнөөдрийн байдлаар замын чанар муу байгаа нь бол зам барих явцад төр хяналт тавьж байгаа гэж. Тэгээд бас боломжгүй, техникийн хувьд ч ийм боломжгүй ийм байдал нь үргэлжилж байгаатай холбоотой. Тэгээд сая эргэн төлөгдөх нөхцөлтэй энэ дэд бүтцийн салбарт хувийн хэвшлийн хөрөнгө оруулалтыг ашиглахдаа энэ эрх зүйн орчин байх гэдэгтэй бол санал нэг байна. 


Зураг төсөл гэдэг бол цаасан дээр бариад, тэгээд тэрийгээ хянах ёстой. Тухайн тавьж байгаа замаасаа шалтгаалаад. Тэгэхээр ийм бүтээн байгуулалтын ажил дээр зураг төсөл, гүйцэтгэх хоёр нь нэг байна гэдэг бол угаасаа ер нь манайхаас өөр оронд бол ховор л байх гэж ингэж ойлгож байна. 


Тэгээд тэр олон улсын улсын чанартай, орон нутгийн чанартай гэдгээсээ шалтгаалаад норм норматив, тэр өртөг, эх бүхнийг тогтоогоод хяналтаа тавьдаг. Ийм байх шаардлагатай юм. Тэгэхээр тэр эдийн засгийн утгаар нь хувийн хэвшлийн хөрөнгө оруулалтыг дэд бүтэцэд ашиглах, нөгөө талаас нөгөө түлхүүр гардуулж өгөх, юу гэдэг юм бариад шилжүүлэх тодорхой хугацааны дараа гэдэг энэ хуулийн төслийг яаралтай батлах шаардлагатай байгаа гэдэг дээр санал байна. Хоёрт нь замын тухай хуульд саяны зураг төсөл гүйцэтгэх хоёрын харилцааны асуудлыг хуульчилж өгөх шаардлагатай байгаа. Барилгын тухай хууль дээр энэ асуудал шийдэгдээд явж байгаа шүү дээ. Тийм л байр суурьтай байна. 


Д.Лүндээжанцан: - За дараа нь Ц.Баярсайхан гишүүн. 


Ц.Баярсайхан: - Энэ ерөнхийдөө замын чиглэлээр ямар ажил хийгдэх вэ гэдгийг 2008 оны төсөв, үндсэн чиглэл хэлэлцэж байхад маш их ярьсан шүү дээ. Тэгээд ярьж байгаад тодорхой замууд дээр бол өмнөх жил нь хайгуулын ажил, мөн одоо зураг төслийн ажлууд нь эхэлсэн ийм зүйлүүд энд орсон. 


Хоёрдугаарт, одоо яагаад орж ирж байгаа юм гээд тэгэх юм бол энэ чинь өмнө нь орж ирээд буцаачихсан. Үндсэн чиглэл батлагдах үед УИХ-ын тогтоол гарч, энэ тогтоолоор энэ нь эргэн төлөгдөх нөхцөлтэйгээр барих барилгын жагсаалтыг одоо оруулж ирж батлах ийм үүргийг Засгийн газарт өгсөн байгаа шүү дээ. Тэгэхээр энэ бол үүргийнхээ дагуу хийгдээд явж байгаа ажил. Харин нэг удаа буцаагдаад дахиад орж ирж байгаа юм. Орж ирэхдээ бол зарим нэг аймаг хоорондын гэдэг юм уу, нийслэл аймгуудыг холбосон замаас гадна өөр төрлийн замууд бас байна л даа. Тийм учраас би бол энэ жагсаалтыг батлахдаа ерөнхийдөө аймгуудыг холбох чиглэл рүүгээ бариад баталчих нь зүйтэй байхаа гэж ингэж бодож байгаа юм. 


Ер нь бол эргэн төлөгдөх нөхцөлтэйгээр баригдаж байгаа замын хувьд бол тендер зарлах уу, зарлахгүй юу гэдэг асуудлыг бол хэлэлцүүлгийн явцад сайтар ярих хэрэгтэй шүү дээ. Энэ чинь гадна дотны байгууллагууд өөрийнхөө хөрөнгөөр бариад, тодорхой хугацааны дараа өгье гэж байхад тендер зарлана гэдэг бол энэ агуулгатай нийцэхгүй л байгаа зүйл шүү дээ. Тендер зарлана гэдэг бол хамгийн бага үнээр хийлгэнэ гэж байгаа юм. Тэгэхээр тийм учраас улсын төсөв дээр ийм юм хийдэг. Бага үнэ гэдэг чинь бас л нэг талаасаа одоо чанар муутай хийх, дараа нь тэгээд засвар үйлчилгээг нь хариуцдаг ч үгүй нэг ийм л зүйл рүү нэлээд хийдэг. 


Хоёрдугаарт, тендер зарласнаар хугацаа алддаг. Тийм учраас энийг түргэн хугацаанд эхлүүлэх шаардлага байгаа. Тухайлбал, Өмнөговь аймаг руу Мандалговь, Даланзадгадын чиглэлийн хатуу хучилттай замын хайгуулын ажил хийгдсэн, зураг төслийн ажил бол хийгдээд л явж байгаа. Тэгээд энэ замыг барьснаараа өнөөдөр ашигт малтмалын томоохон ордуудыг ашиглах явдал чинь бас нэг томоохон дэмжлэг болж өгнө шүү дээ. 


Одоо нөгөө шаазгай зүү олчихоод хийх газраа олж чадахгүй сүүлдээ хатгуулж үхэв гэгчээр хоёрын хоёр орд нээгдчихээд байхад энийг ашиглах асуудлыг Их Хурал шийдэж чадахгүй л байна шүү  дээ. Энэний чинь бэлтгэл ажил нь энэ зам шүү дээ. Энэ замаа тавих хэрэгтэй. Төмөр зам, дэд бүтцээ байгуулахад төсвөөс ч мөнгө гаргана, эргэн төлөгдөх нөхцөлтэйгээр гадна дотны хөрөнгө оруулагчийн хөрөнгийг ч ашиглах явдал чухал шүү дээ. Тэгээд ийм юм шийдэж чадахгүй, тэгээд үг бүхнээс нь хардлага сэрдлэгэ цухалзаад байх юм бол улс орны хөгжил бол урагшлахгүй. Тийм учраас энэ Даланзадгадын чиглэлийн хатуу хучилттай зам, Мандалговийн чиглэлийн зам бол стратегийн. Одоо бүх юманд л стратегийн гэж хэлээд байгаа биз дээ. Энэ чинь харин стратегийн зам шүү дээ. Энэ Монгол орныг чинь говь тэжээх гээд байна шүү дээ. Тэр говьтой энэ замаар нь холбож өг л дөө. Тэгээд тэр хоёр Оюу Толгой, Таван толгойн асуудлыг шийдэж өгье л дээ. Ийм юм шийдэхгүй хоосон маргаж мэтгэлцээд асар их бололцоо одоо хааж алдаж байна шүү дээ. Тийм учраас энэ замын жагсаалтыг одоо Их Хурлаас батлагдсан тогтоол, үндсэн чиглэлийн дагуу батлаад өгөхийг одоо гишүүдээс хүсэж байна. 


Д.Лүндээжанцан: - За санал юм байна даа. За Г.Батхүү гишүүн асуултаа асууя. 


Г.Батхүү: - За Байнгын хорооноос, үгүй ер нь бол зам барих чинь зөв шүү дээ. За барих ёстой. Тэгээд төсвөөсөө мөнгө гаргаад шууд хийж чадахгүй байгаа бол дараа төлөгдөх нөхцөлөөр зам барих нь зөв. Энэ асуудлыг эвслийн Засгийн газрын үед анх эхэлж бид нар эхлүүлсэн. Хэрэгжүүлж байгаа арга хэлбэрүүд нь зөв буруу байгаадаа л гол нь хүмүүс яриад байх шиг байна. Тухайлбал, Лүнгийн чиглэлийн замыг чинь хоёр хуваагаад хоёр талаас нь зэрэг эхлүүлээд нэг жилийн дотор дуусгая гээд байж байсан чинь Очиртөв гэдэг компани тэгээд хийж чадахгүйг нь мэдсээр байж өгсөн юм шүү дээ. 


Д.Лүндээжанцан: - Г.Батхүү гишүүн. 


Г.Батхүү: - Тэгээд Эрдэнэтээс Булганы замыг Кувейтын хөрөнгөөр барих гэж 2 жил хагас болсон юм энэ компани, Замын салбарт найдваргүй гэдгээ харуулсан энэ компанийг энд өгч одоо энэ замыг баллуулж байгаа юм. Үнэхээр. Би Монгол Улсын Ерөнхий сайдад асуулга тавьсан байгаа юм. Би замын цагдаагийн газраас энэ замыг бүтэн жилийн турш барихгүй байгаагаас болж гарсан хохирол, осол зөрчил, бүх судалгааг нь гаргуулж авсан байгаа. Энэ маш том тоо байгаа. Би баруун чиглэлийн аймаг болон төвийн бүсийн аймгийн бүх Их Хурлын гишүүд энэ асуудлаар надтай нэгдэх байх гэж санаж байгаа. Тэр компаниас нэхэмжлэе гэж бодож байгаа юм. 


Тэгэхээр ийм маягаар эргэн төлөгдөх нөхцөлөөр зам барих юм бол хэн ч дэмжихгүй. Та нар энэ байгаа байдлаа хар. Зарим газраа 7, 8 салаа зам гарсан байгаа шүү дээ. Зарим барина гэдэг чинь өөрөө том соёлтой технологи шүү дээ. Наад зах нь хажуугаар нь аль замаар явах бэ гэдгийг нь хүртэл засаж, тэрийг нь байнга усалж, шороо босгохгүй, аюулгүй тээврийн хэрэгслэл аюулгүй зорчих байдлыг нь бүрдүүлж байж энэ замыг чинь эхлүүлэх ёстой шүү дээ. Тэгээд ямархуу байдалтай энэ замыг барьж байна. Та нар харж байгаа. Манай Их Хурлын дарга ч гэсэн энэ замаар явж байгаа. Мэдэж байгаа гэж бодож байна. Аймшгийн юм байгаа. 


Тэгэхээр ийм л байдлаар эргэн төлөгдөх нөхцөлтэй зарим барих гээд байгаа биш биз л гэж би одоо Байнгын хорооноос асуух гээд байгаа. Нөгөө талаар тоо тавьж орж ирээд байгаа юм. Тэр тоо худлаа. Энэ тоог тэнгэрээс харж тавьсан тоо шүү. Тэгээд одоо энд тоо батлуулчихаад тэгээд энэ тоондоо тохируулж ажил хийнэ гэж бодож байгаа бол тийм юм байхгүй. Тэгэхээр энэ удаа энэ асуудлыг шийдэх юм бол тэр тоог нь, зураг төслийг нь хийгээд албан ёсоор газар дээр нь очиж хэмжээд журмынхаа дагуу хийсний дараагаар арынх нь тоог тавьсан нь дээр  байх гэж хэлмээр байгаа юм. Ерөнхийд нь бол дэмжиж байгаа. Тэгээд Р.Раш сайдад би бас баярлаж байна. Төрийн залгамж чанар, бидний хийж байсан ажлыг үргэлжлүүлээд энэ асуудлыг авч явж байгаад. Баярлалаа. 


Д.Лүндээжанцан: - За санал уу, таных чинь санал, шүүмжлэл гэж ойлгомоор юм байна. Тийм ээ. За Т.Очирхүү гишүүн. 


Г.Батхүү: - Биш биш. Би сая асуусан шүү дээ дарга аа. За Д.Ганхуяг дарга хариулъя. 


Д.Ганхуяг: - Байнгын хороон дээр яг энэ асуудал яригдаагүй. Би зүгээр яг бодит тохиолдлоор энэ замаар явж үзсэн. Үнэхээр хэцүү байсан. Өөр юм алга. 


Г.Батхүү: - Би одоо тийм болохгүй гэсэн баталгаа, энэ замыг барихад байхгүй гэж Байнгын хороон дарга хариулж байна гэж ойлгож болох уу? 


Д.Ганхуяг: - Ерөнхийдөө бол өөрөөр хэлбэл эргэн төлөгдөх нөхцөлтэй энэ эрх зүйн орчин маш чухал байгаа юм. Үнэхээр эрх зүйн орчин чухал байгаа шүү дээ. 


Д.Лүндээжанцан: - За Т.Очирхүү гишүүн яръя. Т.Очирхүү гишүүн асуултаа тавъя. Энэ хугацаа нь болоогүй байхад тэрийг нь болиулах л хэрэгтэй байхгүй юу. За Т.Очирхүү гишүүн. 


Т.Очирхүү: - Тэгэхээр энэ чухал асуудал болоод байгаа юм. Эдийн засгийн байнгын хороон дээр ярьж байгаад дэмжсэн. Тэгээд би эрхэм гишүүдийг Р.Раш сайдын илтгэл хамгийн сүүлд дурдагдсан асуудлыг эрчим хүчний нэг хэдэн шугамын асуудлыг Засгийн газар нэмж оруулж ирж байгаа юм. Тэрийг анхаарч өгөөч гэж л анхаарлаа хандуулах гэсэн юм. Замын асуудал гол төлөв яриад байна л даа. Гэтэл эрчим хүчний асуудлаар маш их хүндрэлтэй хэдэн сумдууд үүсчихээд байгаа юм. 


2008 оны төсөв дээр ороогүй, Дэлхийн банкны төслөөр хэрэгжүүлэх шаардлагатай байсан нэг 10 сумаас нэг хэдэн суман дээр тэр төсөл хэрэгжих бололцоогүй болчихоод тэгээд төсвийн тодотгол хийж болохгүй болохоор энэ эргэн төлөгдөх нөхцөл рүү орохоос өөр аргагүй. Засгийн газар холбогдох сайд нар нь энийг үндсэндээ бас тийм нөхцөл үүсчихлээ гэдгийг ойлгож байгаа юм. 


За ямар сумдууд байна вэ гэвэл энэ Х.Баттулга гишүүний тойрог юм шиг байгаа юм. Хүрээмарал, Бууцагаан сум. За миний тойрогт, Говь-Алтайд байгаа Хөхморьт, Цогт сумдад дэлхийн банкны төслүүд хэрэгжих байж байгаад тэгээд тэр төсөл 10 суманд хэрэгжих байснаа 4 сум болж хувираад, тэгээд нөгөө хэдэн сумад бол одоо эрчим хүчний эх үүсвэргүй болчихоод ингээд байгаа юм. Тэгэхээр Их Хурал бол 2008 оны төсвийн төслийг хэлэлцэх явцдаа ард түмэнд юу гэж зарласан бэ гэхээр энэ 2008 ондоо багтаад бүх сумын төвд цахилгааны байнгын эх үүсвэртэй болчихно гэсэн. Гэтэл одоо энэ Хүрээмарал, Бууцагаан сум, за Говь-Алтай аймгийн Хөхморьт, Цогт сумад бол ингээд эрчим хүчний эх үүсвэргүй үлдэж байгаа юм. Тэгээд энийг эргэн төлөгдөх нөхцөлтэйгээр цахилгаан дамжуулах агаарын шугам татах ийм асуудлыг одоо мэргэжлийн байгууллагууд нь авч үзээд энийг хийх нь зүйтэй юм байна гэж ингэж Засгийн газарт асуудал тавьсан. Асуудлыг бол Ч.Хүрэлбаатар сайд, Ч.Улаан сайд, М.Энхболд сайд энэ тэрд Х.Баттулга гишүүн бид хоёр тавьсан юм билээ. Би сүүлд нь Х.Баттулга гишүүний юуг мэдсэн. 


Тэгээд тэр асуудлыг Р. Раш гишүүн илтгэлийнхээ, Р.Раш сайд илтгэлийнхээ төгсгөлд хэлсэн. Тэгэхээр энэ эрчим хүчний асуудал дээр, зам дээр нэлээн голлоод байна. Тэгээд эрчим хүчний асуудлыг анхаарч бас дэмжиж өгөөрэй. Тэгвэл 2008 оны төсвийн төсөл дээр баримталсан бодлого чинь иж бүрэн шийдэгдэх юм шүү гэдгийг одоо хэлэх гэсэн юм. 


За төсөвт өртгийн хувьд бол замтай адилхан биш. Эрчим хүчний шугам бол жишээлбэл 77 км шугам, 15-ын шугам гэхэд өртөг нь маш их тодорхой байдаг учраас тэр өртгөөрөө шууд хийгдээд явчихна. Бараг л ер нь ойролцоо. Тийм учраас төсөвт өртөг энэ тэр нь их ихдээд, тэгээд эцэст төсвөөс эргэн төлөх байдлыг хүндрүүлээд ингээд явахгүй л юм байгаа юм эрчим хүчний шугамууд дээр. Түрүүчийн манай зарим гишүүдийн болгоомжилж байсан асуудал зөв л дөө. Тэгэхдээ яг эрчим хүчний шугамууд дээр тийм нөхцөлүүд үүсэхгүй. Ерөнхийдөө төсөвт өртөг нь их ойлгомжтой болсон учраас энийг хэрэгжүүлэх бололцоотой юм гэж ингэж үзсэн юм шүү. Энийг гишүүд анхаарч эхний хэлэлцүүлгээр одоо дэмжиж өгөхийг хүсэж байна. Эдийн засгийн байнгын хорооны дарга энэ талаар бас мэдээлэлтэй байгаа гэж бодож байна. Зарим нэг сумдынх нь талаар. 


Д.Лүндээжанцан: - Хариулт авах уу, үгүй юу? 


Т.Очирхүү: - Авахгүй. Тийм. 


Д.Лүндээжанцан: - За Б.Батбаатар гишүүн. 


Б.Батбаатар: - Байнгын хороон дээр ярихдаа энэ замуудыг хугацааг нь яаруулах үүднээс эрчим хүчний шугам хоолойг ч тэр хугацааг нь яаруулах үүднээс 14, нийтдээ 16 хэсэг байгаа. Энэ 16 хэсгээ хэсэгчилж өгөх, тендерийг нь, тэр чиглэлээр яригдсан асуудал байгаа юу? Ерөнхий чиг тийм байвал яах вэ гэдэг талаар ярьсан уу, үгүй юу? Нэг компани өөрийнхөө гүйцэтгэж чадах хэмжээнээс давсан хэмжээний гүйцэтгэл хүлээгээд авчихдаг. Тэгээд нөгөө гүйцэтгэлээ хийхдээ төсөвт буцаан төлөгдөх тэр нөхцөл, тэр цаг хугацаагаар нь тооцоод гүйцэтгэл хийгээд байдаг. Ийм байдлаар алдаа гаргах вий. Энэ талаар ярилцаж, нэгэнт эргэн төлөгдөх нөхцөлтэй гэж хийж байгаа бол гүйцэтгэл хийж дууссаных нь дараанаас хийж төлбөрүүдэд оролцох чиглэлээр яригдаж байгаа юу? Тэгэхгүй нөгөө зам нь дуусаагүй байхад эргэн төлөгдөх нөхцөл гэдгээр мөнгөн дүнгүүд санхүүжилтээ тавьчихаад, тэр санхүүжилтээ авч байж ажлаа гүйцэтгэнэ гэдэг байдлаар хий дэмий гүйцэтгэж чадахгүй компаниуд ажил үүрч аваад байх вий гэдэг дээр ярилцаж тодорхой шийдэл өгөх хэрэгтэй байгаа. 


Дээрээс нь УИХ-ын тогтоолын төсөл дээр гишүүдийн яриад байгаа санааг оруулж арай илүү тодорхой болгож заалтыг нь гаргахгүй бол бидэнд нэгэнт эргэн төлөгдөх нөхцөлөөр хуулийн эрх зүйн орчин нь байхгүй байгаа нөхцөлд нэг тийм бүрхэг ойлголт юм болчихоод ажил өөрөө үр дүнд хүрэхгүй байх вий гэдэг дээр анхааруулж хэлмээр байна. 


Нөгөөтэйгүүр урд нь тендер авсан замын эрчим хүчний гүйцэтгэл хийж байгаа компаниуд тендерийнхээ үүргийг биелүүлээгүйгээс болж өнөөдөр энэ асуудал их хүндэрч олон гишүүд санал бодлоо хэлж байна, асууж байна, шүүмжилж байна. Тэгэхээр тодорхой тендерүүдээр гүйцэтгэл аваад санхүүжилтийг нь авсан компаниудыг заасан график, цаг хугацаандаа гүйцэтгэлээ хийж чадаагүй байхад энийг буцааж тэр санхүүжилтийг нь татаж авах, энэ чиглэл дээр хяналт тохиолдох чиглэлээр ярилцаж тодорхой шийдэл гаргаж ярьсан асуудал байна уу? 


Д.Лүндээжанцан: - За Д.Ганхуяг дарга. 


Д.Ганхуяг: - За баярлалаа. Энэ ер нь төрөөс хувийн хэвшил, бизнесийн салбарыг ажлаар хангах, хамтарч ажиллах, нэгээхэн том эдийн засгийн суурь харилцаа нь бол энэ төрийн өмчийн хөрөнгөөр бараа, үйлчилгээ худалдан авах хууль юм. Энэ хуулиас янз янзын шалтгаанаар буцах юм бол зарим татвар төлдөг, зарим нь үрдэг ийм эрх зүйт биш юм руу явчихгээд байна. Тэгээд тухайн замын, тухайн эрчим хүчний шугам сүлжээнээсээ шалтгаалаад угаасаа тендерт босго үнийг тавьж байдаг. Тэр босго үнэ нь бол чанарыг хангасан, тодорхой ашиг хангасан ийм босго үнэ байдаг шүү дээ. Тэгээд тэндээсээ дээш өрсөлдөөд л авдаг. Тийм учраас энэ тендерийн тухай хуулийн дагуу явах нь маш зүйтэй юм гэдгийг нэгдүгээр хэлье. 


За Б.Батбаатар гишүүний нэгдүгээр асуулт бол замуудыг одоо энд байгаа жишээлбэл 14, 16, за энэ бүтээн байгуулалтын ажлыг гүйцэтгэхдээ нэг компани хийх юм уу, ер нь хэсэгчилж өгөх боломжтой юу гэдэг энэ асуудал байна. Тэгээд энэ бол энэ УИХ-ын тогтоолын төслөөр шийдвэрлэгдэх боломжгүй. Саяны ярьдаг тендерийн тухай хуульд товчоор хэлэх юм бол тэр хуулиар. Нөгөө талаасаа гэрээгээр. Тендер зарлахаар гэрээ хийдэг. Гэрээгээр зохицуулах ёстой байх гэж. Уг нь бол энэ дээр бас барилгын тухай хуульд орсон. Ерөнхийлөн гүйцэтгэгч хэнийг хэлэх вэ, туслан гүйцэтгэгч гэж хэнийг хэлэх вэ. Барилгын ажил дээр хэд хүртэл, өөрөөр хэлбэл тендерт ялсан компани хийсэн байх вэ гэдэг юмнууд орсон. Зам дээр бас энэ хуулийн заалтыг оруулж өгөх шаардлагатай юм байна гэж ингэж хэлэх байна. 


За тэр дууссаны дараах гэдэг бол гэрээгээр саяны төрийн болон орон нутгийн хөрөнгөөр нөгөө бараа, ажил үйлчилгээ худалдан авах хуулийн дагуу явагдана гэж. 


За гишүүдийн яриад байгаа саналуудыг Байнгын хорооны тогтоолд оруулах эсэх асуудал дээр бол дэгийн тухай хуулиар хууль санаачлагчтай зөвшилцөх ийм шаардлага гардаг. За ер нь тэгээд эргэн төлөгдөх нөхцөл дээр бол олон янзын хүчин зүйл байгаа. Уг нь бол хуультай болчих юм бол хамгийн сайн ийм нөхцөл юм байгаа юм. Ер нь хөгжилтэй орнуудад бараг 20, 30 жилийн өмнөөс хэрэгжиж байна. Хүн өөрийнхөө хөрөнгийг гаргаад нэгж бүтээгдэхүүн ч юм уу, бүтээгдэхүүн үйлдвэрлээд ч юм уу, нэг байгууламж бариад бусдад хүлээлгэж өгөхийн тулд чанартай хийдэг. Нөгөө төрийн менежментын дутагдалтай тал энд алга болдог ийм давуу талтай юм. Тэгээд мөнгөний ханш, за хэзээ төлөгдөх вэ яах вэ энэ бүхнээсээ, өөрөөр хэлбэл энэ бүхнийг шийдвэрлэсэн хууль байх шаардлага бол гарцаа байхгүй өнөөдөр ирсэн юм. Уг хуулийн төсөл бол бэлэн болж байна л дээ. Тэгэхдээ техникийн хувьд энэ чуулганы хугацаанд боломжгүй байж магадгүй талтай байна. Тэгээд тендерийн дагуу явах, нөгөө талаас ер нь зураг төслийг нь хийж байж болно шүү дээ, энэ олон төслүүдийнхээ. 


Д.Лүндээжанцан: - За С.Ламбаа гишүүн асуултаа асууя. 


С.Ламбаа: - Энэ үнэхээр батлахад хэцүү тогтоолын төсөл байна даа. 


Д.Лүндээжанцан: - С.Ламбаа гишүүн жаахан байж бай даа. Хөдөө аж ахуйн их сургуулийн нягтлан бодох бүртгэлийн ангийн оюутнууд манай өнөөдрийн чуулганы үйл ажиллагаатай танилцаж байна. Та бүхэнд сурлагийн их амжилт, аз жаргал, сайн сайхан бүхнийг хүсэн ерөөе. 


За С.Ламбаа гишүүнээс 30 секунд авсан. Та уучлаарай. 


С.Ламбаа: - Энэ тогтоолын төслийг зөвхөн тогтоолыг нь харахад л инээд хүрмээр юм байгаа л даа. Зүгээр дэд бүтцийг хөгжүүлэх зорилгоор өөрийн хөрөнгөөр гүйцэтгэн дараа төлөгдөх нөхцөлтэйгээр барих авто зам, эрчим хүчний барилга байгууламжийн жагсаалтыг хавсралтаар баталсугай гэж байгаа юм. Тэгээд гүйцэтгэгчийг төрийн болон орон нутгийн өмчийн хөрөнгийн бараа үйлчилгээ, ажил үйлчилгээ худалдан авах тухай хуулийн дагуу зохион байгуулж шаардагдах хөрөнгийн эх үүсвэрийг жил бүрийн төсвийн төлөвлөгөөнд тусгаж байхыг Засгийн газарт даалгасугай гэж байгаа юм. Тэгээд энэ ард нь тавьсан мөнгө нь 392 тэрбум. Тэр эрчим хүчтэйгээ нийлэхээрээ 452 тэрбум. Үгүй одоо ямар 10 сая төгрөгийн худгийг эргэн төлөгдөх нөхцөлөөр хийлгэх гэж байгаа биш дээ энэ чинь. 10 сая төгрөгөөр хийгдэх гэж байгаа худгийг эргэн төлөгдөх нөхцөлөөр, тендерээр одоо шалгаруулсан компани нь ингээд эргээд хардаа. 


Архангай аймагт одоо өнөөдөр 57 худаг 2007 онд гарах ёстой байсан. 35 худаг гараагүй. Хэнд өгсөн бэ гэхээр өрмийн ганц машин ч байхгүй компанид өгсөн. Тэр нь мөнгийг нь аваад авга болсон. Ийм л байгаа шүү дээ. Тэгээд өнөөдөр 10 сая төгрөгийн худгийг өгч болдог юм гэхэд өнөөдөр чинь 452 төгрөгийг хоёрхон өгүүлбэртэй тогтоолоор өгчихөж болдог юм уу? Ямар ч зохицуулалт байхгүй. Эргэн төлөгдөнө гэдэг нь юу гэсэн үг юм бэ гэдгээ ч мэдэхгүй байж тогтоол гаргана гэж юу байдаг юм бэ ер нь. Яаж төлөх юм, хэзээ төлөх юм, яаж тэр хяналтаа тавих юм. Ямар ч механизм энд алга байна шүү дээ. Зүгээр л одоо нэг мөнгө зарах гэсэн сонирхолтой. 


Би зүгээр ер нь бол ний нуугүй хэлье. Энэ бол сонгуулийн өмнө ийм жагсаалт бүр баталж болохгүй. Сонгуулийн өмнө бол энэ бол эрх баригчдын тоглоом болж дуусна. Эрчим хүчийг Б.Эрдэнэбат яаж тонгочууллаа. Ямар ч тендергүй байсан юмнуудыг тендергүй өгөх юмыг гаргачихаад та нар яаж балалаа. Тэгвэл энэ дээд талынх нь байгууламжийн жагсаалт биш энэ байгууламжийн зураг төсөл хийх жагсаалт байх хэрэгтэй шүү дээ. Энэ барилгыг чинь барих ямар юм байдаг юм. Өнөөдөр та нар энийг зүгээр одоо чамд өглөө. Чи сонгуульд зориулж тэдэн сая төгрөг өг л гэнэ шүү дээ. /16.45-17.15. Ц.Алтан-Од/
Эрчим хүчнээс Эрдэнэбат яаж цуглуулсан гээд л сонин хэвлэлээр л нэг юм болж байгаа биз дээ. Ийм хардлага сэрдлэгэ төрүүлсэн, ямар ч ойлголт байхгүй, ийм ямар ч зохицуулалт байхгүй ийм тогтоол баталж байх ямар хэрэгтэй юм бэ? ер нь. Би зам барилгыг эсэргүүцэж байгаа юм биш, тэгэхдээ энэ хууль эрх зүйн актыг аль хэдийн жилийн өмнө л ярьсан шүү дээ, эргэн төлөгдөх нөхцөлөөр барилга, эрчим хүчин дээр ажиллуулах ийм хууль гаргая гээд л яриад л байсан, нэг ч юм хийхгүй явсаар байгаад өнөөдөр зүгээр нэг жагсаалт батална гэж оруулж ирж байгаа нь, энэ үнэхээр дутагдалтай зүйлээ. Би үнэхээр үүнийг хэдийгээр Монгол Улсад /минут дуусав/.

Д.Лүндээжанцан: Ганхуяг дарга хариулъя, таных асуулт уу? 

Д.Ганхуяг: Би хоёрхон юм тодруулъя. Нэгдүгээрт, Үндсэн чиглэлд эргэн төлөгдөх нөхцөлтэй барих байгууламжийн жагсаалтыг оруулж ирэх гэдгээр оруулсан. Хоёрт нь, Ламбаа гишүүний хэлж байгаа яг үнэн л дээ. Ийм байдалтай л болчихоод байна. Байнгын хороо нэг удаа буцаасан юм. Буцаахдаа, ганцхан баригдах замуудыг оруулаад ирсэн учраас нэгдүгээрт эрчим хүчийг оруулна, хоёрдугаарт ийм хууль Хууль зүйн яаман дээр байгаа, энэ хуулийг маш яаралтай оруулаад ирээч гэж Засгийн газарт Ерөнхий сайд бичиг явуулсан, түүний үр дүн нь дахиад л жагсаалт болоод ирсэн ийм л байдалтай байгаа. Засгийн газрын Хэрэг эрхлэх газар руу хүртэл ярьж байсан л даа.

Д.Лүндээжанцан: Одбаяр гишүүн асуултаа асууя.

Д.Одбаяр: Үнэхээр энэ  2008 оны улсын төсвийг батлахад бид нар чинь эргэн төлөгдөх нөхцөлөөр барьж байгуулах замын болон энэ жагсаалтыг тусад нь оруулж ирээд УИХ-аар батлуулах нь зүйтэй гэж шийдвэр гаргасны дагуу л энэ асуудал орж ирлээ гэж ойлгоод байна. Дээрээс нь сая хэд хоногийн өмнө  Зам, тээвэр, аялал, жуулчлалын яам зохион байгуулсан уу? Замчдын холбоо гэж төрийн бус байгууллага байна уу? тэр Замчдын улсын том зөвлөгөөн болсон. Тэр зөвлөгөөн дээр энэ асуудал их яригдаж байна билээ. Үндэсний боловсон хүчнээ дэмжих, барилгын ажлаа хийх,  ер нь баталгаатай ажлын фронт байхгүй бол энэ ажил явахгүй байна. Үндэсний компаниуд бэхжихгүй байна. Бэлтгэгдсэн боловсон хүчнүүдээ бүрэн дүүрэн ашиглаж чадахгүй байна гэсэн тийм асуудлууд их яригдсан учраас энэ эргэн төлөгдөх нөхцөлөөр ийм томоохон тогтоол гаргаж, батлах нь зүйтэй гэсэн ийм саналтай байгаа юм.

Ажлыг зохион байгуулахад анхаарах зүйл бол байгаа. Ялангуяа өнөөдөр ч гэсэн янз бүрийн юм дуулдаад л байна, ялангуяа тэр дунд шатан дээр.  Тийм учраас энэ ажлыг зохион байгуулах чиглэл дээр УИХ, Засгийн газарт ямар дэмжлэг үзүүлэх юм бэ? хуулийг хэлэлцэж батлах, зарим  зохион байгуулалтын шинжтэй журам, дүрмээ нэлээн ойлгомжтой болгож, энэ ажлыг ил тодоор зохион байгуулах болов уу гэж бодож байна. Тийм учраас энэ тогтоолыг батлах нь зүйтэй гэсэн ийм саналтай байгаа. 

Энэ хүрээнд нэг ярих гэж байгаа асуудал юу вэ гэхээр тэгээд  аймгуудад байгаа авто замын компаниудаа сэргээх, энэ боловсон хүчнүүдийг бэлтгэх тал дээр анхаарч ажиллах хэрэгтэй гэсэн ийм зүйл асууж байгаа юм, тэгээд хариулт бол хэрэггүй ээ.

Д.Лүндээжанцан: Дондог гишүүн

Д.Дондог:  Асуултанд нь хариулаад, саналыг сонсож байгаа, цуг явья.  Би Үндсэн чиглэл, төсөв батлагдахад ярьж байсан, өнөөдөр бас асуулаа л даа. Нэг Засгийн газар болохоор энэ замыг  Налайх-Зуунмодын замыг тавина, Мянганы замын маршрутад орж байгаа гэж ард түмэнд нь очиж уулзалт хийж, мэдэгдчихээд,  нөгөө Засгийн газар нь залгамж чанараа хадгалахгүйгээр үүнийг тавихгүй ээ гээд шилжүүлээд өөр газар руу явуулаад байх юм. Үүний учрыг үнэхээр олохгүй байна. Энэ Төрийн албаны  ёс зүйд ёстой нийцэхгүй асуудал. Үгүй бол анхнаасаа л үгүй байвал  юу гэж ард түмэн намайг ардаас нь яахав дээ. Зам, тээвэр, аялал жуулчлалын яам энэ Дэд бүтцийн яаманд  мэргэжилтнүүд нь тэгдэг юм гэнэ билээ, энэ Дондог гишүүн л ярьдаг юм, өөр хүн ярьдаггүй юм гэж. Би яахаараа юм ярьж болдоггүй юм бэ? миний ард чинь сонгогчид бас байгаа шүү дээ.  Одоо энэ Дэд бүтцийн яамны зам хариуцсан мэргэжилтнүүдэд хэлж байгаа юм. Яагаад Их Хурлын гишүүн саналаа хэлж болдоггүй, саналаа хэлж болдоггүй юм бэ? Тэгж ярьж байна гэж танай сайд бас урьд нь хэлж байсаан, өмнө нь. Одоогийн сайд биш, урьдах сайдууд нь. 

Тэгэхээр үүнийг энэ жагсаалтанд оруулж өгөөч гэж хэлэх байна, нэгдүгээрт. Одоо энэ чинь  4 дүгээр зөрлөгт үлдсэн 2О  хэдэн км зам үлдчихээд байгаа шүү дээ, харьцангуй. Бас бусад нь аяндаа нөгөө урьд чиглэлийн замаар тавигдчихсан юм.  7 жил энэ замыг ярьж байна.  За одоо зургийг нь хийж байгаа, дараагийнхад оруулж байна гээд, тэгээд л төсөв хэлэлцэхээр зэрэг л арай гүйцээгүй байгаа, дараагийнхаар оруулъя гээд жагсаалтанд оруулж ирдэггүй. Үүнийгээ одоо болих хэрэгтэй шүү дээ, нэгд.

Хоёрдугаарт, энэ Баруун замыг  2 км замд нь тэр  айл өрх үйлчилгээний газар байгаа биз дээ. Бусад нь тэндээс  шалтгаалаад тавигдаагүй гэж ойлгохгүй байна.  Бэлчээр нь үнэхээр талхлагдаад сүйд болж байнаа.  Тэр утгаараа энэ  замын тендерт шалгарсан компани бол хариуцлагагүй ажилласан. Түүнийг нууж хаацайлах юм байхгүй ээ.   Тэр үйлчилгээний газар бол их л бодож 1 км, хоёр газар байгаа бол 2 км, түүнээс бусдад нь яагаад энэ замыг тавьж болоогүй юм бэ? ноднин. Үүнийг тэр сонгогчид, орчин үеийн иргэд нь үнэхээр бас ярьж байгаа шүү. Усалгаа хийж байгааг бол сайд нь нэг явахад хийдэг байлгүй дээ. Бид нарыг явахад бол байхгүй л юм билээ. Тавигдаж байгаа зам бол үнэхээр чанар муутай байнаа. Тэмээний бөх шиг хонхортойд нь орчихоор хоёр тал нь харагддаггүй, эргээд гараад ирэхэд юутай ч тулж болохоор ийм л зам тавигдаад байгаа шүү дээ. Нэгэнтээ мөнгө зарж тавьж байгаа юм чинь энэ энийгээ бас мэргэжлийн байгууллага бодмоор байнаа. Одоо Раш гуай энэ салбарын өөрийнх нь сайд байсан одоо гартаа оруулж ирэх байх. Өмнө нь тэгээд бас  анзаардаггүй байсан юм уу? яасан юм бэ? би ойлгодоггүй юм. Би Раш гуайд найдаж байна. 

Д.Лүндээжанцан: Нямсүрэн гишүүн асуултаа асууя. 

Р.Нямсүрэн: Баярлалаа.  Нэг асуулт, хэдэн санал байнаа. Энэ эргэж төлөгдөх нөхцөлтэйгээр авто зам, эрчим хүчний шугам барих ажлыг дэмжиж байнаа, энэ хийгдэх ёстой ажлаа. Үнэхээр цаг хугацаа шаардаад байгаа учраас энэ төслийн хүрээнд,  14 нэр төрлийн зам,  2-4 эрчим хүчний шугамын тухай асуудал яригдаж байна л даа. Энэ бүхний эдийн засгийн тооцоо, үнэ өртөг, тэр дотроос хамгийн чухал нь цаашдын ач холбогдлын тооцоо гэж байна уу? үгүй юу? Тухайлбал тэр Баруун-Урт, Эрдэнэцагаан, Бичигтийн чиглэлийн хатуу хучилттай зам чинь ямар ач холбогдолтой зам юм бэ?  Монголын эрдэс баялгийг Хятад  зөөхийн тулд зам тавьж болохгүй шүү дээ. Авах, зөөх дуртай юм бол тэр  зам тавих ажлаа өөрсдөө л хийх хэрэгтэй байх гэж бодож байна.

Харин Монгол хүн тусдаа тэр дотроо  100 хүнд биш,  100 мянган хүнд тусдаа ийм л зам тавигдаасай гэж хүсч байна. Үүнийг бодолцмоор байна гэж.

Тэгээд дараагийн нэг зүйл бол сая Ерөнхий сайд Баяр энэ Замын-Үүд, Ногооннуур дөнгөж өнгөрсөн долоо хоногт, энэ долоо хоногт сая Сэлэнгэ аймгийн Алтанбулагийн хилийн боомтоор яваад ирлээ л дээ. Хилийн чөлөөт бүсийг үзлээ. Алтанбулагийн хилийн чөлөөт бүсийн ажлыг аюул нь эрчимтэй ч гэх юм уу?  зүй зохистой явагдаж байгаа ажил байна гэж ингэж үнэлж дүгнэсэн байгаа. Тэр чөлөөт бүсийн нөхдүүдийн тавьсан цорын ганц хүсэлт бол  Алтанбулагийн хилийн чөлөөт бүсээс, хилийн гарц хүртэл  2 км  хатуу хучилттай авто замыг энэ эргэн төлөгдөх нөхцөлтэй замын юунд оруулж өгөөч гэж ингэж хүссэн юм. Энэ бол улс хоорондын эдийн засаг, худалдааны ач холбогдолтой том зүйлээ. Алтанбулагийн хилийн чөлөөт бүсийн  500 га  газрыг  50 гаруйн аж ахуйн нэгж байгууллагууд газрыг нь худалдаад авсны дотор  10 гаруй оросын байгууллагууд байнаа. Тэдгээр байгууллагууд орж ирж ажлаа хийе гэж байгаа юм байна. Үүнтэй холбоотойгоор 2 км энэ Алтанбулагийн чөлөөт бүсээс хилийн гарц хүртэлх замыг эргэж төлөгдөх нөхцөлтэйгээр энэ замд оруулж өгөөч ээ гэсэн хүсэлтийг тавьсан. Энэ талаар  бичиг тоотоо Улсын Их Хурлын Эдийн засгийн байнгын хороо, Төсвийн байнгын хороонд өгчихсөн гэж  өөрсдөө ярьсан. Энэ бичиг ирсэн үү? үгүй юу? Ганхуяг даргаа. Үүнийг ирсэн бол анхааралдаа авч  энд  багтааж өгөөч гэж хүссэнийг уламжилж байна.

Ер нь энд хараад байхад  7 буудлаас Шарга морьтын  ам хүртэлх авто замын өргөтгөл шинэчлэлт гээд юмнууд байна л даа. Энэ бодвол 7 буудлаас цааш замаа сайжруулаад нөгөө зусланд байгаа хэдэн улсууд л явах зам байх л даа. Үүний оронд, улс хоорондын энэ хоёрхон км замыг тавиач ээ гэсэн ийм саналыг  хэлж байнаа. Ер нь тэгээд ийм юман дээр эдийн засгийн их нарийн  тооцоотой, цаашдын ач холбогдлыг нь тооцсон, ийм хэлбэрээр хийхгүй бол хэн нэг хүний санал санаачлагаар ач холбогдол багатай, асар их хөрөнгийг замд зарцуулж болохгүй шүү гэсэн саналыг хэлэх гэсэн юм. Баярлалаа.

Д.Ганхуяг:  Би хариулъя. Дондог гишүүний асуултанд хариулчихмаар санал гарсан. Энэ эргэн төлөгдөх нөхцөлтэй асуудлыг 2008 онд Үндсэн чиглэл УИХ-ын тогтоолын төслөөр баталсан. Тэгээд төсөвт зарим юм нь суугаагүй, төсөв бол Төсвийн тухай хууль байдаг, та надаар хэлүүлэлтгүй мэдэж байгаа. Тэгээд энэ маань Улсын Их Хурлын тогтоол болчихоод байгаа, тэр  хавийн байнгын асуудал, өөрөөр хэлбэл түвшний асуудал бас байна. Тэгээд  Нямсүрэн гишүүн, Дондог гишүүн хоёрын тухайд хэлэхэд Байнгын хороон дээр зарчмын зөрүүтэй саналаар хураалгах  боломжтой, Эдийн засгийн байнгын хороон дээр. Өөрөөр хэлбэл тухайн замын асуудлаар ийм байгаа шүү. Энэ Засгийн газраас өргөн баригдсан жагсаалт шүү дээ. Саяны тэр 2 км зам бол үнэхээр улс оронд хэрэгтэй ийм зам байнаа. Тийм учраас  Байнгын хороон дээр уг нь болж өгвөл Засгийн газар, салбарын яамны саналыг аваад ирчихвэл зүгээр байдаг юм гэж.

Зураг, төсөл, өртөг, эдийн засгийн ач холбогдол гэдгийг тооцох хэрэгтэй байгаа юм. Тэр хууль, шийдвэрийн төсөл өргөн барих тухай хуулийн төсөл байна шүү дээ, эдийн засгийн үр ашиг гээд л байдаг. Түүнийг ер нь бол гол  энэ талыг тооцох ёстой. Засгийн газар ч гэсэн бас их өнгөнөөс нь ханддаг, сайн тооцдоггүй, санал өгдөггүй иймэрхүү асуудлууд байна л даа. Энэ бол нийтлэг асуудал болчихоод байгаа шүү дээ. Тийм учраас энэ тал дээр нь бас анхаарах шаардлагатай байна  гэдэг дээр санал нэг байна гэж хэлэх байна.

Д.Лүндээжанцан: Нямсүрэн гишүүн. Нэмэлт 1 минут

Р.Нямсүрэн:  10 км зам гэж байгаа юм. Улаанбаатарын зам чинь их олон тэрбум төгрөг бид нар бас тавиад өгчихсөн байгаа шүү дээ. Ингээд л элдэв янзын юм холилдоод байгааг ялгаж салгах шаардлага байна уу? үгүй юу? 

Д.Лүндээжанцан: Тэр  7 буудал, Шарга морьтын зам бол чухал. Стратегийн ач холбогдолтой зам шүү, бараг даже.  Нийслэлийг утаагүй болгох, урагшаагаа Хөшигтийн хөндий явах зам, Налайх явах зам бол стратегийн ач  холбогдолтой замууд. 

Д.Ганхуяг: Нямсүрэн гишүүн ээ, энэ чинь Засгийн газраас оруулаад ирсэн учраас тэр талаас нь яахгүй бол шууд тэгж болдоггүй юм шүү дээ, та Байнгын хороон дээр мэдэж л байгаа. Тэгэхээр өөрснөө хөөцөлдөөд оруулаад ирэх, Засгийн газартайгаа ажиллах, нэгэнт олонхийн гишүүн юм чинь тэр нь их чухал байна шүү дээ.

Д.Лүндээжанцан: Санжмятав гишүүн асуултаа асууя.  Д.Бат-Эрдэнэ гишүүн.

Д.Бат-Эрдэнэ:  Энэ асуудлыг Их Хурал яаралтай хэлэлцэж эхлэх хэрэгтэй. Хэлэлцүүлгийн явцад нэлээд зүйлүүдийг тодруулах хэрэгтэй байх. Тэгэхээр Стратегийн орд газруудыг холбож байгаа замаа бол стратегийн ордуудтай холбож байгаа стратегийнхээ энэ замыг яаралтай  тавих хэрэгтэй байна. Тэгэхээр түрүүнд энэ  12 жагсаалт баталсан юм л даа. Тэгээд гишүүдийн зарим нь санал зөрөөд байгаа энэ жагсаалтыг дараа хэлэлцье гээд байгаа асуудал бол энэ жагсаалтанд дотор байгаа замуудтай энэ жагсаалтуудтай л холбогдож байна, нэрстэй нь. Тэгэхээр бид нар түрүүнд 5 тэрбум төгрөгийн тусламж, хандивын асуудлыг яриад байсан мөртлөө, одоо  452-ыг задлах юм бол хамгийн доод талын  нэг замын шинэчлэл гэхэд л  5 тэрбум байна шүү дээ. Тэгэхээр энэ зам бүрээр нь ярьж, жагсаалтандаа энэ замыг оруулах уу? үгүй юу гэдэг асуудлыг цаашаа хэлэлцвэл яасан юм бэ? ямар ч байсан Өмнөговийн энэ зам, Өмнөговь бол ерөөсөө дэд бүтцээр хамгийн муу аймаг байгаа юм. Тийшээ дөнгөж  40 км зам явсан. Тэгэхээр энэ замын асуудлыг гишүүд бүгдээрээ дэмжих байх. Тэгэхээр бусад жагсаалтанд шинээр орж ирсэн замаас болж энэ замын асуудал хойшлохгүй байх гэж бодож байна.

Тэгэхээр тендертэй явуулсан, мөн шууд тендергүй явуулах аль ч тохиолдолд нь хардлага, сэрдлэг арилахгүй ээ. Тийм учраас тендергүй явуулж байж, аль болохоор замыг хурдан барих уртасгах хэрэгтэй байна. 

Д.Лүндээжанцан: Санал голдуу байна. Санжмятав гишүүн. Энэ Байнгын хорооноос асуух асуулт байна. Тогтоолын төсөл дотор авто замын асуудал ч яахав, хугацаатайгаа, мөнгөтэй хөрөнгөтэйгөө  нэртэйгээ ороод ирсэн байх юм. Эрчим хүчний  60 тэрбум төгрөг чинь ерөөсөө 476 км цахилгаан дамжуулах шугам татна гээд ямар ч нэр хаяг, ус, хаана хийгдэх юм нь байхгүй, тэр сураг нь Очирхүү гуай Баттулга гишүүний тойрогт л хийгдэх гэж байгаа юм шиг ийм юм яригдаад явчихлаа л даа. Тэгэхээр энэ жагсаалтаа хэзээ оруулж ирэх юм бэ? үүний цаана чухам юу байгаа юм бол? үүнийг нэг тодруулж өгөөч. Энэ Эрчим хүчний яамнаас яагаад хүн байхгүй байгаа юм бол?  Нэгдүгээрт нэг ийм асуулт байна.

Хоёрдугаарт нь, үүнтэй холбогдуулаад хэлэхэд, гишүүдийн санал тавьсан асуудлыг оруулаад байгааюм уу? эсхүл Улсын хэмжээнд орхигдсон байж байгаа сумдуудын асуудал орчихоод байгаа юм уу? тухайлбал Завхан аймагт бол Сонгино сум орхигдсон байж байгаа, дээрээс нь Түдэвтэйгээс Асгат, Асгатаас Баянтэс хүртэл  460 сая төгрөг сох дутсан байж байдаг. Тэгээд ийм зүйлүүд нь орж өгсөн юм болов уу? улсын хэмжээнд авч үзсэн юм уу? эсхүл тухайн гишүүний санал юм уу? Байнгын хорооноос асууж байна, нэгдүгээрт.

Хоёрдугаар асуудал, Тосонцэнгэлээс Улаангом, Мөрөнгөөс Улиастайн энэ зам  эргэн төлөгдөх нөхцөлөөр тавигдахдаа  2010, 2011 он гээд тавьсан байна. Тийм учраас тэр улсын төсвөөр тавигдаж байгаа замаа хүлээлгүйгээр нэгэнт тендер зарлах юм бол техник, эдийн засгийн үндэслэлийг хийх гэж байгаа бол хугацаа алдмааргүй байна. Үүнийг нь урагш нь оруулж өгч болох уу? энэ асуудлаар бас боломж байна уу гэж Байнгын хорооноос асуумаар байна.

Д.Ганхуяг: Түрүүн хэлсэн. Засгийн газраас оруулж ирсэн санал Санжмятав гишүүн ээ. Тийм учраас Байнгын хороон дээр зарчмын зөрүүтэй саналаар оруулж болох л байх, тийм л Дэгийн тухай хуультай байгаа. Гэхдээ  салбарын яамны санал, Засгийн газрын санал байх ёстой гэдгийг хэлье. 

Яг энэ жагсаалтаар орж ирсэн хугацааны хувьд төсөвт өртгийн тухайд энэ бүхэн бол нэмье, хасъя, өөрчилье гэдгээр Байнгын хороон дээр санал хураагдаад л шийдэгддэг, үүгээрээ л шийдэгдэнэ гэж хэлэх байна. 

Я.Санжмятав: Эрчим хүчний асуудлаар бүхэлдээ  60 тэрбум төгрөг тавьсан байна. Энэ хаана хаана ямар газар юу хийх гээд байгаа юм бэ?

Д.Ганхуяг: Засгийн газраас асууна шүү дээ, энэ чинь Засгийн газраас өргөн барьсан, Байнгын хорооноос гишүүд ерөөсөө санал оруулаагүй байгаа юм. Очирхүү гишүүний түрүүний ярьдаг ч гэсэн Байнгын хороон дээр зарчмын зөрүүтэй саналаар л санал хураалгана.

Я.Санжмятав: Энэ зайлшгүй тодруулах хэрэгтэй, ямар  10 сая төгрөг тавьчихаад байгаа биш,  60 тэрбум төгрөгийг зүгээр нэг багц дүнгээр нь тавьчихаад, ингээд Их Хурлын тогтоол гаргах гээд сууж болохгүй, ийм хариуцлагагүй байж болохгүй. Байнгын хороо ч гэсэн ярих  хэрэгтэй.

Д.Ганхуяг: Хэлэлцэх эсэхийг  нь шийдэж байгаа, хуулийн дагуу явж байгаа.

Д.Лүндээжанцан:  Очирхүү гишүүн Байнгын хорооны гишүүний хувьд нэмж хэлэх үү, Эрчим хүчний задаргаа. Та ажлын хэсэг мөн үү, ажлын хэсэг байгуулагдаагүй юу?  За яахав дараа нь тайлбарлаад өгчих.  Очирхүү гишүүн.

Т.Очирхүү: Ийм учиртай юм. Тэр төсөвт өртөг дээр зөрүү гарсан юм уу? дутсан юм ерөөсөө биш. Дэлхийн банкны төслөөр  10 суман дээр сэргээгдэх эрчим хүчний эх үүсвэр буюу нарны станц, нар салхи хосолсон ч юм уу орохоор ингэж төлөвлөөд  2008 оны төсвийн төсөл дээр авч  үзэлгүй явчихгүй юу? тэгэхээр зэрэг Баянхонгорт Баттулга гишүүний тойрог дээр Хүрээ Марал, Бууцагаан хоёр, манай Говь-Алтай аймагт миний тойрог дээр нэг л байгаа юм, Хөхморьт, урд талд Цогт гэсэн ийм дөрвөн суман дээр Дэлхийн банкны төсөл нь хэрэгжихгүй болчихож байгаа юм. Тэгэхээр зэрэг Засгийн газар яриад ерөөсөө энэ нь бол  100 км-ийн доторхи радиус юм байна гээд, тэгээд шинээр эргэн төлөгдөх нөхцөлтэйгээр орохгүй бол  2008 оны  нийгэм, эдийн засгийн үндсэн чиглэл, төсөв дээр барьсан бодлого хэрэгсэхгүй болох юм байна гэсэн тийм л дэмжлэг үзүүлсэн юм. Түүнээс төсөвт өртөг нь дутсан, нэмэгдсэн юм байхгүй, Санжмятав гишүүн ээ. Гишүүдийн саналаар явж байгаа зүйл. 

Д.Лүндээжанцан: Асуух асуулттай гишүүд асуултаа асууж дууслаа. Байнгын хороон дээр  сайн ярих юм байна, олон газар байгаа л даа, ер нь бол.  Ингээд Байнгын хорооны дүгнэлттэй холбогдуулж, үг хэлэх гишүүн байна уу?  Дэмжсэн З, эсрэг саналтай З хүртэл байгаа.  Энэ дээр бүх саналуудаа ярьчихлаа.  Баярцогт гишүүн.

С.Баярцогт:  Өөрийн хөрөнгөөр гүйцэтгэж, дараа төлөх нөхцөлтэйгээр зам, эрчим хүч, барилгын ажил хийж болноо.  Үүнийг санаагий нь бол дэмжиж байна. Тэгэхдээ ийм зүйл нь ойлгомжгүй байгаа юм. Ер нь  жил болгоны төсөвт энэ ачааллаа бид нар бодох ёстой, ер нь жил болгоны төсөвт ер нь нийт дүнгий нь гаргах ёстой. Замын ажилд бол 400 тэрбум төгрөг, 2008 ондоо.  2009 ондоо  400 тэрбум, 10 ондоо  400 тэрбум ч гэдэг юм уу. Энэ нь өөрөө цаашдаа ирж байгаа дандаа зээл гэсэн үг шүү дээ, үндсэндээ бол. Тэгэхээр энэ зээлийн ачаалал яаж хийгдэж байна вэ гэдэг нь тодорхойлогдох ёстой.  Тэгээд преоретитуудыг нь бүгдийг нь тогтоох ёстой. Ийм замаар явахгүй бол яг одоо орж ирж байгаа зарчим нь өөрөө буруу байнаа. Замууд нь магадгүй зөв байж магадгүй. Одоо үнэхээр хэрэгцээтэй замууд.

Тийм учраас ингээд  гэнэт Сонгуулийн урд талын жилд ингээд  400-500 тэрбумаар нь ингэж гэнэт нэмэгдүүлж ингэж орж ирж байгаа  нь би зарчмын хувьд буруу гэж боддог. Эхлээд зарчмаа тогтооё, их амархан. Үүнийг түр зуур хойшлуулж барьж байгаад ерөөсөө жил болгон эргэн төлөгдөх нөхцөлтэйгээр зам, эрчим хүч,  барилгад ойролцоогоор  400 тэрбум төгрөг зарна гээд Сангийн яамнаас санал боловсруулж оруулж ирээд үүнийгээ төсвийн тодотгол шиг Төсвийн хуульд орж байгаа юм шиг оруулаад түүний дараа дотор нь суулгаад суулгаад явбал ямар ч маргаангүй. Тэгэхгүй одоо ингэж баахан зам тавьчихаад, ард талд нь мөнгө тавьчихаар жил болгон одоо яг лобби ч юм уу, тухайн жил ямар юун дээр ач холбогдол өгч байна гээд дээшээ доошоо болоод байгаа юм. Тэгэхээр энэ бол хяналтгүй болноо. Тэр тусмаа сонгуулиас  хоёр сарын өмнө орж ирж байгаа учраас энэ чинь өөрөө маргааны эх үүсвэр болоод байгаа юм. Ерөнхий санаа, зарчмыг нь би дэмжиж байна гэдгийг хэлэх байна.

Замуудын чиглэлийн хувьд бол дахиад нэг анхаармаар юм байгаа. Түрүүн Нямсүрэн гишүүн хэлсэн. Энэ замыг барихаар эдийн засгийн хувьд ямар ач холбогдолтой юм бэ? бид нарын явуулах гээд байгаа бодлогод жишээ нь яаж нөлөөлөх вэ гэдэг талаасаа харах хэрэгтэй. Даже хүн амын нягтаршил, дээрээс нь эдийн засгийн ачаа эргэлтийн асуудал гээд энэ бүх зүйлүүд нь эргэн төлөгдөх нөхцөлтэй, замын арчилгаатай нь холбогдолтой эдгээрийг бас зэрэглэх хэрэгтэй гэж би хувьдаа бодоод байгаа юм. Тэгээд энэ байдлыг харах юм бол энэ зэрэглэсэн байдал нь ажиглагдахгүй байнаа. 

Бүх аймгийн төвийг холбох гэж байгаа бол  Зам, тээвэр, аялал жуулчлалын яамнаас график оруулж ирэх хэрэгтэй, зөвхөн нэг удаагийнх биш. Энэ жилийн батлагдах графикаар оруулж ирээд, дараа жилийн төлөвлөж байгаагаа ийм маягаар төлөвлөж байгаа, төлөвлөгдөж байгаа мөнгө нь энэ. Түүний дараа жил энэ гээд. Жил болгон л замын ажил хийгдэнэ шүү дээ. Тэгэхээр яг ийм маягаар төлөвлөсөн байдлаар оруулж ирвэл яасан юм бэ? одоо бид нар хүмүүсийн төвлөрөл, илүү Дархан Сэлэнгийн бүсэд төвлөрүүлнэ гэчихээд тийшээ ямар ажил хийгдэх вэ? Хот тойрсон хотын нягтаршил, хотоос гаргах асуудал дээр яаж хийгдэх юм бэ? баруун зүүн тал руу татаж байгаа замууд өөрөө эдийн засгийн хувьд хэр үр ашигтай байх юм бэ гэдэг тэр үндэслэлүүд нь өөрөө сайн харагдахгүй байгаа юм. Зүгээр л бид  нар зорилт тавиад байгаа юм. Тэгэхээр чинь энэ чинь өөрөө шууд сонгууль шиг харагдаад байгаа юм.  

Одоо энэ батлагдах юм бол энэ тойргууд дээр дэвших гэж байгаа хүмүүс би ийм ийм юм шийдүүлсэн, зам тавиулах гэж байгаа гээд.  2000 онд чинь Хөвсгөлийн ч билүү, эрчим хүчний системээр баахан юм хийсэн шүү дээ, яг тийм зарчмаар яваад байгаа юм.  Тийм учраас энэ ард талын дүнгий нь нэгдүгээрт авах хэрэгтэй, хоёрдугаарт, критер тогтоох хэрэгтэй, гуравдугаарт нийт дүнгээ эхэлж гаргаж тогтоочихоод тэгээд замаа зэрэглэл зэрэглэлээр нь оруулаад тэгээд Засгийн газар бол 4 жилийн төсөөлөл шууд оруулж ирдэг байх хэрэгтэй, нэг жилд биш. Байгуулагдаад л  эхний жилдээ ийм хэдэн газарт, дараагийн жил, дараагийн жил, дараагийн жил. Энэ нь шууд төсвийн хөрөнгөөр, энэ нь эргэн төлөгдөх нөхцөлтэйгээр гэсэн ийм зарчмаар явбал ямар ч хардлага, сэрдлэг байхгүй, дэмжих, дэмжихгүй тухай асуудал байхгүй, шууд батлагдаад явна гэсэн ийм л зүйлийг хэлэх гэсэн юм. Баярлалаа.

Б.Бат-Эрдэнэ: Би эсрэг хэлэх гэж байгаа юм. Энэ эргэн төлөгдөх нөхцөлтэй зам барилгын ажлыг барина, зам тавина, эрчим хүч ч байна, энэ бүгдээрээ багтаж байгаа юм. Тэгэхээр зэрэг эргэн төлөгдөх нөхцөлтэй гэхээр их аятайхан  юм шиг сонсогдоод байгаа боловч  яг энэ бол  шууд улсын төсөвт, эдийн засагт хүндрэл гарна гэж ингэж ойлгож байна. Үнэхээр энэ эргэн төлөгдөх нөхцөлтэй гэж гэрээ хийгээд зам барьсан компани бол барьсныхаа маргааш шууд мөнгөө нэхээд,  авчихаж байгаа. Нэлээн хөөцөлдөлгөөтэй ийм компаниуд бол. Тийм учраас  энэ  эргэн төлөгдөх нөхцөлтэйгээр баригдсан, өмнө нь баригдсан зам ямархуу чанартай байгаа билээ. Өнөөдөр ашиглалт нь хэр зэрэг байна, эдийн засгийн үр дүнг  тооцсон юм бол сайн биш байна гэж ингэж бодож байна. 

Тэгээд барьсан замын арчлалт, тордолт энэ юм бол маш муу байгаа гэдгийг бид өдөр болгон явж байхдаа харж байгаа, өнөөдөр замыг бол зүгээр л  обудаар нь машинаар яваад, ерөөсөө хоёр сар болоод  нэг явахад, нэг сар болоод л нэг явахад л нэг зураас дахиад л гарчихсан байгаа юм. Тэгэхээр тэр замыг бол хэдэн арван км явчихсан байгаа шүү дээ, тэгээд зүсээд. Үнэхээр бол сэтгэл өвдөж, харамсмаар. Даанч яав даа гэж бодохоор ийм байгаа юм.  Тэгээд үүнийг хариуцдаг, энэ замын газар, энэ улсууд нь үнэхээр энэ дээр анхаарал тавихгүй байна. Тэр  нийтийн өмчид тийм байдлаар хандаж байгаа улсуудыг, эзнийг нь тогтоохгүй байна, хариуцлага тооцохгүй байна. Тэгээд дахиад хэдэн мянган км  зам, 452 тэрбум төгрөгний эргэн төлөгдөх нөхцөлтэй дахиад зам барина гэхэд тун хүнд санагдаж байна.  Тийм учраас үүнийгээ нэгдүгээрт үзмээр байна. 

Энэ чанартай холбоотой юм бол үнэхээр муу байгаа. Ялангуяа энэ говийн аймгууд, тэгээд тэр Бичигт Сүхбаатар гэж байна. Энэ чинь уул уурхайн том хүнд даацын машинууд явна.  Тэгээд няц дараад, гишгээд л тэгээд л энэ улсын хөрөнгө мөнгө үргүй зарагдах ийм байдал бий болно. Тийм учраас энэ эргэн төлөгдөх нөхцөлтэй зам барина гэдэг ийм жагсаалтыг батлахыг хэрэггүй гэж эсэргүүцэж би үг хэлж байна.

Ц.Нямдорж:  Би энэ саналыг, энэ Их Хурал 2006 оноос хоёр том ажил эхлүүлсэн шүү дээ, зогсчихсон байсан нэг нь энэ Эрчим хүчний асуудал байсан. 2008 онд энэ асуудал ерөнхийдөө нэг дуусах ёстой. Хоёр дахь эхлүүлсэн том ажил нь энэ замын ажил байсан. Бүх намын төлөөлөлтэй ажлын хэсэг ороод замын асуудлаар, эрчим хүчний асуудлаар улс төржихөө хойшоо тавиад, хөгжил дэвшлийнхээ асуудлыг хөдөөд хүн тогтох асуудлыг Монгол орны аль ч өнцөгт хүн хэвийн амьдрах нөхцөлийг хангах тал дээр нь ажиллая гэсэн улс төрийн шийдвэр гарчихсан байгаа.  Энэ улс төрийн шийдвэрийг хөрөнгөөр баталгаажуулах хоёр л арга байгаа юм. Нэг нь улсын төсвийн хөрөнгөөр барих барилга байгууламж замын асуудал байдаг. Үүнийгээ чадан ядан  хийгээд явж байгаа. Нөгөө дэх нь энэ Засгийн газраас оруулж ирж байгаа санал л даа. Эргэж төлөгдөх нөхцөлөөр зам бариулах.  Би Бат-Эрдэнэ гишүүн яагаад ийм үг хэлчихэв мэдэхгүй байна. Хэнтийн чиглэлийн замыг Насны зам гэдэг компани эргэж төлөгдөх нөхцөлөөр бариад 8 тэрбум төгрөг улсын төсвөөс сугалаад явж байсан даа.  Заримыг нь урьдчилаад, заримыг нь дараа нь төсвийн тодотголоор авсан юм. 

Тэгэхээр энэ бол Монголд хийгдэж байсан ажил. Юу дутаад байна вэ гэхээр  дутаад байгаа юм бол энэ эргэж  төлөгдөх нөхцөлөөр зам, эрчим хүчний ажил хийдэг ажлын  хууль зүйн зохицуулалт нь дутаад байгаа юм. Хэн ямар шийдвэрийг хаана гаргах вэ гэдэг юм дутаад байгаа юм. Үүнийг Их Хурал зайлшгүй хийж өгөх ёстой. Одоо өнөөдөр зам чанартай, чанаргүйн тухай асуудал зөндөө яригдаж байна шүү дээ. Бид нар л өөрсдөө сайн бодохгүй байгаа болохоос биш. Дэлхийн стандартын дундаж замын өртөг сая доллар шүү, км замын өртөг. Бид нар  200 саяар  барьчихаад, сая төгрөгөөр барьчихаад чанаргүй зам гээд яриад байгаа юм. Наадахыг чинь жишээ нь дээд хучилт нь  5-10 байх юм уу?  15 байх юм уу?  20 байх юм уу гэдэг асуудал дараагийн Улсын Их Хурлын түвшинд ярих асуудал шүү дээ. Нүд хуурсан юм хийчихээд, дараа нь чанаргүй гээд шүүмжлээд сууж байхын оронд хөрөнгийн бололцоо байгаа юм бол стандартын шаардлагад нийцсэн зам барих асуудлыг одоо ярьж эхлэх цаг болсон.

Миний ярих гээд байгаа юм бол энэ оруулаад ирсэн саналуудыг нь дэмжье. Гишүүдийн гаргаж байгаа саналыг Байнгын хорооны түвшинд дахин судалъя. Нам, эвслийн бүлэг, зөвлөл дээр энэ асуудлууд яригдах байх. Эрэмбийг нь зөв тогтооё гэдэг асуудал байгаа. Одоо жишээ нь хилийн боомт хүртэл  200 км зам тавих уу? эхний ээлжинд аймгийн төвүүдээ замаар холбох уу гэдэг бодлогын асуудал шүү дээ. Би жишээ нь хатуу юу бодож байна вэ гэвэл тун удахгүй Монгол Улс аймгийн төв рүүгээ ямар ч байсан хар замаар ороод явчих ийм ерөнхий нөхцөлийг бүрдүүлэхийн тулд сүүлчийн цамцаа тайлж өгч байгаад зүтгэх ёстой гэж ойлгодог хүн.  1933 онд Америкт их деперс  явагдаж байхад Рузвельт америк айл болгоны гадаа зам хүргэнэ гэдэг юм сөрж хэлээд түүнийгээ хүргэж чадсан. Америкийн хөгжлийн нууцын түлхүүр нь тэнд л байдаг. Ийм юмыг хүртэл бид нар бодмоор байгаа юм. Алийн болгон энэ шороон замаар давхиж, холын зовлон эдэлж, нутаг эзгүйрч, нэг хэсэг нь боломжийн газар амьдарч, замаа тавиулаад авчихаараа түүнийг дараа нь ярдаглаж эсэргүүцдэг байх юм бэ? Сэлэнгийг ойлгож байна л даа. Замтай болчихсон, гайгүй болчихсон, асуудал байхгүй болчихсон. Бусад газар хүмүүс амьдарч байгаа шүү, Баярцогт оо. Одоо би Хэнтийг бас ойлгож эхэлж байна л даа.  10 цаг явдаг байсан, 4 цаг яваад хүрдэг болчихсон. Ингэж хэрэггүй. Би бол зарчмын юм ярьж байна. Миний ярьж байгаа зарчмын юм бол эхний ээлжинд  Монголын бүх аймгийн төвүүдийг хар замтай холбох хэрэгтэй.  Энэ юмаа л ярьцгаая гэж бодож байна.

Д.Лүндээжанцан: Батбаатар гишүүн

Б.Батбаатар:  Энэ дээр иймэрхүү маягаар жагсаалт батлах нь буруу. Бид нар 100 мянган доллар ч бай, сая доллар ч бай, хэдэн сая доллар ч бай Улсын Их Хурал, Монгол Улс зээл авахад зөвлөх үйлчилгээ нь ямар зардал гарч байна?  Монголын компани гүйцэтгэх юм уу? хэн хийх юм бэ? ямар бүтээгдэхүүн үйлчлэх юм бэ? ямар үнэтэй үйлчилгээ хэрэглэж, гадаадаас тэр үнэтэй материалыг авах хэрэгтэй юу? ажлын байр нэмэгдэж байгаа юу гэж байнга асуудгаа. Улсын Их Хурал өөрөө түүнийг байнга асууж, тэгээд Байнгын хороодоороо зөвшилцөж, тэгж байж тэр зээлийн гэрээг соёрхон баталдаг. Тэгэхэд энэ  жагсаалтан дээр  тэр юм ерөөсөө алга байна. Тэр зарчим нь байхгүй болсон байна. Мэдээж бүх аймгийн төвүүдийг, дээрээс нь хил боомт газрыг засмал замаар холбох шаардлага байгаа юу гэвэл байгаа. Гэхдээ хэн хэзээ ямар хөрөнгөөр, ямар хүчин чадалтай, ямар даацтай бүтээгдэхүүн үйлчилгээг татвар төлөгчдийн мөнгөөр  дараа авах нөхцөлтэйгээр нийлүүлэх гэж байгаа юм бэ гэдэг зээлийн үндсэн шинж төрх нь алга байна.  Тэр зарчим нь алдагдсан гэдэг утгаараа  энэ ийм байдлаар Их Хурал үүнийг шийдэж болохгүй юм гэж хараад байна.

Тэр аймгийн төвүүд, хөдөө орон нутагт холбогдож байгаа зам, эрчим хүчин дээр энэ компани ийм өртөгтэйгээр ийм зөвлөх үйлчилгээтэй, ийм эдийн засгийн боловсруулсан үндэстэй, ийм зураг төслийн дагуу энэ хоорондох замыг ийм хугацаагаар барина. Ингэж барьж дуусгаад  100 хувь хүлээлгэж өгснөөсөө хойш эргэн төлөгдөх нөхцөлөөр төлбөрөө тэдэн жилийн хугацаанд буцааж  Монголын Засгийн газар төлөх юм байна гэдэг байдлаар оруулж ирж, түүнийгээ Их Хурлаар баталж явдаг ийм зарчим жишгийг тогтоомоор байна. Тэгэхгүй  106 төрлийн  450 тэрбум төгрөгний төсвийн дүн тавьсан зүйлийг оруулж ирээд түүнийг нь нэрээр нь батлаад, тэгээд нөгөө гүйцэтгэл нь хэзээ явж, ямар өртгөөр гарч, ямар хэмжээнд болох юм бэ? хэзээ төлөх юм бэ? зам болгон дээр, объект болгон дээр, үйлчилгээ болгон дээр тавигдаж байгаа зардлын тооцоо байхгүйгээр шийдвэрлэж болохгүй ээ. 

Ингэж шийдвэрлэдэг байх юм бол эргэн төлөгдөх гэдэг нөхцөл чинь ондоо болоод явчихна. Тэгээд барилга барьж, үйлчилгээ хийж байгаа компани нь сайд нарын үүдний байдаг юм уу? арын өрөөнд орж байгаад төлбөрөө урьдчилж авдаг, гүйцэтгэлээр нь цувуулж авдаг, нөгөө зам нь дуусдаггүй, нөгөө бараа бүтээгдэхүүн нь гүйцэдгүй, ийм байдал руу орчихно.  Ийм учраас үүнийг Засгийн газарт нь буцаагаад энэ зам дээр тендер зарлаад, ийм хугацаанд барьж гүйцэтгэнэ, тийм хугацаанд буцааж төсвөөс мөнгөө авах юм байна гэдгээр  орж ирдэг тэр зарчим руугаа шилжвэл яасан юм бэ л гэж яриад байгаа юм. 

Д.Лүндээжанцан: Эсрэг З, дэмжсэн 1 хүн үг хэлсэн. Баярсайхан гишүүн.

Ц.Баярсайхан:  Мэдээж барьж байгуулахад хяналт хэрэгтэй л дээ. Тэгэхдээ энэ чинь эргэн төлөгдөх нөхцөлтэйгээр гэдэг чинь улсын төсвөөр хийгдэж байгаа ажилтай л адилхан л явагдана. Өнөөдөр улсын төсвөөр хийгдэж байгаа барилга ч байдаг юм уу? зам дээр ямар хуулиар хяналт тавьдаг юм бэ? төсвийн хуулиар л хяналт тавьж байгаа шүү дээ. Өөр тэнд нэг онцгойлоод янз бүрийн юм байхгүй. Хяналтын тодорхой хуулиудаар  хяналт тавьж байгаа болохоос биш, улсын төсвөөр   баригдаж байгаа авто зам, эрчим хүчний барилга, байгууламжийг хянадаг хууль гэж байхгүй ээ. Тийм учраас хуулийн зохицуулалт гэдэг  худлаа.

Хоёрдугаарт, энэ  452 тэрбум төгрөгийг яг эхлэх оноор нь ялгаад үзэх юм бол  2008 онд зам дээр 162.3 тэрбум төгрөг байгаа юм.  2009 онд  44.5 тэрбум төгрөг,  2010 онд  80.4 тэрбум төгрөг,  2011 онд  37.7 тэрбум төгрөгийн ажил нь эхлэхээр байна шүү дээ. Тэгэхээр  452 тэрбум төгрөгний ажил эхлэхгүй. Харин  162 тэрбум төгрөгний ажлыг энэ жил эргэн төлөх нөхцөлтэйгээр эхэлнэ гэж ойлгож байна. Дээр нь энэ  60 орчим тэрбум төгрөгний эрчим хүчний ажил байгаа. Энэ нь Мандалговь, Таван толгой, Оюутолгойн  220 квт-ын  цахилгаан дамжуулах шугам шүү дээ. Тэгэхээр энэ  40 тэрбум төгрөгийг нэмлээ  ч  2008 онд  220 орчим тэрбум төгрөгний л ажил хийгдэх нь. Үүнийг барьж байгуулах  явц бол дор хаяж  2-3 жилд үргэлжилж таарна. Дараагаар нь З жилийн хугацаанд нөхөн төлнө гэхэд  энэ парламент байтугай, дараа парламентын үед энэ мөнгө эргэж төлөгдөхгүй шүү дээ. 

Дээр нь тэр зарим нэг замууд нэмэгдэж орж ирсэн байна. Үүнийгээ бол бодлогын хувьд харж үзэх хэрэгтэй. Эхний ээлжинд мэдээж аймгийн төвийг хөгжлийн тодорхой бүс рүү дэд бүтцээ хандуулж эхлэх хэрэгтэй. Дээр нь би нэг зүйлийг түрүүн хэлсэн. Өнөөдөр 5 сарын 1 болж байна. Тэгэхээр үүнээс хойш тендер зарлагадаад бүртгэгдээд явна гэдэг бол бараг 2 сарын ажил болно. Ямар ажил энэ жил хийгдэх юм бэ? тийм учраас тендергүйгээр Улсын Их Хурлын гаргасан тогтоол байгаа, түүний дагуу гүйцэтгэгчийг нь сонгон шалгаруулаад гэрээгээ хийгээд явах хэрэгтэй. Хэрвээ тэр гэрээг буруу хийсэн, үнэ ханшийг буруу тогтоосон, янз бүрийн юм байдаг бол энэ чинь шалгах байгууллагатай, монгол чинь хууль цаазат төр гэж нэг юм байгаа биз дээ. Тийм учраас энэ жагсаалтыг батлах нь зүйтэй. Үүнийг гишүүд ойлгож дэмжих ёстой гэж үзэж байна. 

Хөрөнгө оруулалтыг үнэхээр л орон нутаг руу чиглүүлж, хөгжлийн дэд бүтэц рүү хандуулахгүй бол дороо эргэж байгаа юм шиг ингээд эргээд суугаад байж болохгүй шүү дээ.

Одоо Оюутолгой, Тавантолгойн асуудал ярьж байна, тэр рүү дэд бүтэц тавьж, нөхцөлийг нь төр бүрдүүлэх ёстой шүү дээ. Тэнд олон мянган хүн шилжиж суурьшина. Ажлын байр бий болгоно, юугаар явах юм бэ? тэр шороон зам дээгүүр явах юм уу? юмыг алсын хараатай л харах хэрэгтэй. Тийм учраас энэ төслийг дэмжиж өгөхийг хүсч байна.

Л.Одончимэд: Үүний учир холбогдлыг ойлгох, ач холбогдлыг ойлгохгүй орон нутагт замтай болгох хөрөнгө оруулалт  ялангуяа саяны Баярсайхан гишүүний хэлдэг шиг монголын хөгжлийг тодорхойлж байгаа энэ бүс нутаг руугаа зам тавих, цахилгаан татахыг эсэргүүцдэг ийм хүн бол манай танхимд байхгүй гэж бодож байна. Би бол орон нутагт л хөрөнгө шингэж байвал орон нутаг руу хөгжил чиглэж байвал жаахан бурууч байсан хамаагүй гэж боддог хүн. Тэртэй тэргүй энэ хотод чинь буруу идээд дуусгаж байна шүү дээ.  Ийм учраас би үүнийг зарчмын хувьд дэмжиж байгаа юм.

Гэхдээ энэ  450 хэдэн тэрбум төгрөгөө хэдийд юу хийх вэ гэдгээ графикаар нь гаргаад арай жаахан тодорхой болгоод хоёрдугаар хэлэлцүүлэгт оруулж ирэх нь зүйтэй байх гэж  бодож байгаа юм. Хаана юу хийхийг бид тойрог бүхнээ өмөөрөөд тэндээ ийм юм хийлгэнэ, эндээ ийм юм хийлгэнэ гэдэг чинь одоо эргээд задарна. Энэ чинь Монгол Улсын бодлогыг барьж байгаа Засгийн газар гэдэг чинь бас тодорхой юм ярьж байж оруулж ирж байгаа гэж би ойлгож байна. Зүгээр л санаанд орсноо тавьчихаагүй гэж ингэж бодож байна. Тэгээд эргэж төлөх нөхцөлтэй гэдэг бол манай бас зам дээр хэрэглэгдэж үзсэн. Хүн бол өөрийнхөө хөрөнгөөр гаргаж байгаа юмандаа харуу харам байдаг, нягт нямбай байдаг, хямд хийхийг боддог. Дараа нь мөнгөө олж авахаа боддог. Үзэмжтэй хийхийг боддог. Ийм учраас  энэ эргэж төлөх нөхцөлтэй гэдгийг цаашид практик дээр  нэлээн ашиглаж, Монголын нөхцөлд энэ аргыг нутагшуулах хэрэгтэй гэж бодож байна.

Тэгэхдээ бид итгэх хэрэгтэй л дээ. 4 жил нэг ангид явчихаад, нэг танхимд суучихаад тэгээд нэг нэгийгээ хардаад тойрогтоо тийм юм хийх гэж байна, эндээ хийлгэх гэж байна. Үүнийгээ болиул, хэдхэн хоног үлдэж байна. Хэрүүл багатайхан шиг дуусгавал яасан юм бэ гэж бодож байна.

Тийм учраас энэ орон нутгийг хөгжүүлэх чиглэлээр хийгдэж байгаа зүйлийг дэмжиж байна. Хоёрдугаар хэлэлцүүлэг дээр дахиад нарийн юмнуудаа ярих байх гэж бодож байна. Ингээд хэлэлцэхээр санал хураая гэж бодож байна. 

Д.Лүндээжанцан: Ингээд Байнгын хорооны санал дүгнэлттэй  холбогдуулж үг хэлж дууслаа.  Одоо санал хураалт явуулна.  Санал хураалтанд 44 гишүүн орсон байна.

Одоо тогтоолын төслийг хэлэлцэх эсэх асуудлаар санал хураая. Байнгын хорооны саналаар өөрийн хөрөнгөөр гүйцэтгэн дараа төлөгдөх нөхцөлтэйгээр барих авто зам, эрчим хүчний барилга байгууламжийн жагсаалт батлах тухай Улсын Их Хурлын тогтоолын төслийг хэлэлцэх нь зүйтэй гэсэн саналын  томъёоллоор санал хураалт явуулъя.

Санал хураалтанд 38 гишүүн оролцож, зөвшөөрсөн ЗЗ, татгалзсан  5,  86.8 хувийн саналаар  уг тогтоолыг хэлэлцэх нь зүйтэй гэж үзлээ. Одоо ингээд Тогтоолын төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ. Энэ нэлээн ярвигтай юм байна шүү дээ. Ийм учраас яг тэр бодлого гэдэг юмаа сайн бариаратай. Тэгэхгүй бол тамын тогооны үлгэр гэдэг шиг түүний юм, үүний юм гээд ингээд. 

Та бүхэнд Эрүүгийн хуулийн редакци байгаа. Редакци дээр саналтай хүн байна уу?  

Барилгын хуулийг маргааш болъё. Эрүүгийн хуульд нэмэлт оруулах тухай хуулин дээр редакцийн саналтай гишүүн байна уу? Байхгүй бол  Эрүүгийн хуульд нэмэлт оруулах тухай хуулийн эцсийн найруулгатай танилцлаа.

Өнөөдрийн асуудал дууслаа. Маргааш өглөө яг цагтаа хурал эхэлнэ шүү. Төрийн албаны тухай хууль, Газар өмчлөлийн хууль, Ашигт малтмалын хууль, Нийгмийн даатгалын хууль гээд том том хуулиуд тунарч хоцорчихоод байна. Хэлэлцэх асуудалд.

Хуралдаан  18 цаг 20 минутад өндөрлөв. 

Соронзон хальснаас хянаж буулгасан:

